
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Borgmesterip nalunaarutaa. 

Imm. 03  Ataatsimiititaliani siulittaasut nalunaarutaat. 

 

  Paasissutissiissutit 

Imm. 04 Kommunini innuttaasunik akileraarutitigut kiffartuussinerat pillugu nalunaaru-

tissap nutaap tusarniutaanera pillugu paasissutissiissut. 

Imm. 05 Qeqqani Inuutissarsiornermut Siunnersuisoqatigiit 2010-mi qaammatit pingasuk-

kaat pingajuannut pisunik paasissutissiissutaat. 

Imm. 06 Qeqqata Kommuniani takornariaqarnikkut ineriartortitsinissaq pillugu isumasio-

qatigiisitsinissap tapiissuteqarfigineqarnissaanik qinnuteqaat pillugu 

paasissutissiissut. 

Imm. 07 Maniitsumi takorluukkat pillugit nalunaarusiaq pillugu paasissutissiissut. 

Imm. 08 KANUKOKA´p immikkut ittumik oktobarip 28-iani 2010-mi aallartitat 

ataatsimeersuarnerannit ilisimatitsissut. 

Imm. 09 Innarluutilinnut immikkoortortap kommunimut tunniunneqarnissaanut killiffik.  

Imm. 10 Qeqqata Kommuniani perorsaanikkut tarnikkullu atukkatigut siunnersuisarneq. 

 

  Aningaasaqarnermut tunngasut 

Imm. 11 2011-mut missingersuutit ukiunullu 2012-imit 2014 tikillugu missiliuutit 

aappassaaneernerat (11/11 2010-mi naqqitaq). 

Imm. 12 Sisimiuni Piareersarfimmi inatsisitigut pisussaaffigalugu suliffissaqartitsiniarnermi 

aningaasaliissutinut immikkut aningaasaliissuteqartoqarnissaanik qinnuteqaat. 

 

  Suliassat nalinginnaasut 

Imm. 13 Qeqqata Kommunia pillugu kukkunersiuisut nalunaarutai nr. 1, 2, 3 aamma 4.  

Imm. 14 PPR Maniitsoq nuunneqarnissaanut qinnuteqaat. 

Imm. 15 Qeqqata Kommuniani kommunip susassaqarfiisa ingerlanneqarneri pillugit 

ileqqoreqqusap allannguuteqartinnerata aappassaaneernera.  

Imm. 18  Nunaannarmi Nuna tamakkerlugu pilersaarusiortarnermut Aalajangersakkat 

pillugit tusarniummut akissutissap akuersissutigineqarnera. 

Imm. 19 Kommunip pilersaarusiorfigineqarneran tapiliussassap nr. 39-p inaarutaasumik 

akuersissutigineqarnera. 

Imm. 20 Sisimiut Umiarsualiviata allilerinissami pilersaarutit pillugit nalunaarusiaq. 

Imm. 21 Inuutissarsiutitigut 2011-mut pilersaarut. 

Imm. 22 Taxarnermi akigititat. 

Imm. 23 Aningaasaqarnermut ataatsimiititaliap kommunalbestyrelsillu 2011-mi 

Imm. 24 Tamalaat. 

Ataatsimiinneq aallartippoq nal.  
 
 
Peqataasut: 

 
Atassut 
 
 
Inuit Ataqatigiit 
 
 
Siumut 
 
 
Nalunaaruteqarlutik peqataanngitsut: 
 
 
Nalunaaruteqaratik peqataanngitsut 
 
 
 
 

Imm. 01  Oqaluuserisassat akuersissutigineri 
 
Aalajangiineq 
 
 
 
 
 
Imm. 02  Borgmesterip nalunaarutaa 
 
Aalajangiineq 
 
 
 
 
 
Imm. 03  Ataatsimiititaliani siulittaasut nalunaarutaat 
 
Aalajangiineq 

Imm. 04 Kommunini innuttaasunik akileraarutitigut kiffartuussinerat pillugu nalunaaru-
tissap nutaap tusarniutaanera pillugu paasissutissiissut 

Journalnr. 

Tunuliaqutaq 
KANUKOKA-p septembarip 22-ni 2010-mi e-mail-ikkut nutaamik nalunaarusiassap saqqummiun-
neqannginnerani akissuteqaqqallugu kommuni qinnuigivaa. Akissuteqarnissamut 2010-mi oktobarip 
20-at killiliussaavoq. 
 
Tusarniummut atatillugu atortussanit nassiunneqartuni takuneqarsinnaavoq, kommunit innuttaasunik 
akileraarutitigut kiffartuussineri pillugit Naalakkersuisut nutaamik nalunaarusiorniartut. 
Nutaatut nalunaarusiariniakkap ullumikkut nalunaarut nr 22, 2. november 2006-imeersoq taarsissa-
vaa. 
 
Maleruagassatigut tunngavissaq 
Akileraaruserinermik ingerlatsineq pillugu Inatsisartut inatsisaat nr. 11, 2. november 2006-imeersoq. 
 
Pissutsit atuuttut 
Inatsimmi pineqartumi 2006-imeersumi, kapitali 3-mi § 8-mi kommunalbestyrelsit pillugit takune-
qarsinnaavoq, kommunalbestyrelsit suliassanik, innuttaasunut ilitsersuinertut ittunik aamma inger-
latsinermut tunngasunik assigisaannik, akileraaruseriffiullu § 1 naapertorlugu suliassaanut ilaasunik 
isumaginninnissaat pillugu maleruagassat Naalakkersuisunit aalajangersarneqarsinnaapput. 
Aalajangersakkallu tamakku nalunaarutikkut nr. 22-kkut, 2. november 2006-imeersukkut aalaja-
ngersagaallutik. 
 
Nalunaarusiariniagarlu minnerpaamik marluitsigut kommunit annikigisassaanngitsutigut allaffeqar-
fiinut sunniuteqartussaavoq: 
 
1. Innuttaasut suliffeqarfiillu akileraarutinut tunngasutigut tamatigut saaffiginninnerisigut kommunit 

sisamat tamarmik januaarip 1-ani 2011-miit akileraariserinermik ingerlatsinermi 
paasissutissiisarnertigut peqataatinneqassapput. 
Ullumikkut nalunaarut atuuttoq illoqarfinni atuutinngilaq, tassa taakkunani akileraaruseriffik 
immikkoortortaqarfeqarpat, soorlu Sisimiuni. 

 
2. Akileraaruserinikkut ingerlatsinermut akiliutitut taartisiaritinneqartartussat nalunaarutissakkut 

nutaakkut annertuumik milleriartinneqarsimasorinarput. Ullumikkumut nalunaarutip atuuttup § 8, 
imm. 3-a naapertorlugu, sullissinermut aalajangersimasunik akiliuteqartarnissaq aalajanger-
saaffigineqarnikuuvoq. Nutaamik nalunaarusiassatut siunnersuutip § 4-ni takuneqarsinnaavoq, 
kommunip erseqqinnerusumik isumaqatigiissutaasut naapertorlugit killeqartumik akileraaruseri-
vimmik sullissisarnissaa pillugu Akileraaruseriviup kommuni isumaqatigiissuteqarfigisinnaavaa. § 
5, imm. 2 naapertorlugu sulianut akiliutaasut kommunip akileraaruseriviullu akornanni isuma-
qatigiissuteqarnikkut aalajangerneqassapput. 

KANUKOKA-p tusarniaanermut atatillugu atortussatut nassiussaminut kattuffiup akissutissatut 
siunnersuutini ilanngussatut ilaatippaa. Tassani takuneqarsinnaavoq, oqaasertai marluitsigut allan-
ngortinneqarnissaat kissaatigineqartoq. Siullertut KANUKOKA kissaatigivaa, kattuffik (kommu-
niunngitsut) akileraaruserivimmik isumaqatigiissuteqarsinnaassasoq, tak. siunnersuutip § 4. 
Aappaatullu suliassanik isumaginninnermut akiliutissat § 4-mi taaneqartut, KANUKOKA-p 
Namminersorlutillu Oqartussat akornanni isumaqatigiissuteqarnikkut ataatsimoortumik tapiissutissat 
qaffaaffiginerisigut aalajangersarneqartassasut, tak. siunnersuutip § 5, imm. 2. 
 
Kalaallisut oqaasertaisa allannguuteqartinnissaata saniatigut, KANUKOKA imarisaanut allamik 
oqaaseqaatissaqanngilaq. 
 
Nalunaarutissaq januaarip 1-ani 2011-mi atuutilertussatut eqqarsaatigineqarpoq. 
 
Aningaasaqarnikkut allaffissornikkullu kingunerisinnaasai 
Nutaamik nalunaarusiariniakkap imarisai eqqarsaatigalugit, nutaanik massakkut ilisimaneqanngitsunik 
akileraaruserinermi allaffissornermik ingerlatsinermi aningaasartuuteqarnerusinnaanissaq 
naatsorsuutigineqarsinnaavoq. Kiffartuussivinni immikkut inissiisariaqarnissaq naatsorsuutigisaria-
qarpoq, tassa akileraarutinut tunngasut eqqartornissaanni, tassa innuttaasunut immersugassanik 
tunniussisarfissamik ilitsersuisarfissamillu. Taamatuttaaq naatsorsuutigisariaqassalluni, sulisunut 
pisinnaasatigut nutaanik ilinniartitsinissaq, ulluinnarni akileraarutitigut innuttaasunik ilitsersuisinnaa-
sussanik. Nalunaarutissammi § 1-ani aalajangersagaavoq, kommunip akileraaruseriviup nittartagaani 
atortussat kissaatigineqartut pissarsiariniarneranni innuttaasut suliffeqarfiillu ikiortarlugit. 
 
Allaffeqarfiup naliliinera 
Allaffeqarfik inatsisissatut siunnersuummut immikkut oqaaseqaatissaqanngilaq. 
Oqaasertaasigut allannguuteqaatissatut KANUKOKA-p kattuffiup kommunit sinnerlugit § 4 aamma 
§ 5, imm. 2-mi inissisimanissaanik allannguuteqartitsiniarnera tapersertariaqarparput. 
 
Borgmesterip suliamik suliarinninnera 
Oktobarip 20-ani 2010-mi borgmesterip tusarniummut akissuteqarnermini, aningaasartuutaaneru-
lersut toqqaannartumik takussutissartallit matussuserneqarsinnaanissaasa eqqaaneqannginnerat 
maluginiaqquneqarnissaa immikkut uparuaaffiigaa. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
 
Ilanngussaq 
1. KANUKOKA-p septembarip 22-ni 2010-mi e-mailerutaa ilanngussartalik. 
2. Borgmesterip oktobarip 20-ini 2010-mi akissuteqaataa. 

Imm. 05 Qeqqani Inuutissarsiornermut Siunnersuisoqatigiit 2010-mi qaammatit pingasuk-
kaat pingajuannut pisunik paasissutissiissutaat 

Journalnr.01.07.10 

Tunuliaqutaq 
Qeqqata Kommuniata aamma Qeqqani Inuutissarsiornermut Siunnersuisoqatigiit akornanni kiffar-
tuussinissamik isumaqatigiissutaat naapertorlugu QIS qaammatit pingasukkaat naanerini suliarisi-
masatik nalunaarusiortartussaavoq. 
 
Maleruagassatigut tunngavissaq 
Qeqqata Kommuniata QIS-illu akornanni kiffartuussinissamik isumaqatigiissut januaarip 5-ini 2010-
meersoq. 
 
Pissutsit atuuttut 
Qeqqata Inuutissarsiutitigut Siunnersuisoqatigiivi piginneqatigiiffiup sunik suliaqarsimaneranik 
sukumiisumik paasissutissiivoq, kiisalu juulimiit septembarimut 2010-mi qaammatini pineqartuni 
kikkut peqataasimanersut. 
 
Juulimi 
GTE-mik Ilisimatusarfimmillu QIS-p sammisai pillugit ataatsimeeqateqarneq. Sisimiut Fish ApS 
peqatigalugu eqqusat pillugit Japanimut angalaneq. Qallunaat Tokyo-mi Aallartitaqarfiat statskon-
sulent Katja Majbom Goodhew aqqutigalugu suleqatigilluarneqarsimavoq, taassuma suliffeqarfinnik 
angissutsimikkut assigiinngitsunik soqutiginaatilinnik attaveqarniarnikkut ikiorluarsimammatigut. 
Aallartitaqarfiup aamma immaqa nunarsuarmi aalisakkanik saqqummersitsiviit annerpaartaannut 
Japan Seafood & Technology Expo-mut takornariarnerput aaqissuussimallugu. Tassa tamatumani 
sumiiffimmi najukkatsinniit sutigut iluaqutaasinnaaneri takuniarlugu. Peqatigitillugu pingaa-
ruteqarsimalluni, Japan-imi qanoq tuniniaariaaseqartoqarnera kultureqarnerat pariuseqarnerallu 
Qallunaat Aallartitaqarfianni passissuutissiissutigineqarniassammat. Tamatumani siunertaasimalluni, 
Japanimi tuniniaanikkut pingaaruteqartorujussuummaatat qanoq nioqquteqariaatsikkut periuse-
qarnerat ilinniarfiginiarlugu. 
 
Takornariaqarnikkut ineriartortitsineq: 

- Takornariaqarnikkut sammisatigut quppersagaqalernissaq www.arcticcircletrail.com aamma 
www.ilovedogsledding.com 

- Ilisarnaatip nutaap ineriartortinnissaa kiisalu DACR-mi ilisarnaatit atortakkat 
- A Taste of Greenland DACR-ip pilerisaarutiginissaa isummallu taassuma ineriartortinnissaa 
- Vestnorden Travel Mart 2010-mut piareersarneq 
- Nioqqutissat saqqummersitsinermi ilaatinneqartartut allanillu takornariaqarnermik sulialinnik 

angalatitsivinnillu attaveqarnermi atorneqartartut ineriartortinnissaat 
- Kangerlussuarmut tikeraarneq 

 
Inuutissarsiutitigut aallartitsinianillu siunnersuineq: 
Sisimiut 2   
Kangaamiut 1 
 

http://www.arcticcircletrail.com
http://www.ilovedogsledding.com

Aggustimi 
Maniitsumi inuutissarsiutitigut aggutsip 1-ani nutaamik pisortanngortoqarpoq, pineqartullu piffissaq 
aaqqissuussaanikkut qanoq inissisimanermut suliassanullu tunngasut iserfiginissaannut atorsimallugu. 
Aammattaaq piffissami tamatumani inuutissarsiutillit (ilaasortanik) soqutiginnittullu allat ataat-
simeeqatigisimallugit. Aamma qeqqussanut tunngasut pillugit siusinnerusukkut Piorsaaviup sulia-
suusimasumik ataatsimeeqateqarluni, tassa qeqqussanut atatillugu nioqqutissiorsinnaanermut 
atatillugu suut misissuiffigineqareersimanersut paasiniarlugu. Tamatumanilu paasinarsilluni, 
qeqqussat pillugit suli annertunerusumik misissuisoqartariaqartoqat. Naturinstituttet 
paasiniaaffigalugu attavigineqarsimavoq, sulili akissutisiffigineqarsimanngilaq. 
 
Qeqqata Supplybase-p quppersagaqalernissaanik suliaq aallartinneqarpoq, tamatumani Inuutissar-
siummik Ingerlataqartut Nalunaarsuiffiat aqqutigalugu suliffeqarfinnut tunngasutigut paasissutissat 
katersorneqarlutik (www.ger.gl). 
 
Issittumi Teknologiikkut Ilinniarfik (ARTEK) suleqatigalugu, betonngip atasinnaassusia pillugu 
ilaasortanik innuttaasuniluu ataatsimiititsisoqarnikuuvoq, tamatumani arroriartortarnermut tunngasut 
saqqumiunneqarlutik, taamatullu betonngimik misissueriaaseqarnermut tunngasut ilanngullugit. 
 
Qeqqata Inuutissarsiutitigut Siunnersuisoqatigiivisa Qeqqata Kommunia suleqatigalugu kommunip 
uuliasiornermut atatillugu pilersuiffiusinnaaneranut umiarsulivittut piukkunnaateqarneranut tunngasut 
annoncitigut saqqumiunnikkuuaat. Tamatumani Kommune periarfissatsialattut saqqummernissaa 
siunertaalluni. 
 
Inuutissarsiornermut Suliffeqarnermullu Naalakkersuisunut ilaasortaq kommunimut tikeraarpoq, 
tamatumanilu ilaatigut Naalakkersuisut inuutissarsiutteqarnikkut regioninut immikkoortiterinertik 
qanoq siunertaqarnersoq paasissutissiissutigalugu. 
 
Takornariaqarnikkut ineriartortitsineq: 

- Takornariaqarnikkut sammisatigut quppersagaqalernissaq www.ilovesnowmobiling.com 
aamma www.ilovewhalesafaris.com 

- Nutaarsiassat 03 – Adventure Travel Special Edition 
- Saqqummersitsinerni atugassatut avammut nittarsaassinermi atortussat ineriartortinneri naam-

massineqarnissaallu 
- Clim-ATIC-imi HTX Sisimiut Viborg-ilu peqatigalugu peqataatitsinissamut piareersarneq 
- Ilisarnaatip nutaap ineriartortinnissaa kiisalu DACR-mi ilisarnaatit atortakkat inaarsarneri 
- Assiliinermik unammisitsinerup Arctic Circle Photo Award 2010-p ingerlannissaa 

 
Inuutissarsiutitigut aallartitsinianillu siunnersuineq: 
Sisimiut  3 
Maniitsoq  1 
 

http://www.ger.gl
http://www.ilovesnowmobiling.com
http://www.ilovewhalesafaris.com

Septembarimi 
Niuernermik Ilinniarfimmiit suliffimmik misiliisussaq aggustip 30-ini 2010-mi Qeqqata Inuutissar-
siutitigut Siunnersuisoqatigiivisa Sisimiuni allatseqarfiani aallartippoq, tassa paarlakaajaattumik 
suliffimmi misiliisarlunilu atuarnermik ingerlatsisassalluni. Siusinnerusukkut ilinniarnertuunngorniaq 
ikiortigineqaraluaq soraarsitaalluni taamaatinneqarnikuuvoq. Sumiiffik ataatsimut isigalugu 
attaveqarfissat pillugit paasissutissanik katersineq aallartinneqarpoq, tassa Qeqqata Supplybase-p 
quppersagassaani suliffeqarfinnut tunngasutigut paasissutissanik inissiisinnaanermi neqerooruteqar-
nissaq eqqarsaatigalugu, 2010-mut inuutissarsiutitigut pilersaarut takuuk. 
Qeqqata Inuutissarsiutitigut Siunnersuisoqatigiivi uuliasiornissamut atatillugu Ilulissani isumasio-
qatigiissitsinermi peqataavoq, tamatumanilu ilaatigut Cairn Energy-p aasamut uuliasiornissamik 
pilersaarutini saqqumiullugit, kiisalu Newfoundland-imiit Canada-p kangisinnerusortaani uuliasior-
nerup ineriartortinneqarneranut tunngasut paasissutissiissutaallutik, taamatullu suut sillimaniarfiusa-
riaqarnerinut tunngasut saqqummiunneqarlutik. Allanik aamma saqqumiussisoqarpoq. Tamatumalu 
malitsigisaanik Qeqqata Inuutissarsiutitigut Siunnersuisoqatigiivi aamma Esbjerg-imi suliffeqar-
fimmut takornariaqataalluni, tamatumani suut sammineqarneri uuliasiornermilu umiarsualiveqar-
nikkut suut piumasaqaataaneri takorusullugit. 
 
Illoqarfiup nutaartassaanut atatillugu Alcoa-mut tunngasut pillugit tamatumanilu kommunip piler-
saarusiorneranut tunngasut (illoqarfiup eqimattaanerulersinaanera) pillugit Maniitsumi ataatsimiin-
nerit ingerlanneqarnikuupput. sukumiisumi ”Eqalussuit pillugit pilersaarut” pillugu Maniitsumi 
aallartitsiniat aalisartullu peqatigalugit sukumiisumi ataatsimiititsisoqarnikuuvoq. 
 
Polar Fish 2010 oktobarimi Sisimiuni ingerlanneqartoq, Qeqqata Inuutissarsiutitigut Siunnersuiso-
qatigiivi Aalborg Koncres og kulturcenter Qeqqatalu Kommunia peqatigalugit aaqqissuusseqataaf-
figivaa. 
 
Sisimiuni allatseqarfimmi ACR-imut atasutigut suliassarpaalussuit suliarineqarnikuupput. Ukioq 
kingullertuulli ACR-ip nunanit allaniit soqutigineqarnera annertoqaaq, tassa ACR-i pillugu annertu-
nerusumik paasisaqarusuttunik, massakkut peqataaniarlutik nalunaarutit tiguneqartalereerput. 
Inuutissarsiutitigut allatseqarfiup ACR-ip siulersuisui Qeqqata Inuutissarsiutitigut 
Siunnersuisoqatigiinniit ACR-imik kiffartuussinermut akiliuteqartarnissaat pillugu attaveqarfigivaat, 
tassa allatseqarfik isumaqarami siusinnerusumut sanilliullugu suliassaqarnerulerneq pillugu akiliut 
annerusariaqaraluarmat. Inuutissarsiutitigut siunnersuisoqatigiit allatseqarfiata oktobarip 1-aniit 
ACR-mik kiffartuussinini akissuteqarnissap tungaanut unitsikkallarpaa. Massakkut Sisimiuni 
inuutissarsiutitigut allatseqarfik suli akissuteqarfigineqanngilaq. 
 
Takornariaqarnikkut ineriartortitsineq: 

- Maniitsumi Sisimiunilu GTE peqatigalugu nittarsaassinissaq 
- Nittarsaassinermi atortuutit ineriartortinnerat pisortanullu attaveqarneq 
- Vestnorden Travel Mart 2010  
- Vestnorden Sisimiunut Itillimullu attaveqaatit sullissisullu peqatigalugit tikeraarnissaat 
- Sumiiffinni takornariaqartitsinerup ineriartortinnissa pillugu pilersaarummi GTE-mik 

suleqateqarnissaq 
- Nioqquteqarneq, attaveqarneq kiisalu Adventure Travel World Summit 2010-mi pisussat 

pillugit piareersarneq. 

Inuutissarsiutitigut aallartitsinianillu siunnersuineq: 
Sisimiut  2  
Kangerlussuaq 1 
Maniitsoq  3 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
 
Ilanngussat 
Ilanngussaqanngilaq 

Imm. 06 Qeqqata Kommuniani takornariaqarnikkut ineriartortitsinissaq pillugu isumasio-
qatigiisitsinissap tapiissuteqarfigineqarnissaanik qinnuteqaat pillugu 
paasissutissiissut 

Journalnr.01.07.10 

Tunuliaqutaq 
Qeqqata Inuutissarsiutitigut Siunnersuisoqatigiivisa allatseqarfiata missingersuutit 90.000,- koruu-
niusuniit 25.000,- koruuninik tapiissuteqarfigineqarnissaminnik qinnuteqarput. Aningaasat Arctic 
Circle Region-ip takornariaqarnermik sullissisut tamarmiullutik isumasioqatigiillutik Maniitsumi 
novembarip 23-iniit 26-anut 2010-mi naapeqatigiisinnissaannut atugassaapput. 
 
Maleruagassatigut tunngavissaq 
Aqutsinermi inatsisip § 25, imm. 2-a naapertorlugu, kommunip suliassaqarfii tamaasa Aningaasa-
qarnermut ataatsimiititaliap susassaqarfigivai. Taamatuttaaq aamma konto 37 inuutissarsiutitigut 
ineriartortitsineq akisussaaffigalugu. 
 
Qeqqata Kommuniata Qeqqatalu Inuutissarsiutitigut Siunnersuisoqatigiivisa QIS kiffartuussinissamik 
isumaqatigiissutaat. 
 
Pissutsit atuuttut 
Sap.ak. 4-mi 2010-mi takornariaqarnermik sullissisut nioqqutimikkut ineriartortitsinissartik pillugu 
Sisimiuni isumasioqatigiipput, taannalu kommunip 66.294,- koruuninik tapiissuteqarfigalugu, 
tassanilu takornariaqarnermik sullissisut 30-t missaat peqataallutik. 
 
Sap.ak. 4-mi takornariaqarnermik sullissisut nioqqutimikkut ineriartortitsinissartik isumasioqati-
giinnerattuulli, takornariaqarnermik sullissisut tamarmiullutik isumasioqatigiillutik naapeqatigiisin-
neqarniarput, tamatumani inuutissarsiuteqarnikkut ineriartortitsineq ilinniartitaanerlu sammineqar-
nerussallutik. 
 
Isumasioqatigiinnermi tulliuttut naammassiniarneqassapput: 

- Sumiiffimmi nunap tunniussinnaasaani ataqatigiissumik nioqqutissiorneq 
- Piujuaannartitsinissaq akisussaassusilimmillu nioqqutissiornerup, ataatsimoortillugit 

nioqqutit, avammut nittarsaassinerup takoqqusaaruteqarnerullu nukittorsarnissaat 
- Akuersissuteqartarnerup killisarititai pillugit ataatsimoorfeqarnissaq 

 
Qeqqata Inuutissarsiutitigut Siunnersuisoqatigiivisa nalunaarutigivaat, angalanissat aningaasaqarnikkut 
akikinnersiorneqassasut taamaattumillu sinerissami angalanermi angallassinissamik akuerisaasut 
sinerissami angallassinermi atorneqassallutik, Kangerlussuarmiilli peqataasussat timmisartortariaqartut. 
 
Tamatuma saniatigut Hotel Maniitsoq aamma Hotel Heilmann Lyberth isumasioqatigiisitsinissami akit 
sapinngisamik appasinnerpaamiitinniarlugit immikkut isumaqatigiissuteqarfigineqarlutik. 
Taamaalillutik Sirius Greenland, Hotel Heilmann Lyberth aamma Hotel Maniitsoq akitigut isumaqati-
giissuteqarfiginerisigut akikilliliinermikkut toqqaannanngikkaluamik aningaasartuutikillisaaqataallutik. 
 
Grønlands Turist- og Erhvervsråd A/S (GTE) peqataanissamini angalanermullu aningaasartuutini 
nammineq matussusissavai. 

Air Greenland-ip massakkut bilitsitigut akikilliliisinnaanerluni misissuivoq. Tamatumuuna bilitsinut 
aningaasartuutit appartissinnaavai. Peqatigitillugu timmisartuutileqatigiiffiup isumasioqatigiissitsinermi 
peqataatitaqarsinnaanini soqutigivaa, taamaattoqassappallu tamatumuuna takornarissanik sullissisut Air 
Greenland-illu akornanni akitigut isumaqatigiinniarnerni nioqqutissallu ataatsimoortitat eqqarsaatigalugit 
suleqatigiinnikkut iluaqutaasussaassaaq. 
 
Takornariaqarnermik sullissisut sumiiffinni illoqarfinneersut nunaqarfinneersullu isumasioqatigiinnermi 
peqataanissaat, Inuutissarsiutitigut Siunnersuisoqatigiit naatsorsuutigivaat. 
 
Missingersuutit: 
Angallammik angalaneq Sisimiut,-Itilleq-Kangaamiut uterlugulu 25.000,00 
Kangerlussuaq-Maniitsoq uterlugulu inuit sisamat  10.000,00 
Unnuinerit 3x18 ataatsimut 750,-   39.000,00 
Naammassinermi nereqatigiinneq     5.000,00 
Isumasioqatigiinnermi init atukkat     6.000,00 
Allaffissorneq aningaasartuutillu allat, isumasioqatigiinnermi aning.   5.000,00 
 
Missingersuutit ataatsimut katillugit   90.000,00 
 
Qeqqata Inuutissarsiutitigut Siunnersuisoqatigiivisa 20,000,- koruuninik aningaasaliiffigisinnaallugu 
naatsorsuutigivaat, Nukiit aningaasaateqarfianniit 45.000,- koruunit qinnuteqaataapput. Sinneruttullu 
25.000,- koruunit Qeqqata Kommunianut qinnuteqaataallutik. 
 
Qullersaqarfiup oqaaseqaataa 
Immikkut oqaaseqaatitassaqanngilaq. 
 
Allaffeqarfiup naliliinera 
Naak, takornariaqarnermik sullissisut isumasioqatigiisinnerini tamarmik peqataatitaqarnissaat 
naatsorsuutigineqaraluaq allaffeqarfik isumaqarpoq, Qeqqata Kommuniata QIS-imut 
piumasarissagaa, takornariaqarnermik sullissisut tamarmik isumasioqatigiissitsinissami 
peqataatitsinissaannut neqeroorummik nassinneqassasut, siusinnerusukkummi takornariaqarnermik 
sullissisut tamarmik neqerooffigineqarsimannginnerat urullutaanikuummat. 
 
Allaffeqarfiup taperserlugu innersuussutigissavaa, Qeqqata Kommuniata takornariaqarnikkut 
isumasioqatigiinnissaq 25.000,- koruuninik konto 37-01-10-35-02 aqqutigalugu tapiiffigineqassasoq. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
Takornariaqarnermik isumasioqatigiisitsinissaq 25.000,- koruuninik konto 37-01-10-35-02 
aqqutigalugu tapiiffigineqassasoq akuersissutigineqarpoq. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
 
Ilanngussaq 
1. Qeqqata Inuutissarsiutitigut Siunnersuisoqatigiivisa oktobarip 18-ni 2010-mi allagaat. 

Imm. 07 Maniitsumi takorluukkat pillugit nalunaarusiaq pillugu paasissutissiissut 

Journalnr.  

Tunuliaqutaq 
Illoqarfiup pilersaarusiorneqarnerani titartaasartut 70N Tromsømeersut, Maniitsumi kommunal-
bestyrelsip 2010-mi aggustip naalernerani ataatsimiinneranut atatillugu Maniitsumi takorluukkat 
pillugit nalunaarusiaq tunniuppaat.  
 
Takorluukkat pillugit nalunaarusiaq innuttaasunut, kommunalbestyrelsimut, atorfilinnut Namminer-
sorlutillu Oqartussanut sapaatip akunnerata 34-p ingerlanerani saqqummiunneqarpoq. 70N-imik 
suleqateqarnerup ingerlateqqinnissaa isumaqatigiissutigineqanngimmat, takorluukkat pillugit 
nalunaarusiap ingerlateqqinneqarnissaa kommunip innuttaasullu nammineq aalajangissavaat. 
 
Teknikkimut Avatangiisinullu ataatsimiititaliap 2010-mi septembarip 7-ini ataatsimiinnermini 
akuersissutigaa, 70N-ip siunnersuutaa malillugu illoqarfiup ineriartortinneqarnissaanut heliporti 
atugassianngortinneqassasoq. Akerlianilli Teknikkimut Avatangiisinullu ataatsimiititaliap peqatigi-
tillugu akuersissutigalugu, meeqqeriviliornissamik pilersaarut arsaattarfiup eqqaani inissisimanissaa 
aalajangiusimaannarneqassasoq, siunissaq qaninnerusoq eqqarsaatigalugu arsaattarfik aqqusaarlugu 
pitsaanerusumik appakaaffissaliornissaq sulissutigineqarpoq.  
 
Malerugassatigut tunngavissat  
Qeqqata Kommuniani suliaqarfiit ataatsimiititaliallu tamakkingajallugit takorluukkat pillugit 
nalunaarusiami iserfigineqarput, siunissarli qaninnerusoq eqqarsaatigalugu pingaartinneqarluni: 
• Aningaasaqarnermut Ataatsimiititaliap pilersaarusiornermut ataatsimiititaliatut inissisimanissaa 
• Aatsitassanut Attaveqaqatigiinnermullu ataatsimiititaliap aluminimik aatsitsiviliornissami piler-

saarummut akisussaanissaa 
• Teknikkimut Avatangiisinullu ataatsimiititaliap attaveqaqatigiinnermut, sanaartorfigissaanermut, 

inissialiornermut il.il. akisussaanissaa.  
 
Pissutsit atuuttut 
Aluminiumik aatsitsiviliornissamik maannamut pilersaarutaareersunut takorluukkat pillugit 
nalunaarusiaq allannguisitsingaatsiarpoq. Illoqarfiup nutaartassaata illoqarfimmit pioreersumit 
avissaangatinneqarnissaa pingaarnerutippallaarnagu, illoqarfimmi sanaartugaareersut akulikinneruler-
sinneqarnissaat illoqannginnersallu atorluarnerisigut ineriartortitsinissaq takorluukkat pillugit 
nalunaarusiami qitiutinneqarpoq.  

Taamatut allannguinikkut pitsaaqutissat arlaqarput, Maniitsumilu illoqarfiup ineriartortinneqarnis-
saanut kommunip innuttaasullu suleqatigiit anguniagaannut naapertuuttuullutik. Pingaarnertut 
tassaallutik: 
1. avataanit tikillutit nuuttussanut illoqarfissaq illoqarfiullu ’nutaanngitsortaa’ nunaqareersut 

najugaat immikkoortinnagu, illoqarfiulli pioreersup iluani nutaartaasunik 
immiikkoortortaqartitilersinnaassalluni 

2. ilanngullugulu kingunerissavaa, illoqarfimmut pioreersumut nutaannguallaataasussamik kultu-rik-
kut tunngasutigut neqeroorutit illoqarfimmit pioreersumit ungasissumi inissisimanatik illoqarfiup 
qiterpasersuani inisisimasinnaassallutik 

3. inissialiortiternissap inuutissarsiorfiliornissallu aluminiumik aatsitsiviliornissamik pilersaarutip 
Inatsisartunit, Alcoamit Kommunalbestyrelsimillu akuersissutigineqarnerata kingunitsianngua 
aallartinneqarsinnaanissaat, illoqarfittaassallu tungaanut aqqusiniortoqarnissaa tassanilu sanaar-
torfigissaasoqarnissaa utaqqineqartariaqassanani 

4. Maniitsumi aatsitsiviliornissaq suli aalajangiivigineqanngitsup tungaanut aqqusinniassap pingaar-
nerup inissisimanissaa apeqqutaatinnagu, inissialiassarpassuit illoqarfiullu immikkoortui nutaat 
pilersaarusiorneqarsinnaassallutik. 

5. eqiterussiniarnerup kingunerissallugu assartuineq taamaalillunilu avatangiisinut sunniutit killiler-
simaarneqarsinnaassallutik, taamaaliornikkullu illoqarfiup ’avatangiisinut mingutsitsinngit-
suunissaanik’ anguniagaq qulakkeerneqassalluni 

6. aluminiumik aatsitsiviliornissamik pilersaaruteqarnerup aalajangiivigineqarnissaa utaqqinagu, 
illoqarfiup nutaartassaani kisimi nutaaliortoqarani illoqarfiup pioreersup erngertumik pitsan-ngor-
saavigineqarsinnaalissaaq 

 
Takorluukkat pillugit nalunaarusiap ingerlateqqinneqarnissaani suliassat tulliuttut qitiutillugit 
suliniartoqartariaqarpoq: 
A. ilaatigut illoqarfiup pioreersup pitsanngorsaavigineqarnissaanut siunnersuutit sukumiisut,  
B. ilaatigut illoqarfiup immikkoortuini nutaattassani appakaaffissanut, sanaartorfigissaanermut 

sanaartorfiusinnaasunullu tunngasut misissorneqarnissaat (pingaartumik heliportikup, ujaqqeri-
viup eqqaa, illoqarfiup qiterpasissuata akornga, Ungusivik kiisalu qaartartuusiviup eqqaa eqqar-
saatigalugit)   

C. ilaatigut illoqarfiup immikkoortuini allilerinissat qaqugu ingerlateqqinneqassanersut killiffiler-suk-
kanik pilersaarusiorlugit 

 
Maniitsumiit aluminiumik aatsitsiviliorfissap tungaanut sukkut aqqusiniortoqassanersoq suli aalaja-
ngerneqanngimmat, Maniitsup Kommunealu illoqarfiup nutaartassaanut 2008-mili sukumiisumik 
pilersaarusioreernikuummat, illoqarfiup nutaartassaa siunissaq qaninnerusoq eqqarsaatigalugu 
taannaannavik qitiutinneqarnissaanut tunngavissaqarsorinanngilaq.   
 
Aningaasaqarnikkut allaffissornikkullu kingunerisinnaasai 
Kommunip iluani pilersaarusiornermi, suliat matuma siuliini taaneqartunik ingerlatitseriaqqinnissami 
tigussaasunullu atatillugu avataanit siunnersorneqarnermi kiisalu innuttaasut suleqatigiit inger-
latseriaqqinnissaani arlalitsigut aningaasartuuteqarfiussaaq.  
 
Illoqarfiup qiterpasissuani assersuutigalugu appakaaffissanut tunngasutigut pitsanngorsaanissami 
tigussaasunik siunnersuutit ilaat timitalerneqassappat, tamanna immikkoortunngorlugu aningaasa-
liissuteqarfigineratigut pisinnaassajunnarsivoq. Arfersiorfimmik pilersitsinerup aningaasaliiffigine-
ratulli immaqa aaqqinneqarsinnaassaaq, aningaasanik nuutsisoqarneratigut taanna naammassineqar-
nikuuvoq. 

Suleriaqqinnissap qanoq naleqarsinnaanera missilioruminaappoq, tassungali atugassatut Aatsitassanut 
Attaveqaqatigiinnermullu ataatsimiititaliap 700.000 koruunit 2011-mut missingersuutini immik-
koortinnikuuai. 
 
Allaffeqarfiup naliliinera 
Allaffeqarfiup pingaartutut nalilerpaa, takorluukkat pillugit nalunaarusiami tunngaviatigut eqqar-
saatersuutit tunngavigalugit suleriaqqittoqarnissaa innuttaasut suleqatigiisitaat suleqatiginerisigut 
pissasoq, illoqarfiullu nutaartaanut tunngasumik suleqatigiisitat Namminersorlutik Oqartussanik 
suleqateqarnermikkut ingerlatseqqissasut. 
 
Teknikkimut Avatangiisinullu ataatsimiititaliami suliap suliarinera 
Teknikkimut Avatangiisinullu ataatsimiititaliap septembarip 27-ani 2010-mi immikkut ittumik 
ataatsimiinnermini suliaq suliarivaa 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini 
akuersissutigivai 
 
takorluukkat pillugit nalunaarusiaq aallaavigalugu innuttaasut suleqatigiit suleqatigalugit aamma 
illoqarfiullu nutaartaanut tunngasumik suleqatigiisitat Namminersorlutik Oqartussanik suleqateqar-
nermikkut suleriaqqittoqassasoq 
 
illoqarfiup pioreersup pitsanngorsaavigineqarnissaanik siunnersuutit tigussaasut pingaarnerutillugit 
aamma immikkoortuni nutaartassani appakaaffissanut, sanaartorfigissaanermut sanaartorfissanullu 
tunngasunik misissuisitsinikkut suleriaqqittoqassasoq, taamaalilluni illoqarfiup immikkoortuini 
sanaartornerit qaqugu pisinnaassanersut piffissalersuisoqarsinnaanngussammat. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
 
Ilanngussaq 
1. Titartaasartut 70N-imit Maniitsumi takorluukkat pillugit nalunaarusiaq (aggustimi 2010-mi KB-

mut tunniunneqarput) 

Imm. 08 KANUKOKA´p immikkut ittumik oktobarip 28-iani 2010-mi aallartitat 
ataatsimeersuarnerannit ilisimatitsissut  

Journalnr 00.06.01 

Tunuliaqutaq 
KANUKOKA´p immikkut ittumik oktobarip 28-iani 2010-mi aallartitat ataatsimeersuarnerannit 
Nuummi pisumi tulliutut aalajangerneqarput: 
 

- Januaari 2011-mit aaqqissuussineq nutaaq atuutilissaaq 
- Piffissap affaani atorfeqartumik siulittaasoqalissaaq 
- Kommunit aallartitaat katillutik 15-iussallutik (borgmesterit ilanngullugit) 
- Ukiut sisamat qaangiukkaangata aatsaat aallartitat ataatsimiittassallutik 

kommunalbestyrelsinut qinersinerup kingorna 
- Borgmesterit aalajangersimasumik siulersuisunut ilaasortaassallutik  
- Politikkikkut ataatsimiititalianik pilersitsisoqassaaq  
- Siulersuisunut ilaasortat akissarsiaqassanngillat ataatsimiinnersiuteqassallutilli 
- Siulersuisunngortussat ukiuni qaninnerni kattuffimmi ingerlatsinermi 10 procentit 20 

procentillu akornanni sipaarutissarsiniassapput 
 
Siulersuisunngortut ukuupput: 
Martha Abelsen (Siumut) aallartitanit tamarmiusunit 20-nit qinerneqartoq 
Søren Alaufesen (Atassut) 
Mille Søvndahl Pedersen (Inuit Ataqatigiit) 
Peter Olsen (Inuit Ataqatigiit) 
Ingemann Dorph (Inuit Ataqatigiit) 
Borgmester Asii Chemnitz Narup (Inuit Ataqatigiit) 
Borgmester Simon Simonsen (Siumut) 
Borgmester Hermann Berthelsen (Siumut) 
Borgmester Jess Svane (Siumut)  
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Suliaq kommunalbestyrelsimut paasissutissatut saqqummiunneqarpoq. 
 
Aalajangiineq 
 
Ilanngussaq 
1. Oktobarip 28-ani 2010-mi aallartitat ataatsimiinnerannit imaqarnialiaq 

Imm. 09 Innarluutilinnut immikkoortortap kommunimut tunniunneqarnissaanut killiffik 
 
Journalnr.  
 
Tunuliaqutaq 
Kalaallit Nunaanni innarluutilinnut ingerlatsinermut aningaasaqarnermullu aalajangiisinnaanermut 
pisinnaatitaaffik akisussaaffillu 2011-mi januaarip allaqqaataaniit kommunimit tiguneqassaaq.  
Danmark-imi inissiinerit siunissami kommuninit aningaasalersorneqalissapput. Isumaqatigiissummmi 
ilanngussaq 5-imi ingerlatsinissamut isumaqatigiissut naapertorlugu ingerlatsineq Isumaginninnermut 
Naalakkersuisoqarfimmit ingerlanneqassaaq1.  
Innarluutilinnut sullissinermut aningaasaliissutit, kontomi pingaarnermi 30.13.03 Kalaallit Nunaanni 
Danmark-imilu innarluutilinnik sullissinermut aningaasat immikkoortitat kommuninut 
nuutsinneqassapput, kommunimi aningaasaliissutit ataatsimoorussatut aningaasaliissutit pinnagit.   
 
Maleruagassatigut tunngavissat  
Innarlutilinnut immikkoortortap tunniunneqarneranut isumaqatigiissut tullinnguuttunik inatsisinik 
tunngaveqarpoq: 

- Annetuumik innarluutillit ikiorserneqartarnerat pillugu Inatsisartut peqqussutaata 
allanngortinneqarnera pillugu Inatsisartut peqqussutaat nr. 10, 31. maj 2010-meersoq. 

- Annetuumik innarluutillit ikiorserneqartarnerat pillugu Inatsisartut peqqussutaat nr. 7, 3. 
november 1994-imeersoq.  

- Meeqqanut inuusuttunullu kiisalu annertuumik innarluutilinnut ulloq unnuarlu paaqqinniffiit 
pillugit Namminersornerullutik Oqartussat nalunaarutaat nr. 64, 29. december 1994-
imeersoq. 

- Annertuumik innarluutillit ikiorserneqartarnerat pillugu Namminersorlutik Oqartussat 
nalunaarutissaat, 2011-mi januaarip aallaqqaataaniit atuutilersussaq. 

 
Pissutsit atuuttut 
Aalajangiisinnaatitaaneq/aningaasaliisussatut oqartussaassuseq: 
Innarluutilinnut immikkoortortamut pisinnaatitaaffiit qanoq agguataarneqassanersut 
Kommunalbestyrelsip aalajangissavaa.  
Akisussaaffiit nutaat ilanngutsinneqarnissaallu eqqarsaatigalugit, ataatsimut isigalugu Inatsisartut 
peqqussutaata allannguutaa misissorneqartariaqaraluarpoq2 

 
 Aalajangiisinnaatitaasut (Siunnersuut): 
Innarluutilinnut immikkoortortamut inissiisarnermi ataatsimiititaliaqarsinnaaneranik 
siunnersuusiortoqarpoq. Maniitsumi 17/11-2010-mi ataatsimeeqatigiinnissami eqqartorneqassaaq.    
Suliassanut annertunerusunut aalajangiisartoqatigiit aalajangiisassapput. 
Aalajangiisartoqatigiit ilaasortalerneqarnissaanut siunnersuut:  
Pisortaq (Immikkoortortami aqutsisutut akisussaasoq), Immikkoortortami aqutsisoq, 
Tapersersortinut ataqatigiissaarisoq, Innarluutilinnik sullissisoq, Terapeuti, IPIS-imiit 
aalajangeeqataatinneqarsinnaanani peqataatinneqartoq.  

 

                                                
1 Takuuk allagaq: 2011-mi januaarip aallaqqaataaniit atuutilersumik innarluutilinnut immikkoortup kommuninut 
nuunneqarnissaanik isumaqatigiissut – Ilanngussaq. http://www.kanukoka.gl/media/1053_3134.PDF  
2 Annertuumik innarluutillit ikiorserneqartarnerat pillugu Inatsisartut peqqussutaata allanngortinneqarnera pillugu 
Inatsisartut peqqussutaat nr. 10, 31. maj 2010-meersoq  

http://www.kanukoka.gl/media/1053_3134.PDF

Akuersissuteqarnissami periusissat: 
Malittarisassat atuuttut malinneqassapput. Taakku 2011-imi januaarip aallartinnerani 
nutarteriffigineqassapput.   

 
Amerliartornerit/Ikiliartornerit:  
Una nutarterneqarnissaa amigaataavoq: Kommunit akunnerminni akiliiffigeqatigiittarnissamut 
pisussaaffii pillugit Inatsisartut peqqussutaat nr. 2, 12. juni 1995-imeersumi makkununnga 
tunngasoq.  
Tullinnguuttut pillugit: 
Iluaqusersuutit 
Akuersissutit 
Toqukkut qimaguttut 
Innarluutilinnut peqqussummi ilanngutsinneqarnerit nutaat  
Amerliartornerit ikiliartornerillu pillugit IPIS-imut Videns- og rådgivningscenter, paasissutissanik 
ingerlatitseqqiineq. 

 
Sullissineq pisarnermisut ingerlaannassaaq, kisianni 2011-mi misissoqqinneqassaaq.  
 
Aningaasaqarneq 
Allaffissornerup annikillisinneqarnissaa kissaatigineqarpoq  
Aningaasaqarnerup aqunneqarnerata sakkortusisinnaaneranut periarfissanut kontonut pilersaarummik 
pitsaanerusumik suliaqartoqassasoq siunnersuutigineqarpoq.  
Kontomut pilersaarutip allanngortinneqarnerata ataatsimoortumik tapiissutip 
isumaqatiginninniutigineqaqqinnissaanut atatillugu tunngavilersuinissamut periarfissanut kommunip 
qanoq sunniuteqarsinnaanera eqqarsaatigineqassaaq. 
Aqutsisut nakkutilliinerisa aningaasaqarnerullu aqunneqarneranut malittarisassat nutartikkat. 
Sisimiuni Maniitsumilu suleriaatsit assigiissaarneqarnissaat anguniagaavoq. 

 
Journalit Aningaasaqarnermullu aqutsinermut sakkussat 
Jounalinut aningaasaqarnermullu aqutsinermut sakkussat nutaat. 
Tulleriissaanermut suleqatigiisitaq/aqutsinermut suleqatigiisitap nalunaaruteqarnissaa Innarluutilinnut 
immikkortortap aamma KIMIK-up utaqqivaat.. 
 
Allaffeqarfiup oqaaseqaatai 
Tunniussisoqarnissaanut Ilaqutariinnermut immikkoortortaq Innarluutilinnullu immikkoortoq 
piareersimassapput ammalu unammilernartortassaata tigunissaanut qilanaarlutik. 
2011-mi Innarluutilinnut siunnersuisooqatigiit ataatsimiinnissaannut aggersaasoqassaaq.  
 
Innersuussut 
Kommunalbestyrelsimut innersuussutigineqassaq, naasuiaat tusaatissatut tiguneqassasoq. 
 
Aalajangiineq 
 
Ilanngussaq 
Ilanngussaqanngilaq 

Imm. 10 Qeqqata Kommuniani perorsaanikkut tarnikkullu atukkatigut siunnersuisarneq 

Journalnr. PPR 

Tunuliaqutaq 
Suliassap kommuninut tunniunneqarnera tunualiaqutaralugu KANUKOKA-p siulittaasua Enok 
Sandgreen 2010-mi septembarip 27-ani saaffiginnissuteqarluni nalunaarutigaa, Qeqqata Kommuniata 
aamma Kommuneqarfik Sermersooq-p perorsaanikkut tarnikkullu atukkatigut siunnersuisarneq 
2010-mi januaarip aallaqqaataani misiliutitut tiguniaraat. 
 
Tamanna tunualiaqutaralugu perorsaanikkut tarnikkullu atukkatigut siunnersuisarnerup ullumikkut 
inissisimanera pillugu perorsaanikkut tarnikkullu atukkatigut siunnersuisarfik kommunalbestyrelsimut 
nalunaarusiornissaanik qullersanit piumaffigineqarpoq. 
Perorsaanikkut tarnikkullu atukkatigut siunnersuisarnermi suliakkiissutigineqartartut 
naammassineqarnissaannut perorsaanikkut tarnikkullu atukkatigut siunnersuisarneq qanoq 
inissisimanersoq, suut suliniutigineqartarnersut, massakkut inissisimaneq, kissaatigisamillu 
inissisimanissap suuneranik nalunaarusiarineqarnissaat siunertaavoq. 
Maluginiaqquneqassaq, Sisimiuni perorsaanikkut tarnikkullu atukkatigut siunnersuisarnermi 
Maniitsumi nunaqarfiit ilanngullugit atuarfeqarfik meeqqeriviillu maannakkumut 
sullinneqanngimmata. 
 
Maleruagassatigut tunngavissat  
 
Pissutsit atuuttut 
Kommunimi meeqqanut inuusuttunullu atuartunut perorsaanikkut tarnikkullu atukkatigut 
siunnersuinissamik tigusinissamik Sisimiut Kommunerisimasaata kissaataa tunuliaqutaralugu 
perorsaanikkut tarnikkullu atukkatigut siunnersuisarnermik kommunip tigusinissaanik Sisimiut 
Kommunia Namminersornerullutik Oqartussanut isumaqatigiissusiorpoq, tamannalu 2005-imi juunip 
aallaqqaataani atuutilerluni. 
Aaqqissuussaanikkut perorsaanikkut tarnikkullu atukkatigut siunnersuisarneq Ilinniartitaanermut 
Immikkoortortap ataaniippoq. 
 
Immikkut atuartitsisarnermi akunnernut atorneqartartunut Namminersornerullutik Oqartussat 
ukiumut aningaasaliisarnikuupput. Immikkut atuartitsisarnermi akunnerit atugassat 
agguataarneqarnissaat, perorsaanikkut tarnikkullu atukkatigut siunnersuisarfimmi tarnip pissusiinik 
ilisimasallip atuarfimmi aqutsisut immikkullu atuartitsivimmi siunnersortaallutillu ilinniartitsisut 
peqatigalugit isumagisarpai.  
 
Taamatuttaaq Maniitsup Kommunerisimasaata perorsaanikkut tarnikkullu atukkatigut 
siunnersuisarfimmik tigusinissani qinnutigisimavaa. Suliassaq Maniitsup tigunikuuaa, kisiannili tarnip 
pissusiinik ilisimasalittut atorfik inuttaqarani. 
 
Maniitsumi atuarfiit aamma immikkut atuartitsisarnerminnut tapiissutisisarput. Tapiissutit 
agguataarneqartarnerat aqutsisut siunnersortitut ilinniartitsisut aamma immikkut atuarfinneqartartuni 
ilinniartitsisut qanimut suleqatigalugit agguataartarpaat. 

Kommunit kattunneqarnissaannut piareersarnermut atatillugu 2007-imi oktobarip qaammataani 
maani Sisimiuni perorsaanikkut tarnikkullu atukkatigut siunnersuisarfiit naapeqatigiipput, tassanilu 
perorsaanikkut tarnikkullu atukkatigut siunnersuisarfiit sulisumik ataatsimik, Kanukoka-miillu 
ataatsimik peqataatitaqarlutik. Perorsaanikkut tarnikkullu atukkatigut siunnersuisarfiit kommuninut 
tunniunneqassappata suut siunnerfigineqassanersut taamani ataatsimiinnermi siunertaavoq. 
Perorsaanikkut tarnikkullu atukkatigut siunnersuisarfiit immikkullu atuartitsisarnerit 
Namminersornerullutik Oqartussanit kommuninut tunniunneqarnissaasa kissaatigineqarnerat 
siusinnerusukkut piviusunngortinniarneqarnikuugaluarpoq. Tusarniutigineqareerpoq, 
tamatumunngalu atatillugu KANUKOKA-p allatseqarfiata innersuussutigaa, tamanna 2010-mi juulip 
aallaqqaataani kommununinut tunniunneqassasoq, tamannali ukiup nutaap aallartinnissaanut 
kinguartinneqarluni. 
 
Perorsaanikkut tarnikkullu atukkatigut siunnersuisarfiup ingerlanera 
Perorsaanikkut tarnikkullu atukkatigut siunnersuisarfik kommunimi meeqqanut inuusuttunullu, 
ilaqutaasunut inersimasunullu meeqqanik sullitaqartunut siunnersuisarfiuvoq. 
Perorsaanikkut tarnikkullu atukkatigut siunnersuisarfiup tunniunneqarnissaanik isumaqatigiissut 
aallaavigalugu inatsisit tullinnguuttut pineqarpata inatsisitigut pisussaaffigalugu suliassanik 
suliarinninnissaminut perorsaanikkut tarnikkullu atukkatigut siunnersuisarfik pisussaaffeqarpoq: 
 
Atuarfik pillugu inatsisartut peqqussutaat nr. 8, 21. maj 2002-meersoq. 
 
Meeqqat atuarfianni immikkut ittumik atuartitsisarneq aammalu allamik immikkut perorsaanikkut 
ikiorsiisarneq pillugu Namminersornerullutik Oqartussat nalunaarutaat nr. 22, 23. juli 1998-
imeersoq. 
 
Matumani maluginiaqquneqassaaq, nalunaarut ulloq manna tikillugu nutarterneqaranilu atuarfimmut 
tunngatillugu peqqussummut naleqqussarneqarnikuunngimmat.  
 
Suliassat suliarineqarnissaannut maannakkut sulisussarititaasut: 
Sisimiuni perorsaanikkut tarnikkullu atukkatigut siunnersuisarfik: tarnip pissusiinik ilisimasalik 
ataaseq, immikkut atuartitsivimmut siunnersorti ataaseq allaffimmiorlu ataaseq. 
 
Perorsaanikkut tarnikkullu atukkatigut siunnersuisarfimmi ukioq manna suliniarfiit: 

• Atuarfinnit, meeqqeriveqarfinnit, angajoqqaanit atuartuniilluunniit perorsaanikkut tarnikkullu 
atukkatigut siunnersuisarfik attavigineqaraangami suliassat aallartittarpaa. Allakkatigut, 
oqarasuaatikkut takkulluniluunniit saaffiginnittoqartarpoq. 

• Atuarfiit suliassatut kissaataat naapertorlugit perorsaanikkut tarnikkullu atukkatigut 
siunnersuisarfik Sisimiut illoqarfiani nunaqarfiinilu atuarfinnut suliartortarpoq. 

• Atuarfiit immikkut atuartitsinissamik neqeroorutissaannut perorsaanikkut tarnikkullu 
atukkatigut siunnersuisarfik siunnersuisarpoq kiisalu immikkut atuartitsinerup pitsaassusaata 
perorsaanikkut tarnikkullu atukkatigut siunnersuisarfiup qulakkeertussaammagu, atuarfinni 
ataasiakkaani immikkut atuartitsinermik nakkutilliisarluni. 

• Suliassat suuneri aallaavigalugit perorsaanikkut tarnikkullu atukkatigut siunnersuisarfiup 
ilaatigut suliarisarpai: 

- Atuartunik/angajoqqaanik oqaloqateqarnerit 
- Ilinniartitsisut perorsaasulluunniit attuumassuteqartut oqaloqatigineqarneri 
- Tarnikkut atukkatigut misissuinerit (eqqarsartaatsikkut, paasinnittaatsikkut, 

misigissutsikkut piumassutsikkullu inissisimanerata misissornera, nalinginnaasumik 
peroriartorneq) 

- Perorsaanikkut misiliinerit (atuarneq, kisitsineq il.il.) 
- Atuaqatigiinni malinnaanerit 
- Angajoqqaanut, atuarfinnut ulluuneranilu neqeroorutinut siunnersuineq ilitsersuinerlu 
- Ilinniartitsisunut perorsaasaunullu pikkorissaanerit saqqummiussinerilluunniit 
- Oqalunniarnikkut oqaatsitigullu misissuinerit 
- Oqalunniarnermik ilinniartitsinerit 
- Ilinniartitsissutissanik il.il. saqqummiussineq. 

 
Immikkut atuartitsineq: 
Immikkut atuartinneqartariaqartunik innersuussineq, immikkullu atuartitsinissami akunnernik 
agguataarineq perorsaanikkut tarnikkullu atukkatigut siunnersuisarfiup suliassarai. 
Atuartoq immikkut atuartinneqassaguni tarnikkut atugai misissorneqartariaqarput 
nalilerneqartariaqarlutilluunniit. 
 
Aningaasaqarneq 
Immikkut atuartitsinissanut akuerisaasunut atugassiaallutik 2009-mut aningaasanut inatsit 
naapertorlugu 52.310 tusind koruunit aningaasaliissutigineqarput. 
 
Kommunit suliassamik tigusisimasut ukiumut aalajangersimasunik akunnerit aallaavissaqarput, 
tassaallutik: 
- Sisimiut   ukiumut akunnerit 13.200 
- Maniitsoq   ukiumut akunnerit 5.400 
 
Maluginiaqquneqassaaq, utertitsisarnermi ataatsimoortumik akigititaqarmat, 2009-milu akunnermut 
ataatsimut 511,79 koruuniulluni. 
 
Namminersornerullutik Oqartussaanikut immikkut atuartitsinermi akunnernut matussutissatut 
ukiumoortumik tapiissutigisartagaasa saniatigut Sisimiut Kommunerisimasaa 2006-imi, 2007-imi 
2008-milu katillugit 3 mio. koruunit sinnerlugit aningaasaliinikuuvoq. 
 
2009-mi missingersuutitigut immikkut atuartitsinernut sapaatip akunneranut katillugit akunnerit 524-
t aningaasaliissutigineqarput, allatut naatsorsoraanni Sisimiuni atuarfeqarfinni immikkut 
atuartitsinernut katillugit atorneqartarput: 
524 x 0,75 x 40 = 15.720 ukiumut atuartitsissutit.  
Perorsaanikkut tarnikkullu atukkatigut siunnersuisarfinnut isumaqatigiissutip akunnerillu 
atorneqartartut assigiinngissutaat tassaavoq 15.720 – 13.200 = atuartitsissutit 2.520-t Qeqqata 
Kommunianit akilerneqartartut.   
Allatut naatsorsoraanni immikkut atuartitsissutinut qaavatigut aningaasartuutigineqartartut 
tassaapput 1.289.710,80 kr.it.  

Aningaasartuutit katillugit – 2009-mi immikkut atuartitsinermi akunnerit atukkat, Sisimiuni 
atuarfeqarfik: 
Namminersorlutik Oqartussanit utertitat, Nuuk. 
 
Ukiumut akunnerit 13.200. perorsaanikkut tarnikkullu atukkatigut 
siunnersuisarfinnut isumaqatigiissut 

 
                               

6.755.628,00 kr. 
 

Immikkut atuartitsinernut Qeqqata Kommuniata nammineq akiliutai. 
Perorsaanikkut tarnikkullu atukkatigut siunnersuisarfiup 
akuersissuteqarneratigut akunnerit 2.520-t 

1.289.710,80 kr. 
 

Sisimiuni 2009-mi immikkut atuartitsinernut katillugit  8.045.338,80 kr. 
 

 
Maniitsumi Ilinniartitaanermut Immikkoortortaq immikkut atuartitsinernut 2009-mi ukiumut 
katillugit 8.597-inut aningaasartuuteqarpoq, allatut naatsorsoraanni Maniitsumi atuarfeqarfiup 
immikkut atuartitsinernut katillugit atorneqarput: 
286,57 x 0,75 x 40 = ukiumut atuartitsissutit 8.597-it. 
Perorsaanikkut tarnikkullu atukkatigut siunnersuisarfinnut isumaqatigiissutip akunnerillu 
atorneqartartut assigiinngissutaat tassaavoq 8.597 – 5.400 = atuartitsissutit 3.197-it Qeqqata 
Kommunianit akilerneqartartut. 
Allatut naatsorsoraanni immikkut atuartitsissutinut qaavatigut aningaasartuutigineqartartut 
tassaapput 1.636.192,60 kr.-it. 
 
Aningaasartuutit katillugit – 2009-mi immikkut atuartitsinermi akunnerit atukkat, Maniitsumi 
atuarfeqarfik: 
Namminersorlutik Oqartussanit utertitat, Nuuk. 
 
Ukiumut akunnerit 5.400. perorsaanikkut tarnikkullu atukkatigut 
siunnersuisarfinnut isumaqatigiissut 

 
 

2.763.666,00 kr. 
 

Immikkut atuartitsinernut Qeqqata Kommuniata nammineq akiliutai. 
Akunnerit 3.197-it 

1.636.192,60 kr. 
 

Maniitsumi Sisimiuni 2009-mi immikkut atuartitsinernut katillugit 4.399.858,60 kr. 
 

 
Maannakkut inissisimaneq 
Aallaqqaasiullugu maluginiaqquneqassaaq, Maniitsup nunaqarfiisalu sullinneqarnissaannik 
eqqarsaatersuuteqarneq pillugu Qeqqata Kommuniani Sisimiuni perorsaanikkut tarnikkullu 
atukkatigut siunnersuisarfiup qanoq inissisimanissaa paaserusullugu Sisimiuni perorsaanikkut 
tarnikkullu atukkatigut siunnersuisarfik Kulturimut ataatsimiititaliamut saaffiginnissuteqarsimammat. 
 
Sisimiuni perorsaanikkut tarnikkullu atukkatigut siunnersuisarfik Sisimiut illoqarfiani atuarfiit 
pingasut, taamatullu nunaqarfinni atuarfiit pingasut kiisalu meeqqeriviit nunaqarfinnilu 
akuleriisitsilluni meeqqeriviit qulingiluat kiffartuutarai. Meeqqerivinni meeqqat 556-it 
inissaqartinneqarput. 
 
Sisimiuni nunaqarfinnilu meeqqat inuusuttullu atuartut (arfinilinnit 17-it tikillugit ukiullit) 942-pput. 

2010/2011-mi ukioq atuarfiusumi immikkut atuartitsinernut agguataarineq ima isikkoqarpoq: 
Minngortuunnguup Atuarfia:  atuartut 39-it 
Nalunnguarfiup Atuarfia: atuartut 12-it 
Atuarfik Qilalugaq: atuartut 14-it 
Qinnguata Atuarfia: atuartut 8-t  
 
Atuartut tarnikkut inissisimanermikkut misissortitassatut Sisimiuni perorsaanikkut 
tarnikkullu atukkatigut siunnersuisarfimmut innersuunneqarsimasut 32-upput. 
 
Maniitsumi nunaqarfinnilu meeqqat inuusuttullu atuartut (arfinilinnit 17-it tikillugit ukiullit) 522-pput. 
 
2010/2011-mi ukioq atuarfiusumi immikkut atuartitsinernut agguataarineq ima isikkoqarpoq: 
Kilaaseeqqap Atuarfia, atuartut 20-t 
 
Atuartut tarnikkut inissisimanermikkut misissortitassatut Maniitsumi perorsaanikkut 
tarnikkullu atukkatigut siunnersuisarfimmut innersuunneqarsimasut 10-upput. 
 
Kissaatigisamik inissisimanissaq 
Meeqqat inuusuttullu pitsaasumik atugaqarnissaannut peroriartornerminnilu siuarsarneqarnissaannut 
Sisimiuni perorsaanikkut tarnikkullu atukkatigut siunnersuisarfik peqataassalluni suliassaraa. 
Meeraq/inuusuttoq, ilaqutaasut sulisullu qanimut suleqatiginerisigut Sisimiuni perorsaanikkut 
tarnikkullu atukkatigut siunnersuisarfik sulisarpoq. Atorfinitsitaanermi nassuiaat naapertorlugu 
ukioqanngitsunit 25-t tikillugit ukiullit, pingaartumillu meeqqat suli atuanngitsut atuartullu 
sullitassaallutik.  
 
Perorsaanikkut tarnikkullu atukkatigut siunnersuisarfiup tunniunneqarnissaani 
ataatsimoortinneqarnissaanilu tullinnguuttut ilanngunneqarnissaat kissaatigineqarpoq: 

1) Qeqqata Kommuniani perorsaanikkut tarnikkullu atukkatigut siunnersuisarfik 
ataatsimoortinneqassasoq 

2) Qeqqata Kommunia – meeqqat 0-imit 18-it tikillugit ukiullit (2.713).  
Sullitassat 0 – 25-t tikillugit ukiulinnit 0 – 18-it tikillugit ukiulinnut appartinneqartariaqarpoq. 

3) Sisimiuni perorsaanikkut tarnikkullu atukkatigut siunnersuisarfimmi atorfillit – tarnip 
pissusiinik ilisimasalik ataaseq, siunnersorti ataaseq allaffimmiorlu ataaseq. 

4) Maniitsumi perorsaanikkut tarnikkullu atukkatigut siunnersuisarfimmi atorfillit tarnip 
pissusiinik ilisimasalik ataaseq – atorfik inuttaqanngilaq. 

5) Qeqqata Kommuniani perorsaanikkut tarnikkullu atukkatigut siunnersuisarfik 
ataatsimoortinneqassaguni sulisut nammineq toqqakkanik sisamanik ilaneqartariaqarput. 

6) Ukiumoortumik ingerlatsinikkut tapiissutit. Perorsaanikkut tarnikkullu atukkatigut 
siunnersuisarfik kommunimit isumagineqalerneraniit nammineq 
missingersuuteqarnikuunngilaq. 

7) Allaffinnik pilersitsinissamut, qarasaasiatigut sullitanik nalunaarsuivissamut misissuinernilu 
atortussanut ataasiartumik aningaasaliissuteqarneq. 

8) Perorsaanikkut tarnikkullu atukkatigut siunnersuisarfiup ataatsimoortinneqarnissaa sulisullu 
amerlineqarnissaat qanittumi pissanngippat, utaqqisut ikilisinneqarnissaannut illup avataanit 
tarnip pissusiinik ilisimasalimmit (immikkut isumaqatigiissuteqarnikkut?) 
ikiorserneqartarnissaq kissaatigineqarpoq.  

9) Perorsaanikkut tarnikkullu atukkatigut siunnersuisarfimmi siunnersuisarneq ilitsersuisarnerlu 
pitsaanerulissappat, sulisut suliaminnut atatillugu pikkorissarsinnaassapput.  

Qeqqata Kommuniani perorsaanikkut tarnikkullu atukkatigut siunnersuisarfimmut missingersuutit: 
 
Sisimiuni PPR-imi massakkut atorfilinnut 1.386.000 kr.-it missaat 
Atorfiit sisamanik ilaneqarnissaat  1.600.000 kr.-it missaat 
Ingerlatsinermi aningaasartuutit     500.000 kr.-it missaat 
Angalanermi aningaasartuutit        50.000 kr.-it missaat 
Allaffissanut il.il. ataasiartunik aningaasaliissutit    200.000 kr.-it missaat 
Katillugit    3.736.000 kr.-it missaat 
 
Sulisut piginnaanngorsarneqarnissaannut aningaasartuutaasinnaasut missingersuutinut 
ilanngunneqanngillat. 
 
Eqikkaaneq 
Inuiaqatigiit ineriartornerat Kalaallit Nunaanni innuttaasunut amerlanerpaanut iluaqutaanikuuvoq, 
taamaakkaaluartorli amerlanerit ingerlalluartut ikinnerusullu peroriartornerminni inuuniarnikkut, 
ineriartornikkut ilikkagassatigullu ajornartorsiuteqartut akornanni illuatungeriit 
avissaartuussorinarput. Meeqqat perorsaanikkut immikkut ikiorserneqartariaqartut ukiuni kingullerni 
amerliartorput. 
Tamakku pillugit Sisimiuni perorsaanikkut tarnikkullu atukkatigut siunnersorneqarnissamik 
ilitsersorneqarnissamillu atuisut pisariaqartitaat, taamatullu perorsaanikkut tarnikkullu atukkatigut 
siunnersuisarfimmi sulisut ilanngullugit naammagisimaarnartumik naammassineqarnissaat 
ajornakusoortippaa. 
Sisimiut illoqarfiani nunaqarfiinilu sulisut eqqarsaatigalugit pissutsit siuliani taakkartorneqartut 
kattussuukkuminaatsinneqarput. 
 
Ilinniartitaanermut, Kulturimut Sunngiffimmullu ataatsimiititaliaq kingullermik ataatsimiikkami 
”Maniitsumi perorsaanikkut tarnikkullu atukkatigut siunnersuisarfiup nuutsinneqarnissaa” 
eqqartorpaa, tassanilu innersuussutigineqarluni ”Maniitsumi Ilinniartitaanermut Immikkoortortami 
perorsaanikkut tarnikkullu atukkatigut siunnersuisarfiup Sisimiuni Ilinniartitaanermut 
Immikkoortortami perorsaanikkut tarnikkullu atukkatigut siunnersuisarfimmut 2011-mi januaarip 
aallaqqaataani piaartumilluunniit nuutsinneqassasoq”. 
Tamanna akuersissutigineqassappat, perorsaanikkut tarnikkullu atukkatigut siunnersuisarfiup 
nuutsinneqarnissaanut maannakkut perorsaanikkut tarnikkullu atukkatigut siunnersuisarfik 
peqataatinneqassasoq kissaatiginarpoq. 
 
Qullersaqarfiup oqaaseqaatai 
Qullersaqarfiup malugeqqussavaa, aningaasaqarnikkut naatsorsuutigisat pigineqartut aammalu 
kommunalbestyrelsip 2011-mut missingersuutinik akuersissuteqarnerani immikkoortinneqartut kisiisa 
malillugit Qeqqata Kommunia qisuariarsinnaammat. Inatsisit malillugit aningaasaliissutit 
immikkoortitat iluanna taamaallaat iliuuseqartoqarsinnaavoq.  
 
Immikkoortuni tamani sipaarniutissanik nassaarniartoqartussaammat, tamanna tunngavigalugu 2011-
mut missingersuutinit aningaasartuutinik qaffassutaasussanik allannguisoqarsinnaanngilaq, taakku 
aningaasartassaqartinneqanngimmata. PPR tiguneqarnissaanut kommunitut misileraataanermi, 
maanna pisut tunngavigalugit kommunip PPR tigusariaqaraluarpaa maannamullu il.il. sanilliullugu 
atorfinnik amerliliinikkut aningaasartuuteqarfiunerusussamik allannguinani.     
Innersuussut 
Nalunaarut tusaatissatut tiguneqassasoq. 

Aalajangiineq 
 
Ilanngussaq 
Ilanngussaqanngilaq 

Imm. 11 2011-mut missingersuutit ukiunullu 2012-imit 2014 tikillugu missiliuutit aap-
passaaneernerat 

Journalnr. 06.01.01 

Kommunalbestyrelsip 2010-mi oktobarip 26-ani ataatsimiinnermini missingersuutinik siullermeerin-
ninnermini aningaasaqarnermut ataatsimiititaliap innersuussutaa akuersissutigaa. Ilutigalugu kommu-
nalbestyrelsip ataatsimiinnermini immikkut aningaasaliissutit arlallit akuersissutigai. Tamatuma 
kingorna 2011-mut missingersuutit ukiunullu 2012-imit 2014 tikillugu missiliuuteqarfiusut ima 
isikkoqalerlutik: 
 
Konto Kontop taaguutaa 2011-mut mis-

singersuutissa-
tut siunnersuut 

Missiliuuteqar-
fik 2012 

Missiliuuteqar-
fik 2013 

Missiliuuteqar-
fik 2014 

1 Allaffissornermut tunngasut  93.955 93.955 93.955 93.955 
2 Teknikkimut avatangiisinullu 

tunngasut 
37.184 37.184 37.184 37.184 

3 Inuutissarsiutinut suliffissaqartit-
siniarnermullu tunngasut 

22.507 22.507 22.505 22.505 

4 Ilaqutariinnermut tunngasut 111.109 111.109 111.109 111.109 
5 Ilinniartitaanermut kulturimullu 

tunngasut 
213.477 211.582 211.582 211.582 

6 Pilersuiviit 7.181 7.181 7.181 7.181 
 Ingerlatsinermi aningaasartuutit 

katillugit 
485.413 483.518 483.516 483.516 

7 Sanaartornermut tunngasut 65.646 34.785 22.149 12.085 
 Aningaasartuutit katillugit 551.059 518.303 505.665 495.601 
8 Isertitat -512.990 -495.259 -495.259 -495.259 
 Inernera 38.069 23.044 10.406 342 
9 Killiffimmi nikingassut 10.000 10.000 10.000 10.000 
 Oqimaaqatigiissitsineq 48.069 33.044 20.406 10.342 
 Ukiup aallartinnerani uninngasuutit 9.810 -38.259 -71.303 -91.709 
 Ukiup naanerani uninngasuutit -38.259 -71.303 -91.709 -102.051 
* Kommunalbestyrelsip 2010-mi oktobarip 26-ani ataatsimiinnerani Ilaqutariinnermut 
ataatsimiititaliamit immikkut aningaasaliissutit ajoraluartumik ilanngussami arlalitsigut 
naapertuutinngillat, taamaattumillu inernerit kommunalbestyrelsimut saqqummiunneqartut 
eqqortuunatik. Tamatuma kingunerisaanik ajoraluartumik 2011-mit 2014 tikillugu missingersuutit 
ukiumut aningaasartuutissat 1.080.000 koruuninik qaffapput, taamaakkaluartorli 2010-mi 
missingersuutini 602.000 koruuninik ikinnerullutik. 
 
Tamatuma saniatigut kommunalbestyrelsip 2010-mi oktobarip 26-ani ataatsimiinnermini aalaja-
ngerpaa, teknikkimut avatangiisinullu ataatsimiititaliap missingersuutinik aappassaanerinissaminut, 
missingersuutitigut killiliussat iluini sanaartornissamut misingersuutissatut nutaamik siunnersuu-
siussasoq, malitsigisaanillu ingerlatsinermut naleqqussaalluni kissaatit nutaat tulleriaarneqassasut. 
 
Teknikkimut avatangiisinullu ataatsimiititaliap 2010-mi novembarip sisamaani ataatsimiinnermini 
aalajangerpaa, sanaartornermi missingersuutitigut tullinnguuttutut allannguutit aningaasaqarnermut 
ataatsimiititaliamut kommunalbestyrelsimullu akuereqqullugit innersuussutigineqassaq: 

Konto Sanaartugassaq 2010 2011 2012 2013 2014 
70-02 Maniitsumi inissiat nutarterneqarnissaat    -750  
70-61 Kangerlussuarmi attartortittakkat -

1.000 
-

2.575 
   

72-96 Kangerluaarsunnguami inuutissarsiorfissaq  -750  750  
72-xx Atammimmi iliveqarfiup allilerneqarnissaa  750    
72-yy Sisimiuni qatsersisartut biilii 1.000 2.575    
Katillugit  0 0 0 0 0 
 
Matumani tunuliaqutaalluni sanaartornermi missingersuutini suliassat annerit aallartinneqariinngik-
kunik aallartinneqarnissaminnut Namminersorlutik Oqartussanit tapiiffigineqarnissaat utaqqineqar-
poq. Taamaattumik missingersuutitigut killiliussat iluini 2011-mut annertuumik allannguinissaq 
periarfissaqarpallaannginnera tamatumunnga patsisaavoq. 
 
Sanaartugassat marluk kommunimit 100 procentimik aningaasaliiffigineqartut 2011-mut missinger-
suutini tuaviuunneqartussaapput. Ilaatigut Sisimiuni qatserisartut biiliinik tamatigoortunik pissarsi-
nissaq, Atammimmilu iliveqarfiup allilerneqarnissaa. 
 
Illuatungaatigut Kangerlussuarmi inissianik kommunip attartortittagassaanut tunngatillugu kommuni 
akuersissummik suli tigusinikuunngilaq. Tamatuma saniatigut Kangerluaarsunnguami inuutissar-
siorfissamut aqqusinniornissaq ilaatigut 2011-mit 2013-imut kinguartinneqarsinnaavoq, illuatu-
ngaatigullu Atammimmi Napasumilu utoqqarnut inissiat pinngitsoorneqarsinnaanngitsumik nutar-
terneqarnissaat 2011-mut 2012-imullu aningaasaliissutit iluini suliarineqarsinnaassallutik, taamaa-
lillunilu 2013-imut aningaasaliissutit sipaarutigineqarlutik. 
 
Tamatuma saniatigut ikuallaavimmi tigooraavissamut tapiissuteqarnissamut Namminersorlutik 
Oqartussanit kommuni itigartinneqarpoq, taamaattumillu tigooraavissamut kommunip 2010-mut 
aningaasat immikkoortissimasai ikuallaaviup nutarterneqarnissaanut atorneqarsinnaassallutik. 
 
Tamatuma saniatigut kommunalbestyrelsip 2010-mi oktobarip 26-ani ataatsimiinnermini aalaja-
ngerpaa, missingersuutit aappassaaneerneqarnissaanut aningaasaqarnermik suliaqartut isertitassanut 
kiisalu killiffimmi nikingassutissanut nutaamik siunnersuusiussasut. 
 
Allakkatigut 2010-mi novembarip aappaanersunit Akileraartarnermut aqutsisoqarfiup kommunimut 
nalunaarutigaa, 2006-imit 2009 tikillugu 14,4 mill. koruunit nalinginut aaqqiissutissat 2011-mut 
siumoortumik akiliutitigut ilanngaatigineqassasut. 2006-imit 2008 tikillugu 7 mio. koruunit, 2009-
mullu 7,3 mill. koruunit. 
 
Akileraartarnermut aqutsisoqarfiup allagaani 2010-mi oktobarip 8-neersuni siumoortumik akiliutissat 
288,0 mill. koruuniusimagaluarput, taamaassappalli ukiut siuliini iluarsiissutit 14,4 mio. 
koruuniummata 273,6 mio. koruuniinnaassallutik, imaluunniit qaammammut 22,8 mio. 
koruuniussallutik. 
 
Manna tikillugu 2011-mut missingersuutini ukiunullu missiliuuteqarfiusunut inuit akileraarutaannut 
konto 80-01-00-90-01 akiulitissat 276,0 mio. koruunit ikkunneqarsimapput. Taamaalilluni 2011-mut 
missingersuutini konto taanna 2,4 mio. koruuninik annikillisaavigineqartariaqarluni. 

Allaffeqarfik isumaqarpoq, inuit akileraarutaannit 2012-imi ukiunilu tulliuttuni isertitassat nalorni-
nartorsiorfiusut, taamaattumillu maannakkut ukiunut 2012-imit 2014 tikillugu ukiut missiliuuteqar-
fiusut kinguneqaatissaat nalilersorneqarsinnaanatik. Taamaattumik allaffeqarfik isumaqarpoq, 
allannguutit ukiunut missiliuuteqarfiusunut 2012-imit 2014 tikillugu ilanngunneqaratik 2011-mut 
missingersuutini kisimi iluarsineqassasut. 
 
Tamatuma saniatigut aningasaqarnermut immikkoortortap 20-20-60 aqqutigalugu attartornissamik 
akuersissutit misissuataarnikuuaat, maannakkullu pissutsit taamaatsillugit 2011-mi 2012-imilu 
ukiumut aningaasaliissutissat 10 mio. koruuniusut affaannanngortinneqarsinnaarpasipput, soorluttaaq 
ukiumut 14,8 mio. koruuninik aningaasaliissutit 4,8 mio. koruuninut appartinneqarsinnaasut. 
Taamaalilluni siornatigutut immikkoortortaq pisoqarfiuvallaanngilaq. Naak, Namminersorlutik 
Oqartussat 20-20-60 aqqutigalugu attartorsinnaaneq nutarterinissamullu attartorsinnaaneq 
atorunnaarsissallugit eqqarsaatersuuteqaraluartoq, 2013-imut 2014-imullu tunngatillugu 
aningaasaqarnermut immikkoortortap innersuussutigaa, 20-20-60 aqqutigalugu attartortitassanut 
ukiumut 10 mio. koruuninik suli immikkoortitsisoqassasoq. Taamaattoqassappalli pingaartumik 
aningaasarliorneq namminerlu sanaartortitsiniarnerit aallartinniaqqinneqarnerat eqqarsaatigalugit 
nammineq illuliorniartunut tamanna ajortorujussuussaaq. 
 
 
Konto Kontonavn 2010 2011 2012 2013 2014 
80-01 Personskat 0 -2.400 0 0 0 
93-02 Kommunimut attartorneq 

(illuliornermut attartorneq)  
-10.000 -5.000 -5.000 0 0 

 
Innarluutilinnik isumaginninnerup kommuninut tunniunneqarnissaa pillugu Namminersorlutik 
Oqartussat aamma Kanukoka 2010-mi novembarip tallimaani isumaqatigiipput. Tamatuma 
kingunerisaanik kommunimi innarluutilinnut tunngatillugu kiisalu Kalaallit Nunaanni Danmark-imilu 
innarluutilinnut angerlarsimaffinni tunngatillugu aningaasartuutit kommunip isumagisarilissavai. 
Ataatsimut isigalugu Qeqqata Kommunia akisussaaffimmik tigusinermigut 60.806.000 koruuninik 
pissarsissaaq. Maannamuugallartoq naatsorsuutit malillugit ima agguataarneqassapput: 

- Innuttaasunut kommunimi nammineq ineqartunut najugaqatigiiffimmiluunniit ineqartunut 
29.704.000 koruunit. 

- Innarluutilinnut Kalaallit Nunaanni innarluutilinnut angerlarsimaffinni najugaqartunut 
akiliutissanut 5.988.000 koruunit. 

- Innarluutilinnut Danmark-imi innarluutilinnut angerlarsimaffinni najugaqartunut akiliutissanut 
24.008.000 koruunit. 

Taakku saniatigut aningaasartuutissanut allanut sillimmatissat 1.538.000 koruunit, ilaatigut 
allaffissornermi, maalaaruteqartarfimmut il.il. aningaasartuutinut matussutaassapput. 
 
Konto Kontop taaguutaa 2011 2012 2013 2014 
48-01 / 48-04 Illoqarfimmi innarluutilinnik 

isumaginninneq 29.704 29.704 29.704 29.704 

48-xx Kalaallit Nunaanni 
innarluutilinnut angerlarsimaffiit  5.988 5.988 5.988 5.988 

48-yy Danmark-imi innarluutilinnut 
angerlarsimaffiit 24.008 24.008 24.008 24.008 

48-zz Innarluutilinnut aningaasat  1.538 1.538 1.538 1.538 
83-01 Ataatsimut tapiissutit - 60.608 - 60.608 - 60.608 - 60.608 

Tamatuma saniatigut Namminersorlutik Oqartussat Kanukoka-lu 2010-mi novembarip qulingiluaani 
ataatsimut tapiissutit pillugit isumaqatigiipput, tamatumalu kingunerisaanik Qeqqata Kommunia 
2011-mut ataatsimut tapiissutitut 130.625.000 koruuninik pissarsissalluni. 2011-mut ukiunullu 
missiliuuteqarfiusunut naatsorsuutigineqareersunut sanilliullugu 117.000 koruuninik amerlanerupput. 
 
Illuatungaatigullu ataatsimut tapiissutit pillugit isumaqatigiissutip kingunerisaanik 
upalungaarsimanermut inatsisip naammassineqarnissaanut aningaasanik pissarsissallutik. 
Upalungaarsimanermi pisortassamik, qaqqani annaassiniarnissamut ajoqusertunillu ikiuinissamut 
ilinniarnissamut qaqqanilu annaassiniarnissamut atortussanik pissarsiniarnissamut atugassanik 
ataatsimut tapiissutissat katillugit 2011-mi 3,7 mio. koruuninik, 2012-imi 2013-imilu 3,2 mio. 
koruuninik kiisalu 2014-imi 2,0 mio. koruuninik qaffapput.  
Ataatsimut tapiissutissanut Qeqqata Kommuniata tigusassaa 17,6 procentiuvoq, taamaattumillu 
aningaasat siuliani taaneqartut konto 25-mut taakku ilanngunneqartariaqarlutik. 
 
Tamatuma saniatigut ataatsimut tapiissutissat pillugit isumaqatigiissutip kingunerisaanik 
iluarsiissutissat arlaliupput kiisalu siusinaartumik pensionisialinnut akigititat qaffanneqarnerinut 
aamma aalisarnermut piniarnermullu tunngatillugu allaffissornikkut aningaasartuutit qaffannerinut 
iluarsiissutissaqarluni. 
Kommunalbestyrelsip 2010-mi oktobarip 26-ani ataatsimiinnerani siusinaartumik pensioninut 
tunngasut nalinginnaasumik qaffanneqarput, illuatungaatigullu Qeqqata Kommunia Sisimiuni 
Maniitsumilu aalisarnermut piniarnermullu siunnersortinik atorfinitsitsereerluni. Taamaattumik 
tullinnguuttut eqqaassanngikkaanni ataatsimut tapiissutit pillugit isumaqatigiissutip kingunerisaanik 
kommunip missingersuutai annerusumik allanngortinneqarnissaannut tunngavissaqanngilaq: 
 
Konto Kontop taaguutaa 2011 2012 2013 2014 
25-01 Upalungaarsimaneq 652 564 564 353 
83-01 Ataatsimut tapiissutit - 117 - 117 - 117 - 117 

Ataatsimut isigigaanni iluarsiissuteqareernermi kommunip missingersuutai ima isikkoqalissapput: 
 
Konto Kontop taaguutaa 2011-mut mis-

singersuutissa-
tut siunnersuut 

2011 

Missiliuuteqar-
fik 

2012 

Missiliuuteqar-
fik 

2013 

Missiliuuteqar-
fik 

2014 

1 Allaffissornermut tunngasut 93.955 93.955 93.955 93.955 
2 Teknikkimut avatangiisinullu 

tunngasut 
37.836 37.748 37.748 37.537 

3 Inuutissarsiutinut suliffissaqartit-
siniarnermullu tunngasut 

22.507 22.507 22.505 22.505 

4 Ilaqutariinnermut tunngasut  171.717 171.717 171.717 171.717 
5 Ilinniartitaanermut kulturimullu 

tunngasut  
213.477 211.582 211.582 211.582 

6 Pilersuiviit 7.181 7.181 7.181 7.181 
 Ingerlatsinermi aningaasartuu-

tit katillugit 
546.673 544.690 544.688 544.477 

7 Sanaartornermut tunngasut 65.646 34.785 22.149 12.085 
 Aningaasartuutit katillugit 612.319 579.475 566.837 556.562 
8 Isertitat -576.115 -555.984 -555.984 -555.984 
 Inernera 36.204 23.491 10.853 578 
9 Killiffimmi nikingassut 5.000 5.000 10.000 10.000 
 Oqimaaqatigiissitsineq 41.204 28.491 20.853 10.578 
 Ukiup aallartinnerani uninnga-

suutit 
19.810 -21.394 -49.885 -70.738 

 Ukiup naanerani uninngasuutit -21.394 -49.885 -70.738 -81.316 
 
Nakkutilliisoqarfiup ataatsimoortumik aningaasartuutit 5 procentiinik karsimiittoqarnissamik 
piumasaqaataa ima kinguneqassaaq, 2011-mut missingersuutissatut siunnersuutit saqqummiussat 
tunngavigalugit ukiup naaneranut karsimiittuutissat aningaasartuutissanut sanilliullugit minnerpaamik 
30,6  mio. koruuniusariaqartut. Nakkutilliisoqarfiup piumasaqaataa pisariaqassappat 52,0  mio. 
koruuninik attartornikkut naammassineqassaaq. Tamaattoqassanngippat missingersuutissatut 
saqqummiussani sipaarutissat iluarsiissutaasariaqassapput. 
 
Tamatuma saniatigut oqaatigineqassaaq, Kommunalbestyrelsip ataatsimiinnerani inuutissarsiutitigut 
suliffissaqartitsiniarnermullu ataatsimiititaliamit 2010-mut missingersuutitigut 1,5 mio. koruuninik 
immikkut aningaasaliissuteqarmat, soorlutaaq Maniitsumi meeqqeriviliornissamut immikkut 
aningaasaliissuteqarnissamik qinnuteqaat suliarineqaleruttortoq. Taakku kingunerisaanik 
inissisimaneq ajorseriarnerussaaq. Taamaattumik maannakkut missingersuutissani annertuumik 
sipaaruteqartoqartariaqarpoq. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 

Innersuussut 
Aningaasaqarnermut ataatsimiititaliap kommunalbestyrelsimit akuerineqartussanngorlugu 
innersuussutigissavai: 
 

Missingersuutissatut siunnersuutigineqartut (2011-mi 41,2 mio. koruuninik amigartoorutaaf-
fiusussat) 2011-mut missingersuutissatut ukiunullu 2012-imit 2014 tikillugu missiliuuteqar-
fiusussatut akuersissutigineqassasut 
 
Akileraarutit 25 procentimiiginnassasoq 
 
Qeqqata Kommuniani akigititat naapertorlugit akigititassat aalajangersarneqassasut 
(ilanngussaq 2) 
 
Sanaartugassat naammassineqarnissaannut pisariaqartillugu, aningaasaatillu uninngasuutigi-
neqartut naammassanngippata, attartortoqarsinnaassasoq 
 
Ataatsimiititaliat ataavartut kingusinnerpaamik 2010-p naanerani immikkoortuni tamani 5 
procentimik suli sipaaruteqarnissamik siunnersuuteqassasut 
 

Aalajangiineq  
 
Ilanngussat 
1. 2011-mut missingersuutit pillugit Winformatik-imit 2010-mi novembarip 10-ani assilisaq. 
2. Qeqqata Kommuniani akigititat. 
3. 2011-mi atorfiit amerlassusiligaanerinut takussutissiaq (Kommunalbestyrelsip ataatsimiinnissaanut 

nassiunneqassaaq) 

Imm. 12 Sisimiuni Piareersarfimmi inatsisitigut pisussaaffigalugu suliffissaqartitsiniarnermi 
aningaasaliissutinut immikkut aningaasaliissuteqartoqarnissaanik qinnuteqaat 

Journalnr.  

Maleruagassatigut tunngavissat 
Inuussutissarsiutinut ilinniartitaanerit inuussutissarsiutinullu pikkorissartitsisarnerit pillugit 
Inatsisartut peqqussutaat nr. 2, ulloq 31. maj 1999-imeersoq. 
Piareersarfiup pilersinneqarnissaa ingerlanneqarnissaalu pillugit Namminersornerullutik Oqartussat 
aamma Sisimiut Kommuniata akornanni kiffartuussinissamik isumaqatigiissut 2006-mi apriilip 
aallaqqaataaneersoq. 
 
Tunuliaqutaq 
Inuutissarsiornermut suliffissaqartitsiniarnermullu ataatsimiititaliap aggustip 16-iani 
ataatsimiinnermini aalajangerpaa, qaammatinut pingasunut atuisimanermik nalunaarusiaq 
akuerineqarsimasoq aningaasaqarnermut ataatsimiititaliamut Kommunalbestyrelsimullu 
ingerlateqqinneqassasoq ima oqaasertalerlugu, inatsisitigut pisussaaffigalugu 
suliffissaqartitsiniarnermi aningaasaliissutinut konto 38.02.10-mi atuineq sippuilluni atuiffiussasoq. 
Taamaakkaluartorli qaammatinut pingasunut nalunaarusiaq kukkusumik allagaataasivimmut 
inissinneqarsimanngilaq, taamaalillunilu aningaasaqarnermut ataatsimiititaliap septembarip 21-ani 
ataatsimiinnermini ataatsimiititaliap konto 38.02.10-p sippuilluni atuiffiunissaanik oqaaseqaataanut 
isummersimasinnaanani. 
Maanna 2010-mut ukiunullu missiliuuteqarfiusunut immikkut aningaasaliissuteqartoqarnissaanik 
qinnuteqarluni suliaq Inuutissarsiornermut suliffissaqartitsiniarnermullu ataatsimiititaliamut 
saqqummiunneqarpoq. 
 
Pissutsit atuuttut 
Ukiut siuliinut sanilliullugu Sisimiuni suliffissaaleqisut annertuumik qaffariaateqarsimapput, 
tamatumalu kingunerisaanik suliffissaqartitsiniarnermi aningaasaliissutit annertuumik atuiffiullutik. 
 
Sisimiut illoqarfiani suliffissaaleqisut naatsorsorneqarneri ukiuni 1999 - 2010    
Opgørelse af arbejdsledigheds registrering i Sisimiut by årene 1999 - 2010    
              
Qaammat/Måned 1999 2000 2001 2002 2003 2004 2005 2006 2007 2008 2009* 2010*
Januar   341 282 307 245 281 324 219 245 199 90 171 212 
Februar   288 242 235 182 216 216 210 197 172 73 146 185 
Marts   307 255 249 183 187 176 176 153 173 70 148 212 
April   257 161 223 143 154 160 183 150 105 32 90 155 
Maj   140 113 154 105 124 119 147 76 60 21 64 96 
Juni   146 113 88 83 121 95 102 79 61 33 74 82  
Juli   108 74 86 43 111 122 130 114 42 15 83 98  
August   137 80 89 71 139 120 119 134 44 21 53 108  
September 107 90 86 81 158 151 147 92 22 29 81 115  
Oktober    140 141 126 151 197 176 167 105 17 52 111   
November  175 210 155 180 201 192 148 103 43 84 130   
December 176 191 166 173 223 194 180 124 44 79 157   
Agguaqatigiissillugu 
qaammammut  194 163 164 137 176 170 160 131 82 50 109   
 
*Tallene for 2009 og 2010 indeholder også ledige i bygderne. 

Maannakkut kvartalip pingajuani naatsorsuutit takuneqarsinnaanngorput kisitsisillu takutippaat 
atuineq qaffakkaluttuinnartoq. 
 
Arbejdsmarkedsydelse pr. 1. oktober konto 38-02-10:  
 
 Arb. Ydelse  Bevilling Forbrug Forbrug i % 
38.02.10 Sisimiut 4.288 4.136 97 % 
38.02.30 Kangerlussuaq 211 59 28 % 
38.02.40 Sarfannguaq 135 163 120% 
38.02.50 Itilleq 290 280 97 % 
 I alt 4.924 4.639 94 % 
 
Allaffeqarfiup oqaaseqaatai 
Ukiut siuliinut naleqqiullugu 2010-mi suliffissaaleqisut amerlanerupput, aggustimilu 
nalunaarutigineqareersutut ukiup naanissaanut qaammatinut kingullernut pingasunut konto 
immerneqaqqittariaqarluni. Maannakkut konto 38.02.10 1 mio. aamma 1,5 mio. koruunit akornanni 
aningaasaliiffigineqartariaqartoq nalilerneqarpoq. 
konto 38.02.10-mi aningaasartuutit inatsisitigut pisussaaffiummata sipaaruteqartoqarsinnaanngilaq. 
Kontoni allani aningaasartuutit Piareersarfiup periarfissaatillugu annikillisarniarsarissavai, 
maannakkulli pissutsit taamaatsillugit kontunik sipaaruteqarfiusinnaasunik taakkartuisinnaanani. 
 
Piareersarfimmik ilinniartullu inaannik nakkutilliisussamik atorfinitsitsiniarnermut tunngatillugu 
aningaasanik qinnuteqarnermut atatillugu 2009-mi suliffissaqartitsiniarnermi aningaasaliissutinit 
konto 38.02.10-mit Piareersarfiup akissarsiassanut kontuanut 282.000 koruuninik 
nuutsisoqarsimanera aamma erseqqissaatigineqassaaq. Kommunip iluani allannguinernut immikkut 
aningaasaliissutissanik qinnuteqartoqarsinnaannginnera patsisaalluni, ukiorlu taanna ukiup 
naajartornerani aningaasat 1 miol koruunit missaat atunngitsoorneqalermata, 2009-mi 
suliffissaqartitsiniarnermi aningaasaliissutinit akissarsiassanut nuutsisoqarpoq. 
Kiffartuussinermi sulisussamik atorfinitsitsinerup kingunerisaanik ilinniartunut inissiat 
eqqarsaatigalugit sipaaruteqartoqarpoq. 
 
2005 2006 2007 2008 2009 
     
 
Natseq atorunnaarsinneqassappat, 2011-mit 1 mio. koruunit missaat nassaarineqarsinnaassapput, 
taamaattoqassappalli suliffissaaruttunik sulilersitsisoqarsinnaassanngilaq. 
 
Piareersarfiup innersuussutaa 
Inuutissarsiornermut suliffissaqartitsiniarnermullu ataatsimiititaliap suliaq tullinnguuttutut 
innersuussutitalerlugu aningaasaqarnermut ataatsimiititaliamut Kommunalbestyrelsimullu 
ingerlateqqissagaa, 2010-mut missingersuutini ukiunilu 2011-mit 2013 tikillugu 
missiliuuteqarfiusunut immikkut 1 mio. koruuninik aningaasaliissuteqarnissaq 
akuersissutigineqassasoq.  

Inuussutissarsiutinut Suliffissaqartitsiniarnermullu ataatsimiititaliami suliap suliarinera 
Inuussutissarsiutinut Suliffissaqartitsiniarnermullu ataatsimiititaliap oktobarip 20-ani 2010-mi 
ataatsimiinnermini suliaq suliarivaa 
Innersuussut tusaatissatut tiguneqarpoq, suliarlu aningaasaqarnermut ataatsimiititaliamut  
kommunalbestyrelsimullu ilisimatitsissutitut ingerlaqqinnissaa inassutigineqarluni immikkut 1,5 mio. 
koruuninik aningaasaliissuteqarnissaq akuersissutigineqassasoq, 1 mio. koruuniunngitsut. 
 
Inuussutissarsiutinut Suliffissaqartitsiniarnermullu ataatsimiititaliap iInnersuussutaa 
Inuussutissarsiutinut Suliffissaqartitsiniarnermullu ataatsimiititaliap aningaasaqarnermut 
ataatsimiititaliamut kommunalbestyrelsimullu innersuussutigissavaa, immikkut 1,5 mio. koruuninik 
aningaasaliissuteqarnissaq akuersissutigineqassasoq, 1 mio. koruuniunngitsut. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
2010-mi immikkut 1 mio. koruuninik aningaasaliissuteqarnissaq akuersissutigineqarpoq.  
 
2011-mi ukiunilu missingersuusiorfiusuni aningaasaliisoqarnissaa massakkut isummerfigineqanngilaq. 
 
Missingersuutini nuussinissanut immikkullu aningaasaliissuteqarnissamut qinnuteqaatit tamarmik 
qullersaqarfimmit oqaaseqarfigineqaqqaartassapput. 
 
Innersuussut 
Aningaasaqarnermut ataatsimiititaliap kommunalbestyrelsimit akuereqqullugu innersuussutigissavaa 
 
2010-mi immikkut 1 mio. koruuninik aningaasaliissuteqarnissaq akuersissutigineqassasoq.  
 
Aalajangiineq 
 
Ilanngussaq 
Ilanngussaqanngilaq 

Imm. 13 Qeqqata Kommunia pillugu kukkunersiuisut nalunaarutai nr. 1, 2, 3 aamma 4 

Journalnr. 06.04.01 

Tunuliaqutaq 
Kommunit kukkunersiuisuisa immikkoortortaata februaarip 2-ani septembarillu 15-ni 2010-mi 
allakkatigut nalunaarutit nr. 1, 2, 3 aamma 4 nassiuppaat 
1. BDO Kommunit Kukkunersiuisuisa januaarip 1-ani 2009-mi kukkunersiuisunngornerat 
2. Ingerlaavartumik decembarip 31-ata 2009-p tungaanut kukkunersiuisarnerit 
3. Kommunip 2009-mut naatsorsuutaani Namminersorlutik Oqartussanut susassaqarfiinut tunngasut 
4. 2009-mut naatsorsuutit kukkunersiornerini ukiumut naatsorsuuseriffiusumut 2009-mut inaarutaa-

sumik nalunaasuriaq 
 
Maleruagassatigut tunngavissaq 
Aqutsinermi inatsisip § 48-ani imm. 5 naapertorlugu kommunalbestyrelsip oqaaseqaatinut akissute-
qarnissaq pisussaaffigivaa, tamatumalu kingorna Nakkutilliisoqarfimmut akissuteqaatini aalajangii-
nerit piniariarpata ingerlateqqissallugit. 
 
Kukkunersiuinermi nalunaarut nr. 1-mut kukkunersiuisut oqaaseqaataat allaffeqarfiullu akissute-
qaatissatut siunnersuutaa. 
Kukkunersiuisut BDO Kommunit Kukkunersiuisuisa januaarip 1-ani 2009-mi kukkunersiuisun-
ngornerat pillugu kukkunersiuinermi nalunaarummut nr. 1-mi, ileqqorissaartumik kukkunersiuinerit 
ingerlanneqartarnerat malillugu suleqatigiissimanermut tunngasut, taamatullu kommunalbestyrelsimut 
kukkunersiuisunullu inatsit naapertorlugu suliassatigut killiliussat akisussaaffigisallu oqaase-
qaateqarfigalugit. 
 
Allaffeqarfiup Kukkunersiuisut kukkunersiuisut kukkunersiuisunngornerminnut atatillugu oqaase-
qaataat isumaqatigivaa. 
 
Kukkunersiuinermi nalunaarut nr. 2-mut kukkunersiuisut oqaaseqaataat allaffeqarfiullu akissute-
qaatissatut siunnersuutaa 
Kukkunersiuisut oqaaseqaataannut nr. 2-mut ingerlaavartumik decembarip 31-ata 2009-p tungaanut 
kukkunersiuisut tulliuttutigut oqasseqaateqarnissartik pisariaqartissimavaat, matumani naatsumik 
oqaatigineqartussani: 
 
Aningaaserivinni kontot pillugit Kukkunersiuisut maluginiarsimavaat, kukkunersiuinerup nalaani 
Grønlandsbankimi konto 202019 oqimaqatigiissinnerani 1.000,60 koruuninik nikingasimasoq. 
Taamatullu aamma misissuinerup nalaani nikeraataasimasut 800-t misaaniittut naatsorsuutinut 
ikkunneqarsimanatilluunniit aningaasrivimmi nalunaarsugaanngitsut eqqarsaatigisariaqarlutik. 
Taamaattumik kukkunersiuisut nalornissutigivaat oqimaaqatigiissitsineq eqqortuunersoq innersuus-
sutiginiarlugulu, allaffeqarfiup naatsorsuutinut ikkussuineq ingerlatiinnassagaa. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Allaffeqarfiup, kukkunersiuisut oqaaseqaataat naapertorlugu naatsorsuutinut ikkussuinerit ingerla-
tiinnarpai. 
Kukkunersiuinerup nalaani nikingassut 1.000,60 koruuniusut malitsigisaanik sumiissusersineqarlunilu 
iluarsineqarpoq. 
Nikeraatinik 800-niit taamaallaat 52-t 2009-mut tunngasut sinnerupput. 
Ingerlaavartumik checkit kontoinik oqimaaqatigiissitsinerit suliarineqartarput, qaammammut 
nalunaarusiat tunngavigalugit. 

Killiffiit kontoisa oqimaaqatigiissittarneri pillugit Kukkunersiuisut maluginiarsimavaat, kontoaluit 
aningaasartaqarmata, oqimaaqatigiissitsinikkut arlaatigut naligiititaasimasussaraluanik. 
Kukkunersiuisut innersuussutigissavaat, ingerlaavartumik oqimaaqatigiissitsinerit ingerlatiinnarne-
qarnissaat oqimaaqatigiissitsinikkullu naligiititassat aaqqiiffigisarlugit. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Allaffeqarfiup, kukkunersiuisut oqaaseqaataat naapertorlugu ingerlaavartumik oqimaaqatigiissitsi-
nerit ingerlatiinnarpai oqimaaqatigiissitsinikkullu naligiititassat aaqqiiffigisarlugit. 
Ikkussuutaat pineqartut amerlanersaat oqimaaqatigiissinneqarput, sulili oqimaaqatigiissitsinikkut 
naligiititassaqarluni. 
Naatsorsuuseriffiup suliaq ingerlappaa. 
Nutaamik ingerlatseriaaseqalerpoq, tamatumani naatsorsuuserivimmi qaammatikkaartumik oqimaa-
qatigiissitsinerit ingerlanneqartalissallutik. Oqimaaqatigiissitsinerit aningaasaqarnermut pisortamut 
saqqumiunneqartassapput, tamatumani kontoni pineqartuni immikkoortortanut susassaqartunut 
nukingisaarinermi uppernarsaatit qaammammik ataatsimik pisoqaanerusut nuunneri/assilineri 
ilanngullugit. 
 
Akissarsianut sulisoqarnermullu tunngasut pillugit Kukkunersiuisut maluginiarsimavaat, akissarsiani 
arlalissuartigut kukkunerit amigaatillu naamattoorneqarsimasut. 
Kukkunersiuisut innersuussutigissavaat, akissarsialeriffimmi sulisoqarnermullu tunngasutigut sulia-
riaatsit allaaserineqassasut, illullu iluani nakkutilliinikkut suliallu pitsaassusisigut nakkutilliinikkut 
malittarisassiuussisoqarluni – tamatumani aamma illoqarfinni marluusuni akissarsialeriveqarneq 
isiginiarlugu. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Siunissami kukkusinnaanerit amigaataasinnaasullu annikinnerpaaffilerniarlugit akissarsialeriffiup 
pisortaa HR-imilu pisortaq immikkoortortami suleriaatsit pillugit nalunaarusiorput. Naatsorsuutigi-
neqarporlu ukiup naaneranut nammassissasut atuutsinneqalerlutillu. 
 
Utoqqalinermi pensionit pillugit Kukkunersiusut maluginiarsimavaat, 2009-mi inunnut tallimanut 
2009-mi 63-inik ukioqalertussanut utoqqalerniusiutit tunniunneqarsimasut. 
Inatsisartut peqqussutaat nr. 3, 7. maj 2007-meersoq naapertorlugu utoqqalinikkut pensionit qaam-
matip 65-inik ukioqalerfiup tullianiit tunniunneqarsinnaalertarput. 
Tamaakkaluarli tulliuttutigut ikaarsaariarnermi malittarisassaqarpoq: 

• Januaarip 1-at 2009-mi aallarnerfigalugu decembarillu 31-at 2009-mi tikillugu inuit 64-inik 
ukioqalersimasut, utoqqalinermi pensionisiaqalersinneqarsinnaapput. 

• Januaarip 1-ani 2010-miit inuit 65-inik ukioqalersimasut, utaqqilernermi pensioneqalersinne-
qarsinnaapput. 

Matuma siuliani inuit taaneqartut 1946-mi inunngortuupput, 2011-milu 65-liisussaallutik. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Maniitsumi Ilaqutariinnermut immikkoortortaqarfiup ukiut killissarititaasut 64-uneri maluginiarsi-
manngilaa, aatsaallu tunniussinermi allagaq nassiunneqareermat tamanna maluginiarneqarsimalluni. 
Tamatuma kinguninngua Naalakkersuisoqarfimmut allakkat ingerlatinneqarput, tassa kukkuluttor-
toqarluni pensioninik tunniussisimanermi qanoq iliuuseqarnissaq paasiniarlugu. Tamatuma malitsi-
gisaanik pensioninik tunniussisarnermi periuseq allanngortinneqarpoq, tunniussinermi allakkiat 
ataasiinnarmik atsiorneqartarunnaarlutik inunnik marlunnik atsiorneqartalerlutik, tassalu penioninik 
sulialik ataaseq immikkoortortamilu pisortaq. 

Immikkoortortami inuit pineqartut tallimaasut sutigut allatigut ikiorsiissutinik pissarsisimasinnaas-
sagaluarnerat misissuiffigineqarluni aallartinneqarpoq. Misissuineq naammasseriarpat suunerini 
tunngavigalugit malittarisassatigut utertitsisoqarsinnaanersoq qinnuteqaataajumaarput. 
Ilaqutariinnermut Peqqissutsimullu Naalakkersuisoqarfimmiit allakkat ullulerneqanngitsut 
tiguneqarnikuupput, kukkkuluttornikkullu pensioneqalertitaasimasut arsaarneqarsinnaanngitsut 
taakkunanilu maluginiaqquneqarsimalluni. 
Aammattaarlu nalunaarutigineqarluni, pensionitigut 300.000 koruunit 2009-mi utertinneqarsimasut – 
2010-milu utertitsisoqarsinnaanngitsoq. 
Immikkoortortaqarfiup uppernarsarpaa, utertitat pilugit iluarsiissuteqarnissamik qinnuteqaat 
aningaasaqarnermut immikkoortortamut ingerlatinneqareersoq. 
 
Siusinaartumik pensionit pillugit Kukkunersiuisut maluginiarsimavaat, inuppaaluit januaarip 1-ata 
2002-p kingorna siusinaartumik pensioneqalersimasut kukkusumik januaarip 1-at 2009-mi sioqqul-
lugu pensionillit kontoannut ikkussuunneqartartut. 
Taamatut pisoqarnerata kingunerivaa, Namminersorlutik Oqartussaniit 90 procentinik utertitsiso-
qartarnera, eqqortumik 50 procentiinaassussaagaluartut. 
Kukkunersiuisut innersuussutigissavaat, iluarsiissuteqarnissaq siunertaralugu allaffeqarfiup 
nalunaarsuutini kontonullu ikkussukkat misissuiffigissagai. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Oqaatsit ”Siorna” aamma ”Kingorna” imminnut taputartuullugit atorneri akissarsialeriffillu suleqa-
tigiinnermi pilersimavoq, taamaalilluni taakku arlariit eqqarsaatigalugit naatsorsuinerit arlaatigut 
imminnut taputartuunneqarsimallutik, naatsorsuereernerup kingorna. Ajoraluartumik ilaqutariinner-
mut immikkoortortami sullissisup aamma kukkuluttorneq tamanna maluginiarsimanngilaa, tassa 
akissarsiat tamakkiisut allattorsimaffiisa akuerinerinut atatillugu. Maniitsumi immikkoortortami 
periuseq misissorneqarsimavoq, taamaalilluni akissarsianik tamakkiisunik nalunaarutitit nakkutil-
liinerlu aaqqinneqarlutik. 
Kukkusumik naatsorsuutinut ikkussisoqartarsimanera eqqarsaatigalugu, tamakku inissaminnut 
iluarsineqareerput. Utertitassanut tunngasut malitsigisaanik iluarsiiffigineqassapput. 
Allaffeqarfiup 2008-mut atatillugu Namminersorlutik Oqartussanut utertitsitassat 139.632,40 
koruuninut naatsorsuusiorsimavai. Suliat 2009-mut tunngasut eqqarsaatigalugit, pensionisialinnut 
marlunnut tunngasut iluarsineqareerput, ataaseq 2009-mi siusinaartumik pensioneqarsinnaajunnaar-
nikuuvoq – siusinaartumillu pension illit sinneruttullu pingasut kommunimi akissarsialeriffik 
aqqutigalugu iluarsiniarneqarlutik. 
 
Pisortaasut nakkutilliinerat illullu iluani nakkutilliineq pillugit Kukkunersiuisut maliginiarsimavaat, 
isumaginninnermut tunngasutigut inunnik ataasiakkaanik suliaqarnermi pisortatigoortumik pisor-
taasut nakkutilliinerat ingerlanneqanngitsoq. Innersuussutigissavarpullu, pisortaasut nakkutilliinerat 
ingerlanneqalissasoq, tamatumani makku eqqarsaatigalugit  

• inunnut ataasiakkaanut tunngasut pitsaassusiisa nakkutigineri 
• inatsisit nutaat atuutsilersimanerisa qulakkeerneqarnissaat 
• suleriaatsit nutaat aaqqissuussaanikkut atuutsilersimanerisa qulakkeerneqarnissaat 
• sulisut nutaat malinnaaffigineri. 

Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Allaffeqarfik tamakkorpiaat eqqarsaatigalugit suleriaasissanik pitsaasunik pisortaasunik akuerisaa-
sunik aaqqiinniuteqarpoq. Kukkunersiuisunut saqqummiutereernerisigut oqaaseqaateqarfigitereer-
nerisigullu kukkunersiuisut kommunimut tikeraaqqinnissaanni novembarip naanerani/decembarip 
allartisimalernerani, ilaqutariinnermut tunngasutigut assigiissaarnerusumik pisortaasunit nakkutillii-
nerup januaarip 1-ani 2011-miit ingerlanneqalernissaa naatsorsuutigineqarpoq. 
Tamakku saniatigut paasissutissiissutigineqarsinnaavoq, immikkoortortani pisortat tamarmik suliani 
ataasiakkaani tigulaarillutik nakkutilliineq ingerlatilereernikuummassuk. Taamatuttaaq aamma im-
mikkoortortani pisortat tamarmik sulisutik suliaminnut tunngasutigut inatsisinik nutaanik suliaqar-
nerminni sulisullu ataatsimiinnerini paasissutissittarpaat. 
 
Kukkunersiunermi nalunaarut nr. 3-mut kukkunersiuisut oqaaseqaataat allaffeqarfiullu akissuteqaa-
tissatut siunnersuutaa. 
Kukkunersiuisut kukkunersiuinermi nalunaarut nr. 3 kommunip 2009-mut naatsorsuutaani Nammi-
nersorlutik Oqartussanut susassaqarfiinut tunngasut pillugit tulliuttutigut oqaaseqaateqarnissartik 
pisariaqartissimavaat, matumani naatsumik oqaatigineqartussani: 
 
Utoqqalinermi pensionit pillugit Kukkunersiuisut maluginiarsimavaat, 2009-mi inunnut tallimanut 
2009-mi 63-liisussanut pensionit tunniunneqarsimasut. 
Inatsisartut peqqussutaat nr. 3, 7. maj 2007-meersoq naapertorlugu utoqqalinikkut pensionit qaam-
matip 65-inik ukioqalerfiup tullianiit tunniunneqarsinnaalertarput. 
Tamaakkaluarli tulliuttut ikaarsaariarnermi malittarisassaqarpoq: 

• Januaarip 1-at 2009-mi aallarnerfigalugu decembarillu 31-at 2009-mi tikillugu inuit 64-inik 
ukioqalersimasut, utoqqalinermi pensionisiaqalersinneqarsinnaapput. 

• Januaarip 1-ani 2010-miit inuit 65-inik ukioqalersimasut, utaqqilernermi pensioneqalersinne-
qarsinnaapput. 

Matuma siuliani inuit taaneqartut 1946-mi inunngortuupput, 2011-milu 65-liisussaallutik. 
 
Allaffeqarfiup siunnersuutigissavaa, matuma siuliani kukkunersiuisut nalunaarutaannut nr. 2-mi 
pineqartup assigimmagu akissutissatut siunnersuut, matumani aamma akissutaassasoq. 
 
Siusinaartumik pensionit pillugit Kukkunersiuisut maluginiarsimavaat, inuppaaluit januaarip 1-ata 
2002-p kingorna siusinaartumik pensioneqalersimasut kukkusumik januaarip 1-at 2009-mi sioqqul-
lugu pensionillit kontoannut ikkussuunneqartartut. 
Taamatut pisoqarnerata kingunerivaa, Namminersorlutik Oqartussaniit 90 procentinik utertitsiso-
qartarnera, eqqortumik 50 procentiinaassussaagaluartut. 
 
Allaffeqarfiup siunnersuutigissavaa, matuma siuliani kukkunersiuisut nalunaarutaannut nr. 2-mi 
pineqartup assigimmagu akissutissatut siunnersuut, matumani aamma akissutaassasoq. 
 
Pisortaasut nakkutilliinerat illullu iluani nakkutilliineq pillugit Kukkunersiuisut maliginiarsimavaat, 
isumaginninnermut tunngasutigut inunnik ataasiakkaanik suliaqarnermi pisortatigoortumik pisor-
taasut nakkutilliinerat ingerlanneqanngitsoq. Innersuussutigissavarpullu, pisortaasut nakkutilliinerat 
ingerlanneqalissasoq, tamatumani makku eqqarsaatigalugit  

• inunnut ataasiakkaanut tunngasut pitsaassusiisa nakkutigineri 
• inatsisit nutaat atuutsilersimanerisa qulakkeerneqarnissaat 
• suleriaatsit nutaat aaqqissuussaanikkut atuutsilersimanerisa qulakkeerneqarnissaat 
• sulisut nutaat malinnaaffigineri. 

Allaffeqarfiup siunnersuutigissavaa, matuma siuliani kukkunersiuisut nalunaarutaannut nr. 2-mi 
pineqatup assigimmagu akissutissatut siunnersuut, matumani aamma akissutaassasoq. 
 
Utertitassat oqimaaqatigiissittarneri pillugit Kukkunersiuisut maluginiarsimavaat, Sisimiuni 
erninermut atatillugu ullormusiatigut 31.160 koruuninik amerlanaarilluni naatsorsuisoqarsimasoq 
utertisoqarsimallunilu. 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Utertitatigut iluarsiissuteqartoqareersimavoq. 
 
Kukkunersiunermi nalunaarut nr. 4-mut kukkunersiuisut oqaaseqaataat allaffeqarfiullu akissuteqaa-
tissatut siunnersuutaa. Kukkunersiuisut kukkunersiuinermi nalunaarut 4-mut ukiumut naatsorsuuse-
riffiusumut 2009-mut Inaarutaasumik nalunaarusiamut tulliuttutigut oqaaseqaateqarnissartik 
pisariaqartissimavaat, matumani naatsumik oqaatigineqartussani: 
 
Siusinnerusukkut kukkunersiuinermi oqaaseqaataasimasut malinnaaffigineri pillugit Kukkunersiuisut 
maluginiarsimavaat, kukkunersiuinermi nalunaarut nr. 2-mi ingerlaavartumik decembarip 31-ata 
tungaanut kukkunersiuinermi oqaaseqaatit kommunalbestyrelsip suliarisimanngikkai. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Kukkunersiuinermi naluaarut nr. 1 aamma 2 kukkuluttornikkut allaffeqarfimmi pisussaasunut 
ingerlatinneqanngitsoorsimapput. Kukkunersiuisut isumaqatigalugit suleriaatsit allanngortinneqarput. 
 
Missingersuutit aningaasaliissutillu akuersissutit nakkutigineri pillugit Kukkunersiuisut maluginiar-
simavaat, 2009-mi aningaasaliissutinut sanilliullugu nikingasoqarsimasoq. Atuivallaarnerit annersaat 
innarluutilinnut meeqqerivinnullu tunngasuni pisimallutik, illuatungaatigulli ilinniartitsisut 
akissarsiaasigut allaffissornikkullu atuinikinnerungaatsiartoqarsimalluni. 
 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Innarluutilinnut tunngasutigut kommunalbestyrelsi 2009-lli ukiaani missingersuutinik eqqornerusunik 
ujartuisimavoq. Ilaqutariinnermut ataatsimiititaliap saqqumiussineratigut innarluutilinnut tun-
ngasutigut 2010-mut eqqornerusunik missingersuutinik kommunalbestyrelsi oktobarip 26-ni 2010-mi 
ataatsimiinnermini iluarsiissuteqarsimavoq. 
Meeqqerivinnut tunngasutigut atorfiit amerlassusiisa allanngortinneri meeraateqarfinnilu paarsisar-
nerit ataatsimoortinneri pillugit 2010-p naanerani nalilersuisoqartussaavoq. 
Atuarfeqarfiit eqqarsaatigalugit kommunalbestyrelsi apriilip 28-ni 2010-mi ataatsimiinnermini 
isertitassatut 5,5 mio. koruuninik aningaasliissuteqarpoq, 2008-p naaneranut iluarsiissutitut aningaa-
saliissutit annertunaakkat iluarsiiffiginiarlugit. 
Kommunip allaffissorneratigut ukiup ingerlanerani atorfippaaluit piffissami sivikinnerusumi sivisu-
nerusumiluunniit inuttalerneqarnikuunngillat. 
Kommunalbestyrelsip isumaqatigivaa, aningaasaqarnikkut aqutsineq sakkortuumik ingerlanneqarta-
riaqarmat, taamatuttaarlu aamma missingersuutitigut aningaasaliissutinillu nakkutilliinikkut sukate-
risoqartariaqarluni. 

Innarluutilinnut tunngasut pillugit Kukkunersiuisut maluginiarsimavaat, 
a. tapersersortinik ataqatigiissaarisumut akissarsiaqartitsisoqarsimavoq, aningaasartuutiniilli utertitat 

naatsorsuutinut ikkunneqarsimanatik. 
b. taamatuttaaq aamma ”inummut tapit”-nik taallugit aningaasartuuteqartoqarsimalluni, tamatumanili 

ilumut innarluutilimmut tunngasuuneri nalorninarlutik. 
c. Meeqqanut innarluutillinnullu inersimasunut namminneq angerlarsimaffimminniittunut akissar-

siatigut aningaasartuutit, naatsorsuutini kukkusumik najugaqatigiiffinnut ikkunneqarsimapput. 
d. Juulimi 2009-mi Sannavik 1-mi 2-milu akissarsiatigut aningaasartuutit naatsorsuutitigut kukkusu-

mik Pisoq-mut ikkunneqarsimapput. Taamatuttaaq aamma Sannavik 2-mi akissarsiatigut 
aningaasartuutitigut tapiissutit isertitat ikkunneqarsimanatik. 

e. Sannavik 1-mi 2-milu akissarsiatigut 2009-mi 9.400 tiiminut tapiissuteqarnissamik akuersissu-
teqarpoq. Taakkunannga taamaallaat 8.208 tiimit utertitassatut nalunaarutigineqarsimallutik. 

f. Piffissami juulip 1-aniit decembarip 31-anut 2009-mi meeqqanut, inuusuttunut, inersimasunut 
najugaqatigiiffinnullu tapersersortinut 6.860 tiimit akuersissutaasimapput, taakkulu utertitassatut 
nalunaarutigineqarsimanatik. 

g. Innarluutillit Sisimiuni Utoqqaat Angerlarsimaffianiittut Maniitsumilu utoqqaat illuanniittut eqqar-
saatigalugit utertitassat kontoisa misissuiffiginerisigut takuneqarsinnaavoq, aggustimi 
decembarimilu 2009-mi utertitassat illoqarfinni marluusuni nalunaarutigineqarsimanngitsut. 

 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
a. 2009-mi Maniitsumi tapersersortinik ataqatigiissarisumut atatillugu utertitassat utertinneqarput. 
b. ’Inummut tapeq”-mi ilaatigut suliassaqartitsiniarnermi akissarsiat sulinermilu pissarsiassaraluanik 

annaasat, sapaatip akunnerata naanerani qasuersaartitsineq innaallagissamullu akiliut ilaapput. 
Taanna konto ataatsimoorfittut atugaq atorunnaassaaq, kontonummi ikkusuinermut malitta-
risassanut naapertuutinngilaq, aningaasartuutinullu taaneqartunut kontoliisoqassaaq, siunissami 
periuseq allanngortillugu. 

c. Allafeqarfiup kukkunersiuisut oqaaseqaataat isumaqatigivai, naatsorsuuserinermilu periutsit 
kingusinnerpaamik ukiup naatsorsuuseriffiusup 2011-p aallartinnerani allanngortinneqassallutik. 
Periuseq pitsaavallaanngitsoq atugaasoq, ajoraluartumik allaffissornikkut oqilisaatissatut 
paatsoortumik isummersimanermik peqquteqartumik atuutsinneqalersimavoq. 

d. Allaffeqarfiup paasissutissiissutigivaa, akissarsiatigut tapiissutitigut iluarsiissutit naatsorsuuseri-
vimmiit allamut nuunneqartuussaasimagaluartut, tamannali kukkuluttornikkut pinngitsoorsi-
malluni. 

e. Allaffeqarfiup paasissutissiissutigivaa, napparsimanerni, feriarnerni il.il. ilaatigut taartissanik 
pissarsiuminaattartoq, tamannalu tapersersortinut tiimit akuersissutaasimagaluit tamakkerlugit 
atorneqarsimannginnerinut patsisaasoq. 

f. Siuliatuulli nassuiaatissaqarpoq. 
g. Sisimiuni Maniitsumilu utertitassat amigaataanerannut sullissinermi kukkusoqarsimanera patsi-

saavoq, tamannalu aaqqinneqareerpoq. 
Sisimiuni ataasiartumik kukkuneq pisimasoq nassaarineqarsinnaanngilaq, malitsigisaanilli 
utertinniarlugit misilinneqarsimalluni. 
Maniitsumi piffissap ilaani utoqqaat illuanni allatseqarfimmilu qanoq suleriuseqartoqarnissaanik 
paatsuungasoqarsimavoq, taamaalillunilu utoqqaat illuata akiligassiissutit suliarisarsimanagit. 
Tamanna massakkut aaqqinneqarpoq, 2009-milu naatsorsuutit naammassereernerini 
decembarimi 2009-mi utertitassat tiguneqarsimallutik. Taamatuttaaq aamma 2010-mut 
utertitassat ulloq manna tikillugu tamakkerlugit tiguneqarsimapput, qanorpiarlu akisussaasumik 
periuseqarnissaq aalajangersaaffiulluni, taamaalilluni kukkuneq pileqqissinnaassanani. 

Sanaartornermut tunngasut pillugit Kukkunersiuisut maluginiarsimavaat, sanaartukkanik naammas-
sisaqartoqarsimasoq, sulili sanaartornermi naatsorsuusiorneqanngitsunik. 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
Sanaartukkat naammassineqarsimasut naatsorsuusiorneqannginneri pillugit, kommunalbestyrelsimut 
oktobarip 26-ni 2010-mi saqqummiussisoqarpoq.  
 
Akileraarutit pillugit Kukkunersiuisut maluginiarsimavaat,  
a. 2009-mi naatsorsuutit suliarinerini 2009-p affaani siullermi iluanaarutitigut akileraarutit 1,7 mio 

koruuninik nalillit suli tiguneqarsimanngitsut 
b. aammattaaq 2008-mut ukiunullu siuliinut atatillugu akileraarutitigut Akileraartarnermut Aqutsi-

soqarfimmiit naatsorsuusiat tiguneqarsimapput, tamatumanilu Akileraartarnermut 
Aqutsisoqarfiup tigusassamitut 7,5 mio. koruunit missaannut naatsorsuusiorsimavai, 2009-mili 
naatsorsuutini aningaasat ikkunneqarimanatik. 

 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 
a. Aningaasat kukkuluttornikkut Akileraartarnermut Aqutsisoqarfimmut ingerlatinngitsoorneqar-

simapput, Qeqqata Kommunianili malitsigisaanik juunimi 2010-mi isertitatut ikkunneqarsi-
mallutik. Kommunip siunissami Akileraartarnermut Aqutsisoqarfiup kommunimut akiligassaasa 
nakkutigineqarneri sukateriffigineqassaaq. 

b. Akileraartarnermut Aqutsisoqarfiup siunnersuutigivaa, 2008-mi ukiunilu siuliini akileraarutit 
2011-mi inuit akileraarutaanit tigusassanit ilanngaatigineqassasut. Tamanna 2011-mut missi-
ngersuutit ukiunullu missiliuuteqarfisunut missiliuutit aappassaaneernissaanut saqqummiunne-
qarnissaanut atatillugu suliarinerani takuneqarsinnaavoq. 

 
Aningaasaatit kontoi pillugit Kukkunersiuisut maluginiarsimavaat, 
a. suli arlaatigut oqimaaqatigiissitassaraluanik kontoaloqarmat (ingerlatsinermut kontot, innuttaa-

sunut/suliffeqarfinnut il.il. tigusassat/tunniutassat amigaatillit) 
b. kommunimi suleriaatsit, pisortaasut nakkutilliineri suliallu pitsaasusiinik nakkutilliinerit atorsin-

naasut ukiup naatsorsuuseriffiusup iluani tamakkiisumik atorneqarsimanngitsut, suleriaatsillu 
iliuusissallu piaarnerpaamik immikkoortortani atuutsinneqalertariaqartut. 

 
Allaffeqarfiup siunnersuutigissavaa, oqaaseqaatit tulliuttutut akissuteqaateqarfigineqassasut: 

a. Takuuk kukkunersiuisut nalunaarutaannut nr. 2-mut oqaaseqaat, kontoni oqimaaqatigiissitsivi-
usartuni oqimaaqatigiissitsinerit ingerlaavartumik ingerlaannarnissaat allaffeqarfiup pingaar-
titarivaa.  
Kontot tulliuttut massakkumut iluarsiiffiupput oqimaaqatigiissitaallutillu 9001, 9101, 9102, 
9104, 9105 aamma 9199, kontoli 9118 aningaasaatit kontoatigut iluarsisaalluni. 
Konto 9002-mi, tak. kukkunersiuisut nalunaarutaannut nr. 2-mut oqaaseqaat, nikerarnerit 800-t 
missat pisimapput, ilaatigut kommunimi aningaaserivimmiluunniit naatsorsuutinut ikkunne-
qarsimanngitsut. Tamakku massakkumut 52-inut appartinneqareerput, tamakkuli suli naam-
massivinnatik, iluarsiniarlugilli ingerlanneqarlutik. 
Konto 9106-i suli oqimaaqatigiissitaanngitsunik ”pisoqqanik” imaqarpoq, ukiulli naannginne-
rani oqimaaqatigiissitsiniarneq ingerlanneqarluni. 

b. Allaffeqarfiup suleriaatsit, pisortaasut nakkutilliinerat suliallu pitsaasusiisigut nakkutilliinerup 
pitsaanerusinnaanera isumaqatigivaa. Taamaattumik kukkunersiusisut qinnuigineqarput, 
karseqarnermut naatsorsuuserinermullu malittarisassanut sakkussanik ilanngussassanik 
suliaqaqqullugit. Taamatuttaaq aningaasaqarnermut immikkoortortamit aningaasaqarnikkut 
aqutsinermi atugassatut atuagaaqqiaq aningaasaatinut kontotigut imalinnik ilaneqarnissaa 
naatsorsuutigineqarpoq. 

Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Akissutissatut siunnersuutitut saqqummiussat aningaasaqarnermut ataatsimiititaliap 
kommunalbestyrelsimut akuereqqullugit innersuussutigissavai. 
 
Aalajangiineq 
 
Ilanngussat 
1. Kukkunersiusiut nalunaarutaat nr. 1 
2. Kukkunersiusiut nalunaarutaat nr. 2 
3. Kukkunersiusiut nalunaarutaat nr. 3 
4. Kukkunersiusiut nalunaarutaat nr. 4 

Imm. 14 PPR Maniitsoq nuunneqarnissaanut qinnuteqaat 

Journalnr. 

Tunuliaqutaq 
Qeqqata Kommuniata sulisoqarnermut takussutissiaani 2010-moortumi ilaavoq Ilinniartitaanermut 
Immikkoortortami Maniitsumi PPR-ilerisussamik atorfik. Sulisussarsiortarnerigaluit iluatsinneq 
ajormata tarnip pissusaanik ilisimasalimmik atorfinitsitsisoqarnikuusimanngilaq, Maniitsumi PPR-imik 
inuttaasussamik. 
 
Maleruagassatigut tunngavissaq  
Qeqqata kommuniata sulisoqarnermut takussutissaataa 2010-moortoq. 
 
Pissutsit atuuttut 
Maniitsumi Sisimiunilu Ilinniartitaanermut Immikkoortortat matumuuna qinnutigaat Maniitsumi 
PPR-imik ingerlatsisussamik atorfik 1. januar 2011-miit imaluunniit piaarnerpaamik 
atuuttussanngorlugu nuutinniarlugu Sisimiuni Ilinniartitaanermut Immikkoortortamut. Taamaasilluni 
PPR Sisimiut tarnip pissusaanik ilisimasalimmik ataatsimik atorfinitsitseqqissinnaalissaaq, taassumalu 
kingunerisaanik PPR Sisimiup sullissinnaalissammagu Sisimiuni Ilinniartitaanermut 
Immikkoortortaqarfik aamma Maniitsumi Ilinniartitaanermut Immikkoortortaqarfik. 
 
Tarnip pissusaanik ilisimasalimmik pisariaqartitsineqarpoq, ilaatigut ilinniartunik immikkut 
ilinniartinneqartussanik misissuisoqartarnissanut, ilinniartinneqartarnissai akuerineqartinnagit. Atorfik 
Sisimiunut nuutinneqarsinnaappat naatsorsuutigineqarpoq tarnip pissusaatut atorfik 
soqutigineqarnerussagaluartoq, atorfik Sisimiuni tarnip pissusaanik ilinniagalinnik allanik 
suleqateqarluni atorfiusinnaasuuppat. Taakkualu tarnip pissusaanik ilinniagallit aamma Maniitsumi 
Ilinniartitaanermut Immikkoortortaqarfik sullissinnaalissavaat. Tamanna periuseriumaneqartoq 
susassaqartunit tamanit kissaatigineqarpoq, tamanna piviusunngorsinnaassappat 
kissaatiginarnerutikkamikku, maannakkut Maniitsumi atorfeqartitsisinnaaneq tigummiinnarneraniit, 
maannakkut pissutsit taamaatsillugit tarnip pissusaanik atorfinitsitsisinnaannginnermiit sanilliullugu.  
 
Maniitsumi Ilinniartitaanermut Immikkoortortaqarfiup ataani PPR-eqarnermik atorfeqartitsisinnaaneq 
matumuuna qinnutigineqarpoq Sisimiuni Ilinniartitaanermut Immikkoortortaqarfimmut 
nuutinneqarnissaa 1. Januar 2011-miit imaluunniit piaarnerpaamiit atuuttussanngortillugu. 
 
Aningaasaqarnikkut allaffissornikkullu kingunerisinnaasai 
Sulisunut aningaasartuutit konto 11-miipput, qullersaqarfiup susassaqarfiani, aningaasaqarnermullu 
ataatsimiitsitaliap ataaniillutik. Atorfeqartitsisinnaanermik nuussineq taamaasilluni aningaasatigut 
kinguneqarnavianngilaq Sisimiuni Ilinniartitaanermut Immikkoortortaqarfimmut Maniitsumi 
Ilinniartitaanermut Immikkoortortaqarfimmulluunniit. 
 
PPR Sisimiut taamaasilluni sullisilissavaa Sisimiuni Ilinniartitaanermut Immikkoortortaqarfik aamma 
Maniitsumi Ilinniartitaanermut Immikkoortortaqarfik. 

Qullersaqarfiup oqaaseqaataat.  
Atorfinitsitsisinnaanermik nuussinissaq Maniitsumi Ilinniartitaanermut Immikkoortortaqarfiup 
kissaatigisarippagu qullersat annerusumik ilanngussassaqanngillat.  
 
Allaffissornerup naliliinera 
Maniitsumi Ilinniartitaanermut Immikkoortortaqarfiup aamma Sisimiuni Ilinniartitaanermut 
Immikkoortortaqarfiup kiisalu PPR Sisimiut innersuussutigaat Ilinniartitaanermut Kulturimut 
Sunngiffimmullu Ataatsimiitsitaliamut innersuussut akuereqqullugu, suliarlu aningaasaqarnermut 
ataatsimiitsitaliamut aalajangigassanngorlugu ingerlateqqillugu.  
 
Ilinniartitaanermut Kulturimut Sunngiffimmullu ataatsimiititaliami suliap suliarinera 
Ilinniartitaanermut Kulturimut Sunngiffimmullu ataatsimiititaliap oktobarip 20-ani 2010-mi immikkut 
ittumik ataatsimiinnermini suliaq suliarivaa 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut  
Aningaasaqarnermut ataatsimiititaliap kommunalbestyrelsimut akuereqqullugu innersuussutigissavaa 

- Maniitsumi Ilinniartitaanermi Immikkoortortaqarfimmi PPR-imik ingerlatsisinnaasumik 
atorfinitsitsisinnaaneq nuutinneqassasoq Sisimiuni Ilinniartitaanermut 
Immikkoortortaqarfimmut 1. januar 2011 imaluunniit piaarnerpaamik atuuttussanngorlugu.  

 
Aalajangiineq  
 
Ilanngussat 
Ilanngussaqanngilaq. 

Imm. 15 Qeqqata Kommuniani kommunip susassaqarfiisa ingerlanneqarneri pillugit 
ileqqoreqqusap allannguuteqartinnerata aappassaaneernera 

Journalnr.01.00.01 

Tunuliaqutaq 
Qeqqata Kommmuniani kommunip susassaqarfiisa ingerlanneqarneri pillugit ileqqoreqqusamut 
allannguutissatut siunnersuutip kommunalbestyrelsep siullermeerpaa oktobarip 26-iani 2010-mi.  
 
Maleruagassatigut tunngavissaq 
Kommunit aqunneqarnerat pillugu Inatsisartut inatsisaat nr. 14, 5. december 2008-mersup § 1-ani, 
imm. 2 oqaasertaqarpoq: " Kommunalbestyrelsip kommunip aqunneqarneranut malittarisassat 
ersarinnerusut tassunga ilanngullugit borgmesterip suliassaqarfiinut maleruagassat aqutsinermut 
malittarisassani suliarissavai. Aqutsinermi malittarisassassatut siunnersuutit aamma malittarisas-
sanut atuuttunut allannguutissatut siunnersuutit kommunalbestyrelsimi minnerpaamik ullunik 14-
inik akuttussuseqartumik suliarineqassapput.” 
 
Pissutsit atuuttut 
Ileqqoreqqusap allannguutinneqarnissaata suliarineqarnerata ingerlasimanera: 
 
Isumasioqatigiinnermi april-ip 28-iani 2010-mi kommunalbestyrelsi aalajangerpoq: 

• Aatsitassanut attaveqaqatigiinnermullu ataatsimiititaliaq tusarniaaffigineqassasut atorunnaar-
sinnissaa pillugu aalajangiisoqannginnermi. 

• Teknikkimut Avatangiisinullu ataatsimiititaliaq Aatsitassanut attaveqaqatigiinnermullu ataatsi-
miititaliap susassaqarfiinik tigusinissaa pillugu, taamatullu Namminersorlutik Oqartussaniit 
suliassanik tigusinissami namminermut tunngasutigut susassaqartuunnissaa pillugu. 

• Suliassanik tigusinissamik ataatsimiititaliaq tusarniaaffigineqassasut atorunnaarsinnissaa 
pillugu aalajangiisoqannginnermi. 

 
Taamatut aalajangiineq tulliuttut isiginiarlugit pisimavoq, tassa Aatsitassanut Attaveqaqatigiinner-
mullu ataatsimiititaliaq Namminersorlutik Oqartussaniit suliassanik tigusinissami ataatsimiititaliaq 
suliasaat ingerlatsinikkut akisussaaffeqarfiusussaanngimmata. 
 
Aatsitassanut Attaveqaqatigiinnermullu ataatsimiititaliaq ataatsimiinnerni marlunni, kingullermik 
septembarip 27-ni 2010-mi tusarniut oqallisigisimavaat. Septembarip 27-ni 2010-mi ataatsimiinnermi 
ataatsimiititaliaq aalajangiivoq, Aatsitassanut Attaveqaqatigiinnermullu ataatsimiititaliaq 
ingerlaannassasoq, ilaatigullu soorlu alumiiniumik pilersaarummut atatillugu suliassat tigussallugit. 
 
Teknikkimut avatangiisinullu ataatsimiititaliaq aamma ataatsimiinnermi marluusuni, kingullermillu 
septembarip 27-ni 2010-mi tusarniut oqallisigisimavaat. Teknikkimut avatangiisinullu ataatsimiiti-
taliaq aalajangiivoq, Teknikkimut Avatangiisinullu ataatsimiititaliap siulittaasuata partiini suleqatigiit 
gruppiisa siulittaasui attaveqarfigissagai. 
 
Namminersorlutik Oqartussaniit suliassanik tigusinissami ataatsimiititaliap atorunnaarsinnissaa  
eqqarsaatigalugu, teknikkikkut suleqatigiit Siumut Atassullu tunuliaquttaminnik tusarniareerner-
mikkut ersarissumik nalunaarutaasoq septembarip 30-ani 2010-mi e-mailikkut nalunaarutigivaat, 
Suliassanik tigusinissami ataatsimiititaliap atorunnaarsinneqarnissaa kissaatigineqartoq. 

Kommunalbestyrelsi suliamik oktobarip 26-ni 2010-mi siullermeerinninnermini aalajangiivoq, 2010-p 
naanerani Namminersornerullutik Oqartussaniit suliassanik tigusinissami ataatsimiititaliaq kisimi 
atorunnaarsinneqassasoq, taamatullu 2011-p naanerani ataatsimiititalianut tunngasutigut aaqqiinerit 
isummersorfigeqqinneqassasut. 
 
Aqutsinermut ileqqoreqqusassatut siunnersuutip akuersissutiginerani taanna januaarip 1-ani 2011-
miit atuutilissaaq. 
 
Allaffeqarfiup naliliinera 
Kommunalbestyrelsip siullermeerinermini aalajangiinera naapertorlugu, allannguutissat tulliuttutut 
ittunik qalipaaserlugit allataapput: 

• aappaluttumik allatat piigassat 
• qorsummik allatat, Aatsitassanut attaveqaqatigiinnermullu ataatsimiititaliami allaqqasoq Tek-

nikkimut avatangiisinullu ataatsimiititaliamut ikkunneqassaaq 
• tungujortumik allatat, Ikaarsaariarnermut ataatsimiititaliap oqaasertai ataatsimiittalianut ataa-

vartunut tamanut ikkunneqassaaq. 
• Tungujuaartoq, oqaasertaq nutaaq allannguulluunniit. 

 
Ataatsimiititaliat suliassaat eqqarsaatigalugit, PPR Ilinniartitaanermut, kulturimut sunngiffimmullu 
ataatsimiititaliap susassaqarfiatut siusinnersusukkut allanneqarsimannginnera 
maluginiarneqarsimanngilaq, massakkullu ilanngunneqarluni. 
 
Innersuussut 
Kommunalbestyrelsimut aappassaanerneranut innersuussutigineqassaaq: 
 

- Qeqqata Kommmuniani kommunip susassaqarfiisa ingerlanneqarneri pillugit ileqqoreqqusamut 
siunnersuut ilanngussaq 1, akuersissutigineqassasoq 

 
Aalajangiineq 
 
Ilanngussaq 
1. Qeqqata Kommmuniani kommunip susassaqarfiisa ingerlanneqarneri pillugit ileqqoreqqusamut 

siunnersuut. 

Imm. 16 Maniitsumi innuttaasunik kiffartuussimmik pilersitsineq 

Journalnr.  

Tunuliaqutaq 
Maniitsumi allaffissuarmi sulisut assigiinngitsut suleqatigiissitat Maniitsumi innuttaasunik kiffar-
tuussivimmik pilersitsinissamut siunnersuusiorsimapput. 
 
Maleruagassatigut tunngavissaq 
Qeqqata Kommuniani aaqqissuussaaneq Ikaarsaariarnermut ataatsimiititaliap oktobarip 17-ni 2008-
mi akuersissutigivaa. 
Qeqqata Kommuniani sulisut amerlassusissaannik takussutissiaq ukiut tamaasa missingersuutissat 
akuersissutiginerinut atatillugu akuersissutaasarpoq. 
 
Pissutsit atuuttut 
Maniitsumi allaffissuarmi suleqatigiissitat, Maniitsumi naatsorsoosriviup pisortaanit siulersorne-
qarlutik, Maniitsumi innuttaasunik kiffartuussivimmik pilersitsinisamut siunnersuusiorput. Suleqa-
tigiissitat isumaat naapertorlugu innuttaasunik kiffartuussivissami suliarineqassapput ineqarnermut 
tapiissutit, meeqqanut tapit, erninermi ullormusiat, innuttaasunik nalunaarsuineq, pilersuisussaati-
taanermi akilersuutit karseqarnerlu, taamatullu immersugassarpaalussuit taakkulu tunniunneqartar-
nerini periarfissaqartitsinissaq immersuinermilu ikiorsiisarsinnaanissaq. 
 
Aammattaaq isumaliutersuutaagaluarluni, meeqqerivinnut inissamik qinnuteqarnermi allatsittarnerit 
allallu innuttaasunik kiffartuussivimmi inissinneqassasut, suliassarli taanna ilinniartitaanermi im-
mikkoortortami meeqqerivitsigut il.il. kiffartuussinermut attuumassutilerujussuulluni. Taamaammat 
tamakkununnga tunngasut kingusinnerusukkut piigaallutik. 
 
Taamaattumik Maniitsumi nutaamik innuttaasunik kiffartuussivissami suliarineqartalissallutik, in-
nuttaasunik nalunaarsuinerit pioreersut akiliisitsiniarnernullu tunngasut ataatsimoortillugit marlunnik 
sulisulerlugit, karseqarneq ataatsimik sulisulerlugu kiisalu ilaqutariinnermut immikkoortortamit 
sulisoq ataaseq. 
 
Aningaasaqarnikkut allaffissornikkullu kingunerisinnaasai 
Maniitsumi innuttaasunik kiffartuussivimmik pilersitsinikkut sulisussat ilaneqassanngillat, kisiannili 
ilaqutariinnermut immikkoortortami sulisup ataatsip kiisalu naatsorsuuserivimmi (karsimi) sulisup 
suliaasa Maniitsumi innuttaasunik kiffartuussivimmut nuunneqassallutik. Peqatigitillugu pissusis-
samisuussalluni, immikkoortortami pisortatut Maniitsumi innuttaasunik kiffartuussivimmi atorfimmik 
pilersitsinissaq. Taanna immikkoortortami pisortaq massakkuugallartoq aningaasaqarnermut 
pisortamut akisussaaffeqassaaq. 
 
Pissutsit napertuuttunngorsarniarlugit, peqatigitillugu pissusissamisuussaalluni Sisimiuni taamatulli 
allanngortitsinissaq, taamaalilluni Sisimiuni pilersuisussaatitaanermi akilersuutit Sisimiuni innuttaa-
sunik kiffartuussivimmi ingerlanneqalernissaat, ilaqutariinnermut immikkoortortamiikkunnaarlugit. 
Tamatuma kingunerissavaa, ilaqutariinnermut immikkoortortamiit atorfiup ataatsip Sisimiuni in-
nuttaasunik kiffartuussivimmut nuunneqarnissaa. Atorfiullu ullumikkut aamma innarluutilinnut 
tunngasut imarimmagit, januaarip 1-ani 2011-mi innarluutilinnut tunngasut kommuninit tigunerinut 
atatillugu, kiisalu Sisimiuni innuttaasunik kiffartuussivimmi annertuumik ingerlatsinikkut iluaqu-
taasussat eqqarsaatigalugit, atorfiup ataatsip sipaarutaasinnaanissaa. 

Ineqarnermut tapiissutit (konto 46) aningaasaqarnermut immikkoortortamit massakkumut suliarine-
qartareerput, matuma siuliini allannguutissat piviusunngortinneqassappata, aamma pilersuisussaati-
taanermi akilersuutit (konto 44) aningaasaqarnermut immikkoortortamit isumagineqarsinnaassapput 
(innuttaasunik kiffartuussivik). Taamaattumik ineqarnermut tapiissutitigut pisortatigoortumik (konto 
46) kiisalu pilersuisussaatitaanermi akilersuutitigut (konto 44) akisussaaffiit ilaqutariinnermut 
ataatsimiititaliamiit aningaasaqarnermut ataatsimiititalioamut nuunneqassanersut isumaliuter-
suutigisariaqarpoq. 
 
Allaffeqarfiup naliliinera 
Allaffeqarfik naliliivoq, Maniitsumi innuttaasunik kiffartuussiveqalernissaq pissusissamisuussasoq. 
Taamaalilluni kommunimi illoqarfinni marluusuni innuttaasunik kiffartuussineq naapertuunerulissaaq. 
 
Allaffissornikkut sulianik ataatsimoornerutitsinissaq, kommuni pilersinneqarmalli aamma Ikaarsaa-
riarnermut ataatsimiititaliamit aaqqissuussinikkut pingaartinneqarsimavoq. Taamaattumik Maniitsumi 
innuttaasunik kiffartuussiveqalernikkut, suliatigut assigiinnerulissallunilu innuttaasunik kif-
fartuussineq pitsaanerulissaaq. 
 
Piffissaq alimasinnerusoq isigalugu, innuttaasunik kiffartuussivimmi allatseqarfikkullu sullissinikkut 
immikkoortortami pisortatut atorfivimmik pilersitsinissaq isumaliutersuutaasariaqarpoq, taamaalilluni 
illoqarfinni kiffartuussiviit marluullutik nunaqarfinnilu allaffinni pisortat akisussaaffeqalissallutik. 
Tamannali misissorneqarsinnaavoq, kingusinnerusukkullu sukumiinerusumik nalilersuiffigalugu, tassa 
Maniitsumi innuttaasunik kiffartuussiveqarlernissaq akuerineqassappat, neriunartumillu iluatsittumik 
atuutsinneqalereeriarpat. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
Pilersuisussaatitaanermut akilersuutit (konto 44) kiisalu ineqarnermut tapiissutit (konto 46) ilaquta-
riinnermut ataatsimiititaliap akisussaaffiiniit aningaasaqarnermut ataatsimiititaliap akisussaaffiinut 
nuunneqassasutut innersuussutigineqartoq itigartitsissutigineqarpoq. 
 
Innersuussut 
Aaningaasaqarnermut ataatsimiititaliap kommunalbestyrelsimut akuereqqullugit 
innersuussutigissavai, 
 
Maniitsumi innuttaasunik kiiffartuussivimmik januaarip 1-ani 2011-mi pilersitsisoqarnissaa  
 
Maniitsumi innuttaasunik kiffartuussivissaq ima inuttalerneqassasoq, immikkoortormai pisortaq 
ataaseq atorfilittallu inunnik nalunaarsuiffimmiit, akiliisitsiniartarfimmiit karsimiit ilaqautariinnermullu 
immikkoortotamiit nuullugit. 
 
Ilaqutariinnermut immikkoortortamiit atorfik ataaseq Sisimiuni innuttaasunik kiffartuussivimmut 
januaarip 1-ani 2011-mi nuunneqassasoq, 2011-llu ingerlanerani Sisimiuni innuttaasunik kiffar-
tuussivik ataatsimut isigalugu atorfiit ataatsimik ikilillugit 

Aalajangiineq 
 
Ilanngussaq 
1. Qeqqata Kommuniani aaqqissuussaaneq 

Imm. 17 Pilersaarusiornermi periusissat 

Journalnr. 16.03 

Tunuliaqutaq 
Pilersaarusiornermi periusissat tamanut tusarniutaanerini nangillugit, oqaaseqaataasimasut katiterneri 
siunnersuullu matumuuna Aningaasaqarnermut ataatsimiititaliamut Kommunalbestyrelsimullu 
nassiunneqarput, peqatigitillugulu kommunimi pilersaarusiornerup qanoq annertutiginissaa aalaja-
ngiiffiusussaaluni. 
 
Maleruagassatigut tunngavissaq 
Inatsisartut peqqussutaata nr. 11-p decembarip 5-neersup § 14-a naapertorlugu kommunalbestyrelsip 
qinigaaffiup affaani siullermi kommunimi pilersaarusiorneq suliassarivaat (Pilersaarusiornermi 
periusissat), taamatullu aamma kommunimi pilersaarutip ilaannaa imaluunniit tamakkerlugu nutar-
terneqassanersoq aalajangiiffigisussaallugu. 
 
Pissutsit atuuttut 
Pilersaarusiornermi periusissat 2010-mi aggustip 6-aniit septembarip 24-ata tungaanut tamanut 
saqqumiunneqarnikuupput, tamatumani innuttaasut oqaaseqaateqarnissaminnut pilersaarutillu pillugit 
allannguteqartitsinissamullu siunnersuuteqarnissaminnut periarfissaqartitaallutik. 
Pilersaarusiornermi periusissat pillugit oqallisissiatut aviisi kommunimi tamarmi illoqutigiinnut 
tamanut agguaanneqarnikuuvoq, tamanullu tusarniutaanerata nalaani kommunalbestyrelsi illoqarfinni 
nunaqarfinnilu tamani innuttaasunik ataatsimiititseqattaarluni. Innuttaasunik ataatsimiititsinernut 
takkuttut apeqqutaatillugit aggualullugit inissititerlugit oqallititsinerit ingerlanneqartarsimallutik, 
imaluunniit politikkerit innuttaasullu akornanni apeqqarissaarnerit aqqutigalugit. 
Innuttaasunit ataatsimiititsinerit tamarmik imaqarniliorneri pigineqarput, tamakkulu malitsigisaannik 
innuttaasunit aqutsisoqarfinniillu tallimaniit oqaaseqaatiginiakkat tiguneqarsimallutittaaq. 
Atortussat tiguneqarsimasut katersugaapput, aammalu ”Pilersaarusiornermi periusissat 2010-mi 
aggustimi/septembarimilu tamanut tusarniutaanerisa nalunaarsuusiornerini” oqaaseqarfigineqarlutik. 
Oqaaseqaateqarfinnut ataasiakkaanut aalajangiinissamut siunnersuut ilaatinneqarpoq, tassa 
oqaaseqaatit tamakkerlugit ingerlaqqeriarnissami ilaatinneqarnissaat siunertaralugu. 
Taamatut kommunimi pilersaarusiornerup ingerlanissaa, Sisimiut Maniitsullu kommunerisimasaasa 
Qeqqata Kommuniatut kattunnerisa kinguleraat siulliusussaq, kommuniusimasullu taakku marluk 
pilersaarutigisimasaat ukiualunni malinnaatillugit iluarsaanneqartarsimanatik, taamaattumillu piler-
saarusiatigut ataatsimoortumik takussutissiornissaq pisariaqarsimalluni, pilersaarusiornikkullu 
kommunit taakku marluk akornanni nalimmassaarinissaq qulakkeerniarlugu, taamaalilluni kommu-
nimi siunissami pilersaarutit assigiimmik tunngaveqartumik ingerlassinnaaqqullugit. 
Siusinnerusukkut allajangiiffiunikuuvoq, kommunimi pilersaarusiassaq qarasaasiakkut pigineqalis-
sasoq, taamaattumillu atortussat pigineqartut tamarmik quppernermut ilanngunneqarnissaat pissappat 
iluarsaattariqarlutik. 
Taamaattumik taperserlugu innersuussutigineqarsinnaavoq, kommunimi pilersaarutip tamakkiisumik 
iluarsaanneqarnissaa. 
 
Aningaasaqarnikkut allaffissornikkullu kingunerisinnaasai 
Pilersaarusiornerup inaarutaasumik aalajangiiffiunissaa toqqaannartumik aningaasatigut malitse-
qartussaanngilaq. Taamaakkaluarli pilersaarusiaq kommunimi pilersaarusiassaq ilanngullugu, 
siunissami missingersuusiortarnissamut toqqammavissat ilagilertussaallugu. 

Allaffissornerinnaq eqqarsaatigalugu Pilersaarusiornermi periusissat kommunimi pilersaarusiassaq 
ilanngullugu, kommunimik ineriartortitsinermi allaffissornikkut toqqamaviulertussaapput pingaaru-
tillit, kommunimilu pilersaarusiassap akuerineqarnissaanut atatillugu, allaffissornikkut inaarutaasumik 
naleqqussaanerup pinissaa naatsorsuutigsariaqarluni. 
 
Allaffeqarfiup naliliinera 
Allaffeqarfik naliliivoq, atortussatigut nassiunneqartutigut, innuttaasunillu ataatsimiititsisaqartaar-
nerni oqallisigineqartut oqaaseqaatillu saqqumiunneqarsimasut tunngavigalugit atortussat pitsaasut 
pigineqalersimasut, illuatungaatigut allaffeqarfimmut isummersuutaalluarsinnaallutik, illuatungaati-
gullu nalinginnaasumik Kommunalbestyrelsip pilersaarutaasa innuttaasut isumaannut naapertuut-
tuunerinut takussutissaassallutik. 
Oqaaseqaatitigut saqqummerpoq, pilersaarusiornermi periusissat allannguuteqartariaqartut, 
taamaattumillu taperserlugu innersuussutigineqassalluni, pilersaarusiornermi periusissat massakkutut 
isikkoqartillugit inaarutaasumik akuersissutaanissaat, taamatullu aamma kommunimi pilersaarutip 
tamakkiisumik iluarsiiffigineqarnissaa aalajangiiffigineqassasoq. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Aningaasaqarnermut ataatsimiititaliap kommunalbestyrelsimut innersuussutigissavai: 

• Pilersaarusiornermi periusissaq massakkutut isikkoqartillugu inaarutaasumik aalajangiiffigine-
qassasoq. 

• Pilersaarusiornermi periusissat 2010-mi aggustimi/septembarimilu tamanut tusarniutaanerisa 
nalunaarsuusiornerini oqaaseqaatit aalajangiussassatut ilanngussat ilanngullugit akuersissuti-
gineqassasut. 

• Kommunimi pilersaarut tamakkiisumik iluarsiiffigineqassasoq. 
 
Aalajangiineq 
 
Ilanngussat 
1. Pilersaarusiornermi periusissat 2010-mi aggustimi/septembarimilu tamanut tusarniutaanerisa 

nalunaarsuusiornerini oqaaseqaatit. 
2. Pilersaarusiornermi periusissat pillugit imaqarniliaq oqaaseqaatillu – Grl aamma DK (Imaqarniliat 

suli piariinngillat – nutsereerlugit naammassippata K:\Kommunalbestyrelse-mut 
ikkunneqassapput) 

Imm. 18  Nunaannarmi Nuna tamakkerlugu pilersaarusiortarnermut Aalajangersakkat 
pillugit tusarniummut akissutissap akuersissutigineqarnera 

Journalnr 18.01.02 

Tunuliaqutaq 
Kommuninik iluarsaaqqinnermut atatillugu kommunit oqartussaaffii pisinnaatitaaffiilu 
annertusarniarlugit, pilersaarusiortarneq nunaminertanillu atuisarneq pillugu inatsisitigut arlalitsigut 
nutaanik suliniuteqartoqarnikuuvoq. Kommunemi oqartussaassuseqarnerup annertusineqarneratigut, 
nunaannarmut pilersaarusiortarnermut nunaminertanullu tunngasuni oqartussaaffik manna tikillugu 
Naalakkersuisunit oqartussaaffigineqartut, 2011-mi januaarip aallaqqaataaniit 
tiguneqarsinnaanngussapput. 
 
Pilersaarusiortarneq nunaminertanillu atuisarneq pillugu oqartussaassutsip Naalakkersuisunit 
kommuninut naleqquttumik tunniunneqarnissaa qulakkeerniarlugu, Nunaannarmi Nuna tamakkerlugu 
pilersaarusiortarnermut Aalajangersagaliortoqarnikuuvoq. Tusarniaasoqarnerani kommunet 
oqaaseqaateqarnissamut periarfissaqarput, aamma Nuna tamakkerlugu pilersaarusiortarnermut 
Aalajangersagaq matumaniittoq naapertorlugu killilimmik iluarsiivigineqarsinnaavoq. 
 
Maleruagassatigut tunngavissaq 
Inatsisartut ukiaanerani ataatsimiinneranni pilersaarusiortarneq pillugu inatsisissap 
akuersissutigineqarnissaa natsersuutigineqarpoq, tamatumalu kingorna Nuna tamakkerlugu 
pilersaarusiortarnermut Aalajangersagaq inaarutaasumik akuersissutigineqarnissaa 
naatsersuutigineqarluni. 
Kommunet kommunemi pilersaarusiornermi tapiliussatigut allannguerusulernissaata tungaanut, Nuna 
tamakkerlugu pilersaarusiortarnermut Aalajangersakkat allaffissornermi tunngaviussapput. 
 
Pissutsit atuuttut 
Nuna tamakkerlugu pilersaarusiortarnermut Aalajangersakkani illuaqqat assigiinngitsut sisamat 
sammineqarput: 
Sunngiffimmi illuaqqat (≤20m2), Aasarsiortarfiit (>20m2), Takornarissanut illuaqqiat, Piniartunut 
oqquiffiassiatullu illuaqqiat. 
 
Nuna tamakkerlugu pilersaarusiortarnermut Aalajangersakkani nunaannaq immikkoortulersugaavoq: 
K-mi immikkoortut sunngiffimmi illuaqqat aasarsiortarfiillu (illuaqqat 60 m-inik akunneqassapput, 
taamaattorli nunaqarfinni inerunnikuni 30 m-iusinnaalluni) 
L-imi immikkoortut  peqqissarsiusinnaasoq/qasuersaarfiusinnaasoq (immikkoortitat pingaarnertut 
atorneqarfissaannut allannguutaanngippat, tassani killilimmik amerlassusilinnik takornarissanut 
illuaqqiaanngitsunik illuaqqiortoqarsinnaavoq) 
M-imi immikkoortut savaateqarnermut, nunalerinermut, immammik atuinermut, 
orpippassualerinermut, qeqertani qimmiliveqarnermut il. il. immikkoortitaapput. (immikkoortitat 
pingaarnertut atorneqarfissaannut allannguutaanngippat, tassani killilimmik amerlassusilinnik 
takornarissanut illuaqqiaanngitsunik illuaqqiortoqarsinnaavoq) 
N-imi immikkoortut teknikkimut attaveqaatinut il.il. tunngasunut (illuaqqiortoqarsinnaanngilaq) 
O-mi immikkoortut, sanaartorfiunngitsut (illuaqqiortoqarsinnaanngilaq). 
 
Qeqqata Kommuniani agguataarneqarneri qupp. 37-43-mi assitalersorneqarsimapput 

Nunaannarmi illuaqqat inissititerneqarnissaannut tunngasuni Nuna tamakkerlugu 
pilersaarusiortarnermut Aalajangersakkat assigalugit, Sisimiut Kommuneanut 2005-imi 
nunaannarmut pilersaarummut siunnersuusiortoqarnikuuvoq. Pilersaarusiornermik annertuutigut 
suliaqartoqareerneratigut siunnersuut inerneraa. Kangerlussuup eqqaani nunaannarmut 
pilersaarummut inaarutaasumik suli akuersissutigineqarnikuunngitsumik aamma 
siunnersuusiortoqarnikuuvoq. 
Allaffeqarfimmi Nuna tamakkerlugu pilersaarusiortarnermut Aalajangersakkat pillugit 
naliliiniartoqarnerani siusinnerusukkut ingerlariiaseq aallaavigineqassaaq. 
 
Aningaasaqarnikkut allaffissornikkullu kingunerisinnaasai 
Nuna tamakkerlugu pilersaarusiortarnermut Aalajangersakkat aningaasaqarnikkut 
kinguneqaataasussaarpasinngillat. 
Allaffissornikkulli kingunerissallugu, Qeqqata Kommuniata kommunimut pilersaarummut 
tapiliussakkut imaluunniit kommunimut pilersaarutip misissorneqarneratigut Nuna tamakkerlugu 
pilersaarusiortarnermut Aalajangersakkani aalajangersakkanik allannguisoqarnissaata tungaanut Nuna 
tamakkerlugu pilersaarusiortarnermut Aalajangersakkat tunngavigineqartussaammata. 
Taamaattumik allaffeqarfiup nalilerpaa, akerliliissuteqarnitsigut nuna tamakkerlugu 
pilersaarusiortarnermut aalajangersagaq Qeqqata Kommuniata manna tikillugu isumagiuaannagaanut 
naapertuuttunngorlugu iluarsiivigineqarniarneqarsinnaasoq. 
 
Allaffeqarfiup naliliinera 
K-mi immikkoortut: 
Allaffissorneq eqqarsaatigalugu Takornarissanut illuaqqiat kiisalu Piniartunut oqquiffiassiatullu 
illuaqqiat annerpaaffilerneqartariaqartut, soorlu Sisimiuni nunaannarmut pilersaarummi 
taaneqartutuut 80 m2 aamma 60m2. 
 
Nuna tamakkerlugu pilersaarusiortarnermut Aalajangersakkani illuaraqarfissatut immikkoortitat 
Sisimiuni nunaannarmut pilersaarummut naapertuutinngillat. Nunaannarmut pilersaarummi D9.1 
illuaraqarfissatut immikkoortitaavoq, D9.17-ilu timmiaqarfeqarnera pillugu 
annikillisinneqarnikuulluni. 
 
Nuna tamakkerlugu pilersaarusiortarnermut Aalajangersakkani takuneqarsinnaavoq, illuaqqat 60 
meterinik akunneqartassasut (nunaqarfinni inuerunnikuni 30m). Nunaannarmut pilersaarummi K1-imi 
(siusinnerusukkut D9.2) ungasissusissanut piumasaqaat 500m-iuvoq. 500 m-imik 
ungasissuseqartitsinikkut immikkoortut siammasinnerussapput,  60 m-iutikkaannili illuaqqat ilaatigut 
nunaqarfippalaarlerulersitsissallutik. 
 
Takuneqarsinnaavoq: 
” Takornarissanut illuaqqiat kiisalu Piniartunut oqquiffiassiatullu illuaqqiat killilimmik 
sanaartorneqarsinnaapput..” naapertorlugu ingerlatsinissaq ajornakusuussasoq.  
Qanoq annertutigisumik sanaartorfiusinnaanersut pilersaarutip misissoqqinneqarnerani 
killiliussaliortoqartariaqarpoq. Soorlu aamma ilusissamik, atortussanik qalipaatissaanillu 
toqqaanissamut, nerisassanik naatsitsiveqarnissamik, aneerasaartarfeqarnissamik, 
erfalasulerfeqarnissamik il.il. Sisimiuni nunaannarmut pilersaarummi eqqaaneqarneratuut, 
sukumiinerusumik aalajangersagaqassanersoq nalilersorneqartariaqartoq. 

Sisimiuni nunaannarmut pilersaarut naapertorlugu D9.22 = K22, D9.23 = K23 aamma D9.24 =K24 
takornarissanut illuaqqanik kisimi sanaartorfiusinnaapput. Immikkoortuni taakkunani Sisimiut 
Kangerlussuullu akorngani pisummik angallaviusartumi immikkoortitani allanik illuaqqiornissaq 
naleqqutinngitsutut nalilerneqarmat, tamanna aalajangiusimaannarneqartariaqarpoq.  
 
L-imi immikkoortut: 
”Sunngiffimmi illuaqqanik aasarsiortarfinnik kiisalu piniartunut oqquiffiassiatullu illuaqqanik 
killilimmik sanaartortoqarsinnaavoq..” naapertorlugu ingerlatsinissaq ajornakusuussasoq. Qanoq 
annertutigisumik sanaartortoqassanersoq killiliussanik pilersaarummi aalajangersaasoqartariaqarpoq. 
 
M-imi immikkoortut: 
” Sunngiffimmi illuaqqanik aasarsiortarfinnik kiisalu piniartunut oqquiffiassiatullu illuaqqanik 
killilimmik sanaartortoqarsinnaavoq..” naapertorlugu ingerlatsinissaq ajornakusuussasoq. Qanoq 
annertutigisumik sanaartortoqassanersoq killiliussanik pilersaarummi aalajangersaasoqartariaqarpoq. 
 
Qeqertat qimmeqarfittut ullumikkut atorneqartartut ilaanngillat. Qeqertat sorliit 
qimmeqarfiusinnaasutut akuerineqarsimasut nunap assinga ilanngussaq 4-mi takuneqarsinnaavoq,  
Nuna tamakkerlugu pilersaarusiortarnermut Aalajangersagassap inaarutissartaani 
ilanngunneqarnissaat naatsersuutigineqarpoq. 
 
N-imi immikkoortut: 
N1-imi immikkoortoq erngup nukissiorfiliornissamut immikkoortitaasoq annertuginarsorinarmat, 
tekknikkikkut allatigut sanaartorfiusinnaanissaa ammaanneqarpoq. Immikkoortulersuinermi 
sanaartorfioreersut kisiisa immikkoortulersorneqarnissaat naleqquttutut nalilerneqarpoq.   
 
O-mi immikkoortut: 
oqaaseqaatitassaqanngilaq. 
 
Nalinginnaasumik:  
Kangerlussuarmut pisortat aqutsinissaannut pilersaarummut 2010-mi junimi 
akuersissutaaqqammersumut naapertuutinngilaq. 
Illuaqqat inissisimaffiinik takussutissiisumik Sisimiuni nunaannarmut pilersaarutip assinganik, 
Kommunemut K-milu immikkoortunut ataasiakkaanut takussutissiisinnaasumik nunaminertanut 
tunngasunik ingerlatsinermut aallaaviusinnaasunik nunap assitaqanngillat. 
Peqatigitillugu allaffeqarfik isumaqarpoq, suliassaqarfinnik kommunenut tunniussinissamut atatillugu 
illuaqqat tamakkerlugit nalunaarsuinissaq kiisalu taakku inatsisitigut akuerisaasimanersut 
taamaanngippallu inatsisitigut naapertuuttunngorsarneqassanersut Nuna tamakkerlugu 
pilersaarusiortarnermut Aalajangersakkatigut qulakkeerneqartariaqartoq. 
 
Teknikkimut Avatangiisinullu ataatsimiititaliami suliap suliarinera 
Teknikkimut Avatangiisinullu ataatsimiititaliap novembarip 4-ni 2010-mi ataatsimiinnermini suliaq 
suliarivaa 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 

Innersuussut 
Aningaasaqarnermut ataatsimiititaliap innersuussutigaa, Nuna tamakkerlugu pilersaarusiortarnermut 
Aalajangersakkat iluarsiissuteqarfigineqarnissaat siunertaralugu tulliuttutigut akerliliissutissat 
akuersissutigineqassasut. 
 

• Nuna tamakkerlugu pilersaarusiortarnermut aalajangersakkat iluarsineqassasut, taamaalilluni 
k.1-imi immikkoortortani illuaqqat akornanni ungasissusissaq 60 m-imut taarsiullugu 500 m-
iutinneqarluni. 

• K22-miit K24-mut immikkoortortani Sisimiut Kangerlussuullu akorngani pisummik 
angallasunut atugassiat takornarissanut illuaqqat kisimiinnissaat aalajangiusimaneqassasoq. 

• N1-imi immikkoortoq annikillineqassasoq, taamaalilluni teknikkimik sanaartukkat – 
ikerasaliat – sapusiat – aqquserngit illuliallu kiisalu ledningit aqqutaat pioreersut kisiisa 
pineqalerlutik, taamaalillunilu pinngortitarsuarmi immikkoortut annertuut atorneqanngitsut 
ilanngunneqaratik. 

• Immikkoortortani qeqertat qimmilivissatut immikkoortinneqarsimasut ilanngunneqassasut, 
takuuk ilanngussaq 4 nunap assinga. 

• Nuna tamakkerlugu pilersaarusiortarnermut aalajangersakkat iluarsineqassasut, taamaalilluni 
Kangerlussuarmut pisortat aqutsinissaannut pilersaarummut akuersissutaaqqammersumut 
napertuuttunngussammata 

• Nuna tamakkerlugu pilersaarusiortarnermut immikkoortortaqarfiup kissaateqarneratigut, 
suliassaqarfinnik kommunenut tunniussinermut atatillugu illuaqqanik tamanik 
nalunaarsuisoqartariaqartoq, kiisalu taakku inatsisitigut akuerisaasimanersut 
taamaanngippallu inatsisitigut naapertuuttunngorsarneqassanersut. K-mi immikkoortut Nunap 
assinganik pitsaanerusumik takussutissiortoqarlunilu sukumiinerusumik nunap 
assiliortoqarpoq. 

• Maniitsup Kommuneani nunaannarmut pilersaarut nr. 2 Namminersorlutik Oqartussanit 
inaarutaarusumik akuersissutigineqanngitsutut Nuna tamakkerlugu pilersaarusiortarnermut 
Aalajangersakkani allassimasoq eqqortuunngimmat, tamanna iluarsineqartariaqartoq. 

 
Aalajangiineq 
 
Ilanngussat 
1. Nunaannarmut Nuna tamakkerlugu pilersaarusiortarnermut Aalajangersakkamut siunnersuut 
2. Sisimiuni nunaannarmut pilersaarummut siunnersuut 
3. Maniitsumi nunaannarmut pilersaarummut siunnersuut 
4. Qeqertat qimmiliveqarfissatut akuersissutaanikut nunap assiliorneqarneranik ilanngussaq. 

Imm. 19 Kommunip pilersaarusiorfigineqarneran tapiliussassap nr. 39-p inaarutaasumik 
akuersissutigineqarnera 

Journalnr. 18.01.02 

Tunuliaqutaq 
Kommunip pilersaarusiorneqarnerani tapiliussaq piffissami 2010-mi juulip 27-aniit septembarip 7-iata 
tungaanut tamanut tusarniutaanikuuvoq, aammalu akerliliissutinik arfineq-marlunnik ataani 
suliarineqartunik tigusaqartoqarnikuulluni.  
 
Pilesaarut inaarutaasumik akuerisassanngorlugu saqqummiunneqartoq, akerliliissutit tiguneqarnikut 
tunngavigalugit immikkoortutigut arlalitsigut iluarsisaavoq. Ilaatigut qulimiguulinnut mittarfik 
immikkoortutut ”qulimiguulinnut inaaliivissatut, garage-qarfittut iluarsaassisarfittullu” 
allanngortinneqarpoq. Ilaatigut immikkortumik iluarsiisoqarpoq, Aqqusinersuup kangimut 
ingerlateqqinnissaanut inissamik pilersitsiniarluni, taamaalilluni angallaffiunerpaasoq 
Kangerluarsunnguami aqqusinissamut atassuserneqarsinnaaniassammat.  
     
Aqqusinersuarmi mittarfikup atuleqqinneqarnissaa periarfissinniarlugu, kommunip 
pilersaarusiorneqarneranut tapiliussaq suliarineqarpoq. Heliport tassaavoq timmisartorfiusinnaasoq 
helikopterinut miffissiaq imaluunniit immikkoortumi killilimmi sanaartugaq, qulimiguulinnuinnaq 
miffissatut, tingiffissatut, ingerlaffissatut imaluunniit pukitsumik timmisunut kisimi atugassiaasoq. 
 
Inuussutissarsiutilinnit uajrtorneqartup akuersaarneqarnissaanik Kommunalbestyrelsip 
kissaateqarnera, tassuunakkullu namminersortut ilaatigut takornarissanik angallassisinnaanissaannik 
periarfissinneqarnissaat tamatumunnga tunuliaqutaavoq.  
Allaffeqarfiup nalilerpaa, Aqqusinersuarmi qulimiguulinnut mittarfik siunertamut tassunga 
naleqqutissasoq. 1998-imi Sisimiut illoqarfiani 799 meterinik takitigusumik mittarfittaarnissaa 
tikillugu qulimiguulinnut mittarfik atorneqarpoq. Air Greenland-ip timmisartunik Dash-7-inik nunap 
iluani timmisartuussineranut Sisimiuni mittarfiup kiffartuuppaa, taamaakkaluartorli timmisartut 
nammineq pigineqartut aamma kiffartuuttarpaat, soorluttaaq Air Greenland-ip qulimiguuliutai 
tassanngaa aamma kiffartuunneqarunnaartut.  
 
Qulimiguulinnut mittarfiup atorunnaarneqarneratigut, Illoqarfimmi immikkoortumut pilersaarutitigut 
D7-ikkut ”Sunngiffeqarnermut sanaartukkat inuusuttunut siunertaqartut” aqqutigalugu nunap 
immikkoortortaa tamanna teknikkikkut atortuutinut atugassiaanikuulluni inuusuttunut 
sammisassaqartitsivissatut atugassianngortinneqarluni allanngortinneqarpoq. Nunap immikkoortortaa 
taanna ullumikkut inuusuttut ornittagaattut atorneqartup, qulimiguulinnut mittarfittut 
atugassianngoqqillugu kommunip pilersaarusiorfigineqarneranut tapiliussatigut ugguuna 
allanngortinneqarpoq. 
 
Maleruagassatigut tunngavissat 
Pilersaarusiorneq aamma nunaminertat atorneqartarnerat pillugit Inatsisartut peqqussutaat nr. 11, 5. 
december 2008-meersoq.  
Kommunip pilersaarusiorneqartarnera nunaminertallu atorneqartarnerat pillugit 
Namminersornerulluik Oqartussat nalunaarutaat nr. 7, 26. februar-imeersoq.  
Qeqqata Kommuniani aningaasaqarnermut ataatsimiititaliap pilersaarusiornermi ataatsimiititaliaavoq. 
 
Pissutsit atuuttut 
Sisimiuni qulimiguulinnut mittarfikumi qulimiguulinnut mittarfimmut hangarilerlugu kiisalu 
majuartaateqarfiup haalissaanut nunaminertamik atugassinneqarnissamik Greenland Aviation aamma 

Iglo Mountain 2010-mi juunip 24-ani qinnuteqarput, suliffeqarfiit allat Igloo Mountain 
inissaqartinniarlugu aammattaq nunaminertap atorneqarnissaanut soqutiginnipput. 
 
Ilaatigut akiligassatigut ingerlatsinerminni killeqarnissaa pillugu mittarfimmut qinnuteqarsimanngillat. 
Ilutigalugu mittarfimmi hangar-eqarnissaminnut nunaminertaq nunagissarneqartussaassaaq, 
tassungalu atatillugu qaqqaaraq qaartiterneqassalluni. Soorluttaaq mittarfiup eqqaani 
sanaartorfigissaanermik akisuumik ingerlatsisoqassaaq, tamatumani hangar-i inissiunniarlugu qaqqaq 
qaartiterneqartussaalluni.   
 
Illoqarfimmut qaninnerata kingunerisaanik nipitigut akornusersuisoqarsinnaavoq. Taamaakkaluartorli 
qulimiguullit annerusumik aasaanerani, pingaartumillu umiarsuit takornariartaatsit nalaanni højskoli 
takornarissanut atorneqarnerusarnerata nalaani mittarfiup atorneqarnerunissaa 
naatsorsuutigineqassaaq. Takornariaqanngiffiup nalaani mittarfik qularnanngitsumik 
timmisartuussisartunit nunami maani allani sulisunit angerlarsimaffittut atorneqassaaq, 
assersuutigalugu piiaasut, uuliamik misissuisut, ilisimatusartut. Ilanngullugu eqqaaneqassaaq, maanna 
qulimiguullit atorneqartut siusinnerusukkut inunnik timmisartuussilluni atorneqartartunut 
sanilliullugit nipiliunnginnerujussuummata.  
 
Kommunip pilersaarusiorneqarnerani tapiliussaq piffissami 2010-mi juulip 27-aniit septembarip 7-iata 
tungaanut tamanut tusarniutaanikuuvoq, aammalu akerliliissutinik/oqaaseqaatinik arfineq-marlunnik 
tigusaqartoqarnikuuvoq, taakkunanilu ajornartorsiutaasinnaasut uani nassuiarneqarlutik.  
 
Nunaminertat pillugit peqqussummi § 10 naapertorlugu Naalakkersuisuniit, Ineqarnermut, 
Attaveqarnermut Attaveqarnermullu Naalakkersuisoqarfiup Qeqqatalu Kommunita akornanni 
pilersaarummik iluarsiissuteqarnermik isumaqatigiittoqartinnagu pilersaarutip inaarutaasumik 
akuersissutigineqarsinnaaneranut itigartitsissummik nassiussaqarnikuuvoq. 
 
Sisimiuni mittarfimmik suluusalinnut qulimiguulinnullu timmisartuussisinnaanermut 
periarfisseereersumik peqareernera innersuussutigineqarpoq. Mittarfik Mittarfeqarfiit niuernerminnut 
tunngaviannut ilaavoq, tamatumani akigitinneqartunut periutsit ajortunut ajunngitsunullu 
atueqataatinneqarlutik. Taamaallilluni akitsuutit tamarmik mittarfimmit sorlermiit tingisoqartarnersoq 
apeqqutaasarluni aammalu mittarfeqarfinni annikitsuinnarmik pisoqarfiusuniit mittarfinnut 
annertuumik pisoqarfiusunut tapiissutinik assigiinngitsunik pilersoqartarluni. Sisimiuni mittarfimmik 
allamik pilersitsinikkut taassumalu malitsigisaanik Sisimiut mittarfianiit pisunik nuutsinikkut 
Mittarfeqarfiit aningaasatigut kaaviaartitsinerata annikillineranik kinguneqassaaq, taakkulu 
taarserniartariaqassapput. 
 
Aammattaaq nalilerneqarpoq, mittarfimmi allamit angalatitsinerni timmisartornikkut 
isumannaallisaanerit ajornerulissasut Sisimiut Mittarfianniit ingerlanneqartunut sanilliullugit. 
 
Qulimiguulinnut mittarfiup atuleqqinnissaani Sisimiut Mittarfianni atortuutinik eqqussivissat 
aningaasartuuteqarfiungaatsiartussat atorlugit pissinnaanngippat, taava qulimiguullit mittarfiata 
ilitsiveqarfittut/ atortuutinik eqqusisarfittut atorneqaaannarsinnaanera eqqarsaatigineqarsinnaavoq.  

Ineqarnermut, Attaveqarnermut Angallannermullu Naalakkersuisoqarfimmit, SLV-mit, GLV-mit 
qinnuteqartunillu peqataaffigineqartumik Qeqqata Kommuniani 2010-mi novembarip aqqarnani 
isumaqatiginninniarnerup kingorna, 2010-mi novembarip 15-iani Naalakkersuisoqarfik 
allagaqaammik nassiussaqarpoq, tassani takuneqarsinnaalluni, Sisimiuni namminersorlutik 
inuutissarsiornerup ineriartortinnissanut suliniutinut sumiiffimmi tapersersueqataasinnaasut 
Naalakkersuisuniit pingaartinneqartut, taamaalilluni siusinnerusukkut itigartitsissutaasoq 
utertinneqassalluni, kommunip pilersaarusiorneqarnerani tapiliussaq tullinnguuttutigut 
allannguuteqartinneqarsinnaappat: 
 

• Pilersaarutitut siunnersuummi siunertanut aalajangersakkani § 1.1 ima allanngorlugu, 
allassimasoq ”qulimiguulinnut mittarfik” peerlugu imalu taarserlugu ”ilitsiveqarfik/ 
atortuusivik iluarsaassisarfiillu” (ilaatigut qulimiguulinnut).  
 

• Pileraarutitut siunnersuummi atorneqarnissaanut aalajangersakkami § 3-mi oqaatsit 
atorneqartut tullinnguuttumik oqaatsinik taarserneqassasut: ”Immikkortitat 
atorneqarnissaat pisortanit teknikkikkut atortuusivinnut, taakkununnga ilanngullugit 
eqqussuisarfittut, ilitsiveqarfittut iluarsaassisarnermullu atorneqartussaq”, tak. 
kommunimut pilersaarusiorneq aamma nunaminertat atorneqartarnerat pillugu 
Namminersornerullutik Oqartussat nalunaarutaat nr. 7, 26. februar 2009-meersumi § 8 
imm. 1. 

 
Ilassutitut atugassarititaasutut piumasarineqarpoq, atortuutinik atuisunut atugassarititaasunik 
tullinnguuttunik minnerpaamik Qeqqata Kommunia atugassaqartitsissasoq. Atugassarititaasut 
Qeqqata Kommuniata atuisullu pineqartut akornanni isumaqatigiissuteqarnikkut 
aalajangersarneqassapput:  
 

1. Aqqusinersuarmi mittarfimmut timmisoqartassapput, qulimiguulinnik inissiiveqarnermut 
aserfallatsaaliisarnermullu attuumassuteqartillugit pisinnaavoq. 

2. Aqqusinersuarmi mittarfimmut silaannakkut assartuilluni inuutissarsiornermik 
ingerlatsisoqassanngilaq. 

3. Atugassarititaasunik 1 aamma 2-mik nakkutilliineq Qeqqata Kommunianiissaaq. 
4. Atugassarititaasunik 1 aamma 2-mik unioqqutitsinerit Qeqqata Kommuniata aammalu 

isumaqatigiissummik pigisaqartup akornanni ingerlaannartumik isumaqatigiissummik 
atorunnaarsitsinermik kinguneqassaaq.  

 
Tassunga ilanngunneqassaaq, atugassarititaasunik taakkunannga Qeqqata Kommunianiit 
malitsitsinnginneq piumasarisasnut naapertuutissanngimmat, taamaalilluni akerliliissummut / 
itigartitsissuteqarnermut naalakkersuisut tapersiisinnaallutik.  
 
Allaffeqarfiup kommunip pilersaarusiorneqarnerani tapiliussami qulaani taaneqartut 
ilanngunneqarnissaat inassuteqaatigaa.  
 
Aammattaaq inassuteqaatigineqarpoq, kommunip pilersaarusiorneqarnerani tapiliussaq aqquserngup 
qeqqaniit uuttorlugu 12 m iluanni sanaartorfigeqqusaanngitsumik ilanngussisoqassasoq, 
aqqusinermut pioreersumut naapertuuttunngorlugu. Iluarsiissuteqarnissaq sanaartorfissatut 
immikkoortitani arlalitsigut allannguinissamik kinguneqassaaq, taamaattorli sanaartorfissatut 
periarfissani annertuumik nunaminertanik annikilliliinani. Pilersaarutitut siunnersuut immikkoortumi 
orsersortarfimmik pilersitsisoqarsinnaaneranik ammaassivoq.  

Akerliliissutit sinneri ajornartorsiutinut tullinnguuttunut samminerupput: 
1. Suliffeqarfinnik ataasiakkaanik kommuni tapiisinnaanngitsoq. 

Qulimiguulinnut mittarfitoqqami sammisanut nutaanut atatillugu aningaasartuutaasussat 
tamarmik immikkoortumi suliffeqarfimmik pilersitsiniartunit aningaasartuutanissaat 
aalajangiunneqarsinnaavoq.  
 

2. Nutaqqamut siunissamut isumannaatsumik aaqqiissuteqarnissamik nassaarnissaq, 
ajornanngippat illoqarfiup qiterpasissuani.  
Naak Nutaqqap sammisaqartitsinini inini atukkamini ingerlatiinnarsinnaagaluarai, piffissap 
ingerlanerani aaqqiissutissanik tulluarnerusunik pisariaqartitsisoqalernissaa tikkuarneqarpoq, 
aamma atuisunut tulluarnerusunik. Aammattaaq illoqarfiup qiterpasissuani inuusuttunut 
aaqqiissuteqartoqartariaqaraluartoq tikkuarneqarpoq.  
 

3. Qulimiguullit tinginnginnerini immikkoortumi nipiliortitsinikkut akornusersuisoqarnissaa. 
Ilaatigut immikkoortumi qulimiguullit nipiliortitsineratigut qimmit 
eqqissiveerutsinneqarsinnaasut eqqaaneqarpoq. Qulimiguullit siornatigut atorneqartunut 
sanilliullugu maannakkut atorneqartut nipiliornerat annikinnererarsuusoq, tassungalu 
atatillugu annertunerusumik akornusersuutaanissaat naatsorsuutigineqanngilaq. Qimminut 
tunngatillugu ajornartorsiuteqalissagaluarpat – taakku allanut inissinneqarsinnaanerannut 
inissamik nassaarnissaq periarfissaqassaaq.  
 

4. Nunamut Namminermut, Pinngortitamut Avatangiisinullu Naalakkersuisoqarfimmiit 
piumasarineqarpoq, imeqarfinnut atatillugu killiliussat avaqqullugit timmisoqartassanngitsoq. 
Mikkiartornermi tinginermilu qulimiguulimmut ingerlavissat aqqinnerini tamanna 
sillimaffigineqarpoq. 

 
Akerliliissutit taakku pilersaarummik allannguinissamik tunngaviliinngillat.     
 
Aningaasaqarnikkut allaffissornikkullu kingunerisinnaasai 
Kommunip pilersaarusiorneqarnerani tapiliussaq Qeqqata Kommunianut 
aningaasartuuteqartitsilernerussanngilaq. Aningaasartuutit tamarmik immikkoortumi 
inuutissarsiuteqartunit aningaasartuutaassapput.  
Kommunip pilersaarusiorfigineqarneranut tapiliussatigut matumuunakkut, illoqarfimmi 
immikkoortortap maannakkut sukisaarsaartarfiunera inuussutissarsiorfinngortinneqassaaq. Inuusuttut 
ornittagaanni Nutaraq-mi sammisassat maannamuugallartoq ingerlanneqaannarsinnaapput, 
taamaakkaluartorli silataani sammisassaqartitsivik asfaltigaasoq killilimmik atorneqarsinnaassalluni. 
Siunissaq ungasinnerusoq eqqarsaatigalugu kommunip illuutini tunillugu inuusuttut ornittagaat 
illoqarfiup qiterpasinnerusortaanut nuukkuniuk immaqa ajunnginnerussaaq. 
Qulimiguulinnut mittarfeqarfiup/mut timmisartuussinernik nakkutilliineq pillugu Naalakkersuisunik 
isumaqatigiissutikkut, allaffissornikkut immikut killilimmik kinguneqassasoq naatsorsuutigineqarpoq.   

Qullersaqarfiup oqaaseqaataa  
Allaffeqarfiup nalilerpaa, nunagissaanissamut aningaasartuutissat aamma Sisimiut Mittarfiani 
akileraarutissat, Sisimiut qitigalugu timmisartuussinissamik aallartitsinianut akornutaasut. 
Tamassuma piviusunngortinneqarnissaanut, mittafikumimi periarfissat pitsaaqimmata mittarfikoq 
siunertamut tulluarpoq. 
Ilutigitillugu Nutaqqamut tulluartumik aaqqiissutissamik nassaarsinnaanissaq periarfissaqartoq 
nalilerneqarpoq.  
 
Allaffeqarfiup naliliinera  
Suliap uuma takutippaa, naak Naalakkersuisut piumassuseqaraluartut, qulimiguulinnik 
timmisartuussinermik annertusaasinnaasumik suliffeqarfinnik nutaanik pilersitsisinnaaneq 
ajornakusoortoq, aammalu Naalakkersuisut suliffeqarfiinut piviusorsiortumik 
unammillernerunavianngitsoq.  
 
Suliami uani isumaqatiginninniarnerit inernerat anguneqarsinnaalluartoq nalilerneqarpoq, 
taamaattumik inassutigineqarpoq, piumasaqaatitut allanneqartut kommunip pilersaarusiorneqarnerani 
tapiliussami ilanngunneqassasut. Allannguutit kingunerissavaat, qulimiguulinnut mittarfik 
isumannaallisaaneq eqqarsaatigalugu, mittarfinnut namminersortunut Statens Lufthavnsvæsens 
aalajangersagaa BL 3.7 malillugu ingerlanneqassasoq. 
 
Ataatsimiititsinerit ingerlanneqarnikut tunngavigalugit aalajangerneqarsinnaavoq, kommunip 
pilersaarusiorneqarnerani tapiliussap immikkoortortaani qulimiguulimmik timmisartuussisarnissamut 
atatillugu isumannaallisaanikkut ajornartorsiuteqarnavianngitsoq.  
 
Piffissami matumani kommunip pilersaarusiorneqarnerani tapiliussaq iluarsineqarnermigut 
tulluartuussasoq nalilerneqarpoq, taamaalliluni Aqqusinersuaq kangimut ilanissaanut 
ingerlaarfissamik immikkoortitsiffiulluni, kiisalu tassunga naapertuuttumik pilersaarummi 
sanaartorfiusinnaasut iluarsillugit, kiisalu immikkoortumi orsersortarfimmik pilersitsinissaanut 
pilersaarummi periarfissiilluni.  
 
Akerliliissutit sinneri pilersaarummik allannguissanngitsut nalilerneqarpoq. 
 
Allaffeqarfiup naliliinera 
Allaffeqarfiup innersuussutigissavaa, aningaasaqarnermut ataatsimiititaliaq sinnerlugu borgmesterip 
akuersissutigissagaa aammalu kommunip pilersaarusiorneqarnerani tapiliussaq nr. 39 
kommunalbestyrelsimit inaarutaasumik akuersissutigineqassasoq innersuussutigissagaa, kommunip 
pilersaarusiorneqarnerani tapiliussamik inaarutaasumi ilanngunneqartut allaffeqarfiup inassuteqaatai 
iluarsiissutillu ilanngullugit.  
 
Borgmesterip suliamik suliarinninnera 
2010-mi novembarip 16-iani allaffeqarfiup innersuussutaa borgmesterip akuersissutigaa  

Innersuussut 
Aningaasaqarnermut ataatsimiititaliaq sinnerlugu borgmesterip innersuussutigaa, allaffeqarfiup 
innersuussutaani takuneqarsinnaasut aammalu kommunip pilersaarusiorneqarnerani tapiliussami 
inaarutaasumi ilanngunneqarsimasut iluarsiissutit ilanngullugit, kommunip pilersaarusiorneqarnerani 
tapiliussaq nr. 39 kommunalbestyrelsimit inaarutaasumik akuersissutigineqassasoq. 
 
Aalajangiineq 
 
Ilanngussaq 
1. Suliami saqqummiinermi taaneqareersutu iluarsiissutit ilanngullugit kommunip 

pilersaarusiorneqarnerani tapiliussaq nr.39 
2. Akerliliissutit tiguneqarsimasut 
3. nunaminertat pillugut peqqussummi § 10 naapertorlugu 2010-mi novembarip 15-iani 

Naalakkersuisut akerliliissummik atorunnaarsitsinerat.    

Imm. 20 Sisimiut Umiarsualiviata allilerinissami pilersaarutit pillugit nalunaarusiaq 

Journalnr.  

Tunuliaqutaq 
Sisimiut Umiarsualiviat kilisaatinit takornariartaassuarnillu tikinneqartarnerat 2000-ikkut ingerlanerini 
malunnaatilimmik annertuseriarnikuuvoq. Taamaalilluni pissutsit atukkat ilungersunareersut 
ilungersunarnerulersimallutik, umiarsuillu arlallit umiarsualeveqarfinnut allanut 
innersuunneqartariaqartarmata, inuutissarsiornermi ineriartortitsinermi isertitassaraluanut 
annertuumik kinguneqarlutik. 
 
Qeqqata kommunalbestyrelseata Sisimiut Umiarsualiviata ineriartortinneqarnissaani pilersaarutit 
pillugit nalunaarusiortoqarnissaanut aningaasanik immikkoortitsinikuuvoq, Kalaallit Nunaannilu 
Rambøll-i tamatuminnga suliassinneqarnikuulluni maannalu tamanna naammassineqarsimalluni.  
 
Maleruagassatigut tunngavissat 
Kalaallit Nunaanni mittarfeqarfeqarnermik umiarsualeveqarnermillu angallannikkut aaqqissussaaneq 
Namminersorlutik Oqartussamit maanna pigineqarlunilu ingerlanneqarpoq. umiarsualiviit 
nassiussanillu angallassineq Royal Arctic Line-mit ingerlanneqarput, umiarsualivinnilli allilerinerit 
iluarsartuussinerillu aningaasarnermut inatsimmi toqqaannartumik isumagineqarlutik. 
 
Kommunet umiarsualiveqarnermut akisussaaffeqartinnerulerneqarnissaat aaqqissuusseqinnermi 
siunertaavoq, allatullu aningaasaleeriaaseqarnissaq akisussaaffeqarfinni arlalinni misissorneqarluni.  
 
Pissutsit atuuttut 
Sisimiut Umiarsualivia 60 meteriinnartut angitigisumik talittarfittaqartoq, kitaani illoqarfiit talittarfillit 
naannersaraat, naak kitaani raajaqarfissuit Sisimiut kitinnguaniikkaluartoq, ilaatigullu Nuup 
Qeqertarsuullu aamma Kangerlussuup Qeqertarsuullu akornanni takornariartaassuit 
aqqusaartugaannikkaluartoq.  
 
Umiarsuliveqarnermi inissakinneq patsisaalluni kilisaatit takornariartaassuillu 
inissaqartinneqarusuttaraluit itigartinneqartariaqartarput, taamaammallu nunatsinni nunanilu allani 
umiarsualivinnut allanut innersuunneqartariaqartarlutik. Taamaalilluni Kalaallit Nunaanni 
inuiaqatigiinnut annertuumik annertuumik aningaasartuutinngortarpoq, tassami Sisimiut 
Umiarsualiviani naappallaamik talittarfeqarneq inissiivissaaleqinerlu patsisaallutik, isumalluutit 
tamakkiisumik atorluarneqannginnamik.  
 
Kalaallit nunaanni Rambøll Qeqqata Kommunia suleqatigalugu umiarsualiveqarnermillu ingerlatsisut 
arllallit oqaloqatigisaqattaartarnerisigut Sisimiuni Umiarsualiveqarfiup allineqarnissaanut 
periarfissaanik misissuinikuuvoq. Aaqqissutissarsiorneq imaannanngitsuuvoq, taamaattumik 
allissutissamut pilersaarusiornermi pingasutigut alloriarfissat nalunaarummi tikkuarneqarput: 
Alloriarneq 1 tassaalluni aalisakkeriviup/suliffissuup talittarfianik allilerineq 56,5 mio. koruuninik 
akeqartoq. 
Alloriarneq 2 tassaalluni aalisakkeriviup/suliffissuup talittarfiata imarpikkoortaatillu talittarfiata 
akornani atassusiineq 77,4 mio. koruuninik akeqartoq.  
Alloriarneq 3 tassaalluni imarpikkoortaatit talittarfianik allilerineq 111,4 mio. koruuninik akeqartoq.  

Aalisakkeriviup/suliffissuup talittarfianik allilerinissaq salliutinneqassaaq, tassami takinermik 
talittarfiliorneq inissiivissarlu annertuneq tassani aningaasartuutikinnerpaaffiusinnaagami 
sanaartortoqarneranilu akimmiffissakinnerpaaffiussalluni. Taamaattorli erseqqissassallugu 
pingaartuuvoq, pilersaarut tamarmiusoq aatsaat naammassineqarpat, Sisimiut Umiarsualiviani 
maannamut unamminiarnartuusut tamarmik qaangerneqarsinnaassapput. 
 
Sisimiut Umiarsualiviata tamakkiisumik allilerisoqarneratigut, ingerlatsinermi ukiumut 
sipaarutaasinnaasut suliffeqarfinnullu pisariillisaanerit 9,15 mio. koruuninut missiliuunneqarput. 
Tamatuma saniatigut 10 mio. koruunit tungaanut isertitsiffiusinnaasunik periarfissarsiornissamut 
pitsanngoriartitsissaaq, soorlu takornarissanik toqqaannartumik kiffartuussinikkut Kalaallit nunaata 
avataaniit umiarsuarnik tikittoqartalernissamut orniginarsaataassaaq.    
 
Uuliasiornikkut gasseqarneranilluunniit misissuisoqalerneratigut imaluunniit imaani 
qalluisoqalerneratigut Sisimiut avataani suliffissualiortitertoqassappat, Akiani umiarsualiviliornissaq 
imaluunniit Kangerluarsuk Tulliup paavani Amerdlumiluunniit suli annertunerusumik nutaanik 
umiarsualiviliornissaq pisariaqassaaq.  
 
Aningaasaqarnikkut allaffissornikkullu kingunerisinnaasai 
Kalaallit Nunaanni umiarsualiviit Namminersorlutik Oqartussanit pigineqarmata, kommunet 
taamaalillunilu Qeqqata Kommunia umiarsualivinnik imaaliinnarlutik allilerisinnaanngillat. 
Assartuinermut tunngasunut kommunenit peqataatinneqarnerulernissaat aaqqissuuseqqinnermi 
siunertaavoq, Qeqqata Kommuniatalu A/S Umimmak Traffic-imut 2006-imi Niuernermik 
pilersaarusiamigut umiarsualiviup allilerneqarnissaa Namminersorlutik Oqartussallu 
ataatsimoorussamik aningaasartuutaaffiunissaa piginneqataaffiunissaalu siunnersuutiginikuuaa.  
 
Taamatut ilusiliinikkut piffissaq qaninnerusoq isigalugu imatut kinguneqassaaq, suliffeqarfik 
nammineq imaluunniit pisortat pineqartut toqqaannartumik aningaasanik attartortariaqarnissaat. 
Aningaasaliissutit ukiut amerlanngitsut qaangiunnerini aningaasatigut amerlaninngorlutik 
inuiaqatigiinnut pissarsiataatinngortussaammata, aningaasaliissuteqarnikkut kalaallinut 
inuiaqatigiinnut iluanaaruteqataalissaaq.  
 
Niuerneq illuatungeriinnut iluatinnartuummat peqatigiinnerup eqqortumik ilusilersorneqarnissaa 
pingaartuuvoq, Sisimiut Umiarsualivianillu atuisunut akitsoraluttuinnartup 
aningaasaleeqataaffigineqarneratigut aamma pisinnaalluni.  
 
Allaffeqarfiup naliliinera 
Allaffeqarfiup nalilerpaa, allilerinikkut teknikkikkut ineriartorfissani salliutinneqartussat 
inuiaqatigiinnullu aningaasatigut iluanaarutaasinnaasut Kalaallit Nunaanni Rambøll-ip nalunaarusiaani 
takutinneqartut, taamaattumik allilerinissap allartinneqarnissaani pisortani piginnittut 
apeqqutaaginnartut.  
 
Allaffeqarfiup nalilerpaa, Sisimiuni Umiarsualivimmik allilerinissaq nukingernartorujussuummat, 
Sisimiut Umiarsualivianut pinginneqatigiinnerup allanngortinneqarnissaanut tunngatillugu 
Namminersorlutik Oqartussat aalajangiinissaat utaqqiinnarneqartariaqanngitsoq. A/S Umimmak 
Traffic-iliortoqarnissaanut siunnersuummut Namminersorlutik Oqartussanit erseqqissumik 
akineqarnissaminut Qeqqata Kommunia maanna ukiut 4-t utaqqereerpoq. 

Tamanna pillugu allaffeqarfiup nalilerpaa, umiarsualiviup allineqarnissaata nalingata affaanik 
qularnanngitsumik attartonikkut aningaasaliinissani maannangaaaq Qeqqata Kommunia 
neqerooruteqartariaqartoq. Namminersorlutik Oqartussat Kommunelu ukiut tallimat 
qaangiutinnginnerini piginneqatigiinnissamut isumaqatigiissusiortoqarsimanngippat, aningaasat 
Namminersorlutik Oqartussanit utertinneqarnissaat piumasaqaatituaalluini. 
 
Aatsitassanut Attaveqatigiinnermut Ataatsimiititaliami suliap suliarinera 
Aatsitassanut Attaveqatigiinnermut Ataatsimiititaliap novembarip 4-ni 2010-mi ataatsimiinnermini 
suliaq suliarivaa. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Aningaasaqarnermut ataatsimiititaliap kommunalbestyrelsimut inaarutaasumik akuersissutigeqqullugit 
innersuussutigissavai, 
 
Sisimiut Umiarsualiviani pissutsit naammaginartumik aaqqiivigineqarnissaannut Qeqqata 
Kommuniata sulianiaqqinnissaani nalunaarusiaq aallavittut atorneqassasoq 
 
Sisimiut Umiarsualiviata allilerneqarnissaanut aningaasalliissutit affaanik aningaasaleeqataanermigut 
Qeqqata Kommunia Namminersorlutik Oqartussanut maannamut piginneqatigiinnissamut 
neqerooruteqassasoq. 
 
Aalajangiineq 
 
Ilanngussaq 
1. Kalaallit Nunaanni Rambøll-ip nalunaarusiaa ”Sisimiut Umiarsualivia: Allilerinissami pilersaarutit” 

(Danskisuinnaq) 

Imm. 21 Inuutissarsiutitigut 2011-mut pilersaarut 

Journalnr. 66.15 
 
Tunuliaqutaq 
Inuutissarsiutitigut Siunnersuisoqatigiit oktobarip 27-ni 2010-mi ataatsimeersuarnerminni Inuutis-
sarsiutitigut 2011-mut pilersaarutitut siunnersuut akuersissutigivaat, Inuutissarsiutitigullu pilersaarut 
Aningaasaqarnermut ataatsimiititaliamut ingerlateqqinnginnerani Inuutissarsiutitigullu ineriartortit-
sinermi ilaasortanut oqaaseqaatigiffigisassatut nassiussimallugu. 
 
Maleruagassatigut tunngavissaq 
Qeqqata Kommuniata aamma Qeqqani Inuutissarsiornermut Siunnersuisoqatigiit (QIS) akornanni 
2010-mut kiffartuussinissamik isumaqatigiissutaat. 
 
Pissutsit atuuttut 
Inuutissarsiutitigut 2011-mut pilersaarutissatut siunnersuummi Inuutissarsiutitigut 2010-mut piler-
saarut annikitsuinnartigut iluarsiiffiulluni aaqqitaavoq. Kisiannili 2010-mut sanilliullugu iliuusissatut 
pilersaarusiortoqarsimannani. Takornariaqarnermulli tunngasortaa nutaaviuvoq.  
 
Inuutissarsiutitigut pilersaarutip nutaap massakkumut pilersaarut ukiup nikinnerani taarsissavaa. 
 
Qeqqata Kommuniata inuutissarsiutitigut pilersaarutaatigut inuutissarsiutitigut ineriartortitsinermi 
toqqammavissiisuusarpoq, tassa piffissami qanittumi alimasinnerusumilu naammassisassaasut. 
 
Inuutissarsiutitigut pilersaarummi nutaami killissarititaasutigut piumasarisat pitsaanerulernissaat 
sammineqarnerusimapput. Taamaammat pilersaarummi nunami attaveqaatinut, ilinniartitaanermut 
aammalu aatsitassanut tunngasut isiginiarneqarnerusimapput. Nunami sanaartornikkut pitsanngo-
riaatissat pilersuinikkullu isumannaallisaanermi pitsanngoriaatsit ilaapput. 
 
Ilaatigut tulliuttut suliarineqartussaapput: 
 

• Sisimiuni Maniitsumilu umiarsuliaveqarfiit allinissaat 
• Maniitsumi inuutissarsiuteqarfimmik aaqqissuusseqqinneq annertusaanerlu. 
• Nassiussalerineq assartuinerlu, tamatumani Sisimiut Kangerlussuullu akornanni aqqusinissaq 

ilaatigut ilaanngullugu. 
• Takornariaqarnermi periarfissat atugassarititaasut ineriartortinneqarnissaat, pingaartumik 

umiarsuarlutik pisuinnaallu takornarissat eqqarsaatigalugit. 
• Pilersaarutinut pilersitsinianullu tapersersuineq, matumuni tunngaviusumik siunnersuineq 

ilanngullugu. 
• Oqaatsitigut pikkorissarnerit neqeroorutigineqartarnissaa. 
•     Uuliasiorneq, attaveqaateqarneq ilinniartitaanerlu pillugit isumasioqatigiinne-

rit/saqqummersitsinerit aaqqissuunniarneqassapput. 
• Takornariaqarnermut nittartakkamik Destination Arctic Circle Region ataani pilersitsineq. 
• Qeqqata Kommuniani takornariaqarnikkut annertunerusumik suleqatigiinneq, taamaalilluni 

takornarialerisut qanimut imminnut suleqatigiinnerulerlutik. 
• Aatsitassarsiornerup iluani inuutissarsiutit piginnaanngorsaanerillu ineriartortut annertusarneri. 

2011-mut inuutissarsiutitigut pilerssarut massakkumut inuutissarsiutitigut pilersaarummut eqqar-
saatigalugu iliuusissatut pilersaarusiortoqarnikuunngilaq. 
 
Aningaasaqarnikkut allaffissornikkullu kingunerisinnaasai 
Inuutissarsiutitigut 2011-mi pilersaarutip atuutsilertinnissaani aningaasartassai 2011-mut missi-
ngersuutitigut assigiinngitsunut akuersissutitigut inissitaapput. 
 
Tamatumalu saniatigut, QIS-i kiffartuussinissamik isumaqatigiissut naapertorlugu pilersaarutit 
aalajangersimasut, 2010-mi Inuutissarsiutitigut pilersaarummiittut atuutsilernissaasigut iliuuseqarfigi-
nissaannut aningaasaliissoqarnissaanik qinnuteqanissamut periarfissaqarluni. 
 
Qullersaqarfiup innersuussutaa 
Aningaasaqarnermut ataatsimiititaliamut innersuussutigineqassaaq, Inuutissarsiutitigut 2011-mut 
pilersaarutip Kommunalbestyrelsimut akuereqqullugu innersuussutigissagaa. 
 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Aningaasaqarnermut ataatsimiititaliap kommunalbestyrelsimut innersuussutigissavaa: 
- Inuutissarsiutitigut 2011-mut pilersaarut akuereqqullugu. 
 
Aalajangiineq 
 
Ilanngussaq 
1. Qeqqata Kommuniani Inuutissarsiutitigut 2011-mut pilersaarut  

Imm. 22 Taxarnermi akigititat 

Journalnr. 70.03.16 

Tunuliaqutaq 
Allagaq 9-3-2010-meersoq (Ilanngussaq 1) naapertorlugu taxanik angallassinermi akinik 
qaffaanissamik Sisimiuni Taxaatilinnit qinnuteqaat. 
Allagaq naapertorlugu taxaateqarnermi aningaasartuutit annertuumik qaffariarnikuupput, tamannalu 
tunngavigalugu akigititanik qaffaasoqarnissaa kissaatigineqarluni. Radioavisi naapertorlugu 2011-mi 
januaarip aallaqqaataaniit atuutilertussamik orsussamut akitsuut maanna liiterimut 10 oorimik 
siusinnerusukkut 25 oooriugaluartoq qaffaasoqarnissaa aningaasanut inatsisissami 
siunnersuutigineqarpoq. Suliaq 2010-mi oktobarip aqqarngani Aningaasaqarnermut 
ataatsimiititaliami suliarineqarpoq, assigiissaarinissamillu misissuisoqarniassammat TAI-mut 
utertinneqarpoq. Taanna oqaluuserisassami saqqummiussinermi ilanngunneqarpoq, taamaattumillu 
ukiup nutaaq aallartinnissaanut suliaq TAA-mi AA-milu nutaamik suliarineqarsinnaanera 
angumerineqarsinnaanngimmat suliassaq Kommunalbestyrelsimut ingerlatinneqarluni.  
 
Maleruagassatigut tunngavissaq 
Maannakkut akigitinneqartut 2006-imi iluarsineqarput, tassa ukiut sisamat matuma siorna. 
Kommunalbestyrelsi taxaateqarnissamut akuersissutinik akigititassanillu aalajangersakkanik 
akuersissuteqartarput. 
 
Pissutsit atuuttut 
Akigititat atuuttuusut Sisimiuni, Maniitsumi Kangerlsuarmilu maanna assigiipput, taamaalillutillu 
naleqqussarneqareerlutik.  
Aallarnermi aki ullumikkut 20 koruunimiippoq, 25 procentillu naliginik 25 koruuninik 
qaffanneqarnissaa kissaatigineqarluni. 
Akigititaq 1 ulluinnarni  nal. 06-ip 16-illu akornanni atuuttartoq, 17 koruunimiit 19 koruunimut 
qaffakkusunneqarpoq, qaffariaat 12 procentiulluni. 
Akigititaq 2 ulluinnarni nal. 16-ip 22-llu akornanni atuuttartoq, 19 koruunimiit til 21 koruunimut 
qaffakkusunneqarpoq, qaffariaat 11 procentiulluni. 
Akigititaq 3 ulluinnarni nal. 22-p 06-illu akornanni aamma arfininngornermi, sapaammi nalliuttunilu 
atuuttartoq, 22 koruunimiit 25 koruunimut qaffakkusunneqarpoq, qaffariaat 14 procentiulluni. 
Utaqqinermi aki akunnermut 300 koruunimiit 400 koruunimut 33 procentimik qaffakkusunneqarpoq.  
Kalittagarsornermi 40 koruunimik akitsuuteqartitsisalernissap atuutsilersinneqarnissaa 
kissaatigineqarpoq. 
Sisimiuni taxaatillit kissaataat pillugit Maniitsumi taxaatilinnut tusarniutigineqarnikuupput, sulili 
qisuariarfigineqaratik. Piffissap ilaani taxartussanik amigaateqartarneq pissutigalugu, Maniitsumi 
taxaatillit amerlanerit akigititap 3-p qaffanneqarnissaa, utaqqinermilu akigititap kiisalu 
kalittagarsorluni akigititaqalernissaa oqaasiinnartigut isumaqatigalugu oqaatiginikuuvaat. 
Taamaattorli aallartinnermi akigititap, akigititap 1-ip akigititallu 2-p qaffanneqarsinnaaneranut 
isumaqataanani.  

Kangerlussuarmi taxat akigititanut qaffaanissamik tusarniuummik siusinnerusukkut 
saqqummiiffigineqarnikuunngillat. Kangerlussuarmi Taxa ulloq 15.11 oqaasiinnartigut 
nalunaarutigaat, akigititat allanngortillugit qaffaatissanut siunnersuummut naammagisimaarinnillutik. 
Teknikkimut avatangiisinullu ataatsimiititaliami suliarineqarnerani assigiimmik 
akigititaqartoqassanersoq nalornissutigalugu oqariartuutigineqarpoq, Sisimiuni taxanut 
centraleqarnera Maniitsumilu peqartoqannginnera innersuussutigalugit. Maniitsumi taxanik 
kiffartuussineq mobil atorlugu taxartut akornanni paarlakaanneqartumik ingerlanneqarpoq. Taxaatillit 
tamarmik aaqqiinermut peqataatinneqarput. Taamaattumik Sisimiuni Maniitsumilu ilaasartunut 
sullitanut assigiinngissuteqartoqanngilaq.    
 
Aningaasaqarnikkut allaffissornikkullu kingunerisinnaasai 
Killilimmik kommunimut kinguneqassaaq. Taxarniartut ikileriarsinnaapput, akinilli qaffaaneq su-
ngiutilertorneqassajunnarsivoraasit. Isertitakinnerusulli namminerisaminnik biileqanngitsut 
taakkuunerusarlutik taxanut ilaanerusartut, akigititanillu qaffaasoqarneratigut 
nammaqatigiinnginnerujussuaqalissalluni. Sisimiuni Kangerlussuarmilu bussernermi akit 
allanngornikuunngimmata, taxanullu taarsiullugit ilaaffigineqarsinnaammata bussinut 
ilaasoqarnerulernissaa ilimagineqarsinnaavoq (billetsinik tunisinermi isertitaqarneruneq 
kommunimuunngitsoq ingerlatsisumulli tuttussaapput).  
 
Qullersaqarfiup oqaaseqaataa 
Immikkut oqaaseqaatitaqanngilaq 
 
Allaffeqarfiup naliliinera 
Teknikkimut Avatangiisinullu Immikkoortortap nalilerpaa, akit qaffanniarneqartut ilaat 
nalinginnaasumik qaffaasarnermit ingasannerulaatsiartut. Akit KANUKOKA naapertussagaanni 
ukiumut 1,9 procentimik qaffanneqarsimapput = ukiuni sisamani 8 procentimik, taamaattumillu 
Teknikkimut Avatangiisinullu Immikkoortortap innersuussutigisinnaavaa akigititat 1-imi, 2-mi 3-milu 
qaffaasoqarnissaa, taamaattorli aallartinnermi aki utaqqinermilu aki nalinginnaasumiit akitigut 
qaffaasarner-mit qaffasinnerummata qaffaasoqassanngitsoq. 
Aallartinnermi aki 20 koruunimiit 22 koruunimut  aamma utaqqinermi aki 300 koruunimiit 325 ko-
ruunimut qaffanneqarnissaa Teknikkimut Avatangiisinullu Immikkoortortamit 
innersuussutigineqarpoq. 
Kalittagarsornermi akitsuuteqartitsineq aalajangersimasumik akeqatitsisoqanngimmat nutaartaavoq. 
 
 MAANNA TAXA-tilinnit 

KISSAAT 
QAFFARIAAT 
8 % 

OTM-imit 
SIUNNERSUUT 

AALLARNERMI AKI 20 25 21,60 22 
AKIGITIAQ 1 17 19 18,36 19 
AKIGITIAQ 2 19 21 20,52 21 
AKIGITIAQ 3 22 25 23,76 25 
UTAQQINERMI AKI 300 400 324,00 325 
KALITTAGARSORNERMI 
AKITSUUT 

0 40 / 40 

Innersuussut 
Teknikkimut Avatangiisinullu ataatsimiititaliap innersuussutigissavaa, akigititassasut Teknikkimut 
Avatangiisinullu ingerlatsivimmiit (OTM-imiit) siunnersuutigineqartut, 2011-mi januaarip 
aallaqqaataaniit atuuttussanngorlugit Kommunalbestyrelsip akuersissutigissagai. 
 
Aalajangiineq 
 
Ilanngussaq 
1. Sisimiuni taxaatilinnit allakkat. 

Imm. 23 Aningaasaqarnermut ataatsimiititaliap kommunalbestyrelsillu 2011-mi 
ataatsimiiffissaannut siunnersuut 

Journalnr. 01.01.01 

Aningaasaqarnermut ataatsimiititaliap kommunalbestyrelsillu 2011-mi ataatsimiiffissaannut 
siunnersuut.  
 
Allamik nalunaartoqarsimatinnagu ataatsimiinnerit tamarmik nal 8:30 aallartittassapput 
oqarasuaatikkut/videokonferenciluunniit atorlugu ingerlanneqartassallutik.  
 
Aningaasaqarnermut ataatsimiititaliaq Kommunalbestyrelsi 
15. februar 24. februar 
15. marts  
14. april 28. april – 2010-mut naatsorsuutit akuerineri. 
17. maj  
7. juni 16. juni 
16. august 25. august 

Afholdes i Sisimiut *) 
20. september – 1. budget 29 september – 2012-imut missingersuutit 

siullermeerneri.. 
18. oktober – 2. budget 27. oktober – 2012-imut missingersuutit 

aappassaaneerneri. 
15. november  
13. december  
 *) Pisussat allat 
 22. august – Kangaamiunut angalaneq 

23. august – Itilleq/Sarfannguanut angalaneq 
24. august - 2012-imut missingersuutit pillugit 
isumasioqatigiinneq.  
Sisimiuni ingerlanneqassaaq 

 
Aningaasaqarnermut ataatsimiititaliami suliap suliarinera 
Aningaasaqarnermut ataatsimiititaliap novembarip 12-ani 2010-mi ataatsimiinnermini suliaq 
suliarivaa. 
 
Innersuussut 
Aningaasaqarnermut ataatsimiititaliap innersuussutigissavaa, ataatsimiiffisat siuliani taaneqartut 
kommunalbestyrelsip akuersissutigissagai. 
 
Aalajangiineq 
 
Ilanngussaq 
1. 2011-mut ullorsiutit 
2. Kommunit missingersuusiortarnerat pillugu nalunaarussiaq. 

Imm. 24 Tamalaat 

 
 
 

 


